
Көкейкесті көзқарас

Ардақ  ҚАБДІМӘЛІКҚЫЗЫ,
№2 Қабанбай орта мектебі 

мектеп жасына дейінгі шағын орталығы 
бар мемлекеттік мекемесінің мұғалімі.

Алматы облысы,
Алакөл ауданы.

ТЕСТ – БІЛІМ, БІЛІК, ДАҒДЫНЫ 
БАҚЫЛАУДЫң БІР  ТҮРІ

Білімнің мемлекеттік стандарт талаптарына сәйкестігін 
бақылауды ұйымдастырудың бір түрі – тестік бақылау жүйесі. 
Ол оқушылардың өз бетінше жұмыс әрекетін арттырып, 
оқытудың тиімділігіне қол жеткізіп, ойлау қабілетін, 
шығармашылық әрекетін белсенді етеді.Оқушылардың 
білімдеріндегі олқылықтар анықталып, уақытты тиімді 
пайдалануға мүмкіндік береді. Тест тапсырмаларын мұғалім 
өз қалауынша тақырып, тарау бойынша құрайды. Бірақ 
тестілердің көмегімен оқушылардың шығармашылық 
дәрежесін бақылау мүмкін емес. 

«Тест» - ағылшын сөзі, сынақ, байқау деген мағынаны 
білдіреді. Ең алғаш рет оқушылардың білімін тексеру үшін 
тестіні ағылшын педагогы Дж.Фишер 1864 жылы қолданған.

Бүгінде тест қолдану оқытушылармен қатар оқушылар  
үшін де көп тиімді екенін өмірдің өзі дәлелдеп отыр. 
Нәтижесі тікелей белгілі болады. Тестілік әдіс талапкердің 
білім дәрежесін анықтауда көп уақыт алмайды. Тест 
оқушылардың білімін және дағдыларын тексеретін құрал 
болып табылады. 

Тест сынаққа түскендердің бір пән бойынша білімінің 
құрамы мен құрылымын анықтайды. Басқа сынақ жұ-
мыстарымен салыстырғанда тестінің артықшылығы оның 

объективті, сенімді, көп варианттылығы болып табылады. 
Тестінің міндетті түрде бірнеше варианты болуы керек. Бұл  
тексеру кезіндегі тиімділікті арттырады, өйткені мұнша 
тапсырманың барлығын жаттап алу, есте ұстау немесе 
көшіріп алу мүмкін емес. Тест тапсырмалары тек бақылау  
ретінде емес, оқушыларды үйрету, машықтандыру үшін де 
тиімді.  

Тест тапсырмасына қойылатын негізгі талаптар мыналар: 
тест жұмысын өткізуде белгілі бір уақыттың болуы; 
тапсырмаларды орындау үшін берілген нұсқаулардың  
түсінікті, айқын болуы. 

Тестілеу үдерісін үш кезеңге бөлуге болады:
1) тестіні таңдау (тестілеудің мақсатымен және  тестілеу-

дің  дұрыстығымен, сенімділік дәрежесімен анықталады); 
2) оны өткізу (тестіге берілген нұсқамен анықталады); 
3) нәтижелерді пайымдау (тестілеудің пәніне қатысты 
теориялық жүйесімен анықталады).

Үш кезеңнің үшеуінде де білікті психологтың қатысуы 
қажет.

Тестілер – жеке тұлғалардың даралық психологиялық  
қасиеттерін, сондай-ақ білімін, білігі мен машығын  
салыстырмалы  шаралармен  өлшеуге  арналған  стандарттал-
ған  тапсырмалар, психологиялық диагностиканың негізгі  
әдістерінің бірі.

Тестілер төмендегідей ерекшеліктерімен сипатта-
лады: 1) қажетті жабдықтау және өткізу рәсімінің 
қарапайымдылығы; 2) нәтиженің тікелей анықталуы; 
3)  жеке  және топтық жағдайда қолданылуы; 4) 
математикалық  өңдеуге қолайлылығы; 5) қысқа 
мерзімділігі; 6) белгіленген  стандарттың (норманың) 
болуы; 7) ақиқаттылығы.

Дегенмен, дәстүрлі әдіспен салыстырғанда оқушылар-   
дың білім, білік, дағды деңгейін тест арқылы тексерудің 

өзіндік  кемшіліктері де бар: 1) әйтеуір іріктеу арқылы 
жауапты  кездейсоқ табудың басым мүмкіндігі; 2) әрекет 
нәтижесінің  тек соңын тексеру; 3) мұғалімнің қиын 
жағдайда тап болуы,  көбінесе оқушының логикалық ойлау 
деңгейін анықтауға  мүмкіндіктің болмауы. Тестік бақылау 
жұмыстары  оқушылардың білім сапасын тексеруде негізгі 
нысаны болып қала алмайды, керісінше, ол оқушылардың 
білім, білік, дағдысын анықтауда басқа да бақылау әдістерімен 
және  нысандарымен үйлесіп қолданылуы керек. Сөйтсе де 
тестік  тапсырманы орындату арқылы оқушылардың өткен  
тақырыптар бойынша жинақтаған білім сапасын анықтауға  
нақты мүмкіндік туады. 

Тестілік тапсырмаларды орындату барысында мұғалім-
нің оқушыларға тест туралы қарапайым ұғымдарды түсінді-
ре отырып тапсырманы орындау әдісімен таныстырып 
кеткені де абзал. Мысалы, берілген белгілі бір уақытта  
үлгеру үшін оқушылар №1 сұрақпен танысып, егер сұрақтың  
нақты жауабын білетін болса, бірден белгілеп, келесі 
сұраққа  көшіп отырады, ал егер сұрақтың жауабын бірден 
есіне  түсіре алмаса, уақытын жауап іздеп жоғалтпай,  бірден 
екінші сұраққа көшкені дұрыс. Осы әдіспен тестің   аяғына 
шыққан оқушы жауабын таба алмаған сұрақтарға басынан  
бастап қайта оралып, нақты жауапты іздеуге алғашқыдан   
сәл көбірек уақыт бөлу арқылы шешуін тауып, тағы да 
келесі сұрақтарға көшіп отырады. Міне, осылай тестілік  
тапсырманы бас-аяғына дейін екі-үш рет айналып шыққан  
оқушы берілген уақытта тапсырманы толық әрі сапалы  
орындауға мүмкіндік алады.

Бір пән бойынша берілген тестілік тапсырманы  орындау-
ға бір академиялық сағат (45 минут) бөлінеді. Тестілік 
тапсырмаларды сыныптың барлық оқушылары бір мезгілде  
және әр оқушы дербес орындайды. Тестілік тапсырмалар  
жазбаша түрде (компьютерлік нұсқада) теріліп, әр оқушыға  

беріледі.  
Берілген тест түрлерін оқу үрдісінде қолдану арқылы 

мұғалім өзінің педагогикалық-әдістемелік шеберлігін  
үздіксіз бақылауды жүзеге асыра алады. Оқушы білімі  мен 
білігіндегі жетістіктерді, кемшіліктерді, олардың себептерін  
анықтап, өз жұмысына талдау жасайды, оны жетілдірудің 
жолдарын белгілейді. Сонымен қатар бұл тестілермен жұмыс 
істеу барысында оқушыларда өзінің оқу жұмысындағы  
жетістіктері мен жіберген кемшіліктері туралы мәліметтер  
алып, нәтижесін үлгімен салыстырып, өз еңбегіне талдау  
жасап, практикалық қызмет атқарып, өз табысынан ләззат 
алуға, сөйтіп білім мен ғылымға деген құштарлығын  
арттыруға дағдыланады.

Тестілеу жұмысын  ұйымдастырып,  оның  қорытынды-
сын жан-жақты талдаудан өткізген мұғалімдер тестілік  
талдаудың нәтижесіне сүйене, алдағы уақыттағы жұмыс  
жоспарын құруы тиіс. Тестілік бағалаудың мынадай ережесі 
бар. Егер тест ережесі бойынша он сұрақ болса, оқушы сол  
сұрақтарға дұрыс жауап бере алған жағдайда 10 ұпай алып, 
«5» бағасына ие болады. Берілген тапсырманың сегіз-тоғыз 
сұрақтарына жауап дұрыс берілсе – «4», алты-жеті сұраққа 
жауап берілсе, «3» деген баға қойылады. Оқушы  төрт-бес 
сұраққа дұрыс жауап қайтарса, «2» қойылады, ал үштен ғана 
тапсырма орындалса, оқушы «1»  деген баға алады.

Тест бірнеше нұсқадан жасалса, оқушылар қайтарылған  
жауапты бірінен-бірі көшіре алмайды. Мұндайда әр оқушы 
өзіне берілген тест тапсырмаларымен шұғылданатын  
болады. 

Мектепте оқушы білімін бекіту, қайталау, алған білімді  
жүйелеу және бақылау мақсатында пайдалануға болатын 
тестінің бірнеше түрлері бар.

Тестінің түрлері:
1. Толықтыру тесті. Оқушыларға тапсырма сөйлем  

түрінде беріледі де, сөйлемдегі кей сөз орнына (цифр, 
формула, сөз, т.б.) үш нүкте беріледі. Мұндай тапсырмадағы  
жауап қысқа тұжырымды, бір мәнді болуы шарт.

2. Таңдамалы  тест.  Оқушыларға берілген тапсырма-
мен қоса оның дұрыс және дұрыс емес жауаптары беріле-
ді. Тапсырма кәртішке арқылы беріліп, оның жауабының  
саны төртеуден кем болмағаны жөн. Оқушы жауабы 
бағдарламаланған құрылым арқылы немесе перфокарта  
кілті  болады.

3. Еске түсіру тесті. Сұрақ нақты беріледі де, жауабы бір 
мәнді болуы шарт. Еске түсіру тестінің сұрақтарын  түзгенде 
сұрақ нақты, анық қойылады, ал жауабы сөз, сан, формула, 
т.б. түрде берілуі мүмкін.

4. Сәйкестендіру тесті. Мағынасы бір-бірімен байла-
нысты тапсырмалардың екі бағанға әр түрлі ретпен 
орналастырылуы. Мұндай тесті жасауда бірінші бағанда  
қысқа тұжырымды сөйлем болса, екінші бағанда сәйкес сөз, 
белгі, сызба болуы керек. Сөйлем саны 5-тен 15-ке дейін  
болса – екінші бағандағы сөз, белгі, сызба, нұсқа, т.б. саны 
екі-үшеуі артық болғаны. 

5. Реттік тесті. Бақылау нысаны (құбылыс, шамалар, 
формула, т.б.) ретімен жазылуы (айтылуы) керек. Тест  
тапсырмасы дайындалғанда оның саны 10 шақты болғаны 
жөн. 

6. Аралас тест. Оқушыға берілетін тапсырма әр түрлі  
тест түрінде (толықтыру, таңдамалы, т.б.) беріледі. 

7. Кәсіптік бағдар тесті. Мазмұнына қандай да бір  
кәсіптің пәндік оқыту кезеңінде айқындалуына немесе одан 
бір мағлұмат алатынына негізделеді.

8. Баламалы тест. Тестің бұл түрін жасауда жауабын  
білуге ықпал ететін сөзден аулақ болған жөн. Сөйлем қысқа 
тұжырымды,  мазмұнды, бір мәнді болғаны дұрыс. Тестінің  
мұндай түрінің жауабы сөзбен (дұрыс, дұрыс емес, иә, жоқ) 

немесе белгілер арқылы (+, -) беріледі. Мұндай  типтен тестік 
тапсырманы графикалық диктант үлгісінде  пайдалануға 
болады.

Тестік  бақылау нормалары: біріншіден, тестік сұрақ-
тың 10-15-тен кем болмағаны дұрыс; екіншіден, бағалауда 
субъективтіліктің өте-мөте аз болуы үшін мазмұнына сәй-
кес тестінің түрін дұрыс таңдай білу көп мәселе шешеді.

Тест әдісінің артықшылығы: 1) тексерудің, бақылау-
дың объективтілігі; 2) тест арқылы бағалау нақты әрі  
дифференциялды сараланған, даралық сипатта; 3) дәстүр-
лік тексеру әдісінен тиімдірек.

Тест  жүргізу  арқылы  ойға  алған  мақсат  тез  орындалады, 
уақыт үнемделеді, оқушылар өзін-өзі бақылайды. Бақы-
лаудың тест әдісі арқылы қорытындысында  дарынды,  білгір  
оқушылар анықталады. Әлсіз оқушылармен жеке жұмыс  
жүргізіліп, көмек беріледі.

                                                     Лена ЕЛУБАЕВА,
№39 «Қызылөзек» орта

мектебінің мұғалімі.
Қызылорда қаласы.

ҰЛТТЫҚ БІРЫңҒАЙ ТЕСТІГЕ 
ДАЙЫНДЫҚТЫң ТИІМДІ         

ЖОЛДАРЫ

Әдебиет пәнінің жас ұрпақты уақыт талабына сай 
тәрбиелеу ісіне қосар үлесі үлкен. Оқушы осы пәннің 
талабын орындау үшін түрлі жанрдағы көркем шығармалар 
оқиды. Ол туындылар оқушының жақсы мен жаманның ара 

жігін ажырата білуіне, адамгершілік сезімінің ұшталып, 
имандылық қасиеттерінің  оянуына септігін тигізеді. 
Адамның рухани өсу мүмкіндігін оқыту үрдісінде барынша 
пайдалану – әдебиет пәнін оқытудағы  негізгі мақсаттардың 
бірі. Әдебиетті оқыту мәселесін әр уақытта адамдық 
парасатты арттыру тұрғысынан қарауымыз керек. Әдебиет 
–сөз өнері, түсінгенге жанып тұрған жалын. Адам жанына 
жылу шашатын да, сәби жүрегіне  адамгершілік нұрын 
құятын да – әдебиет. Сондықтан да мұғалім сол жалынды 
сөндіріп алмай, мәңгілікке жағатын құдірет иесі болуы керек.  
Ол үшін оқытудың инновациялық түрлі әдістерін меңгеріп, 
оны күнделікті сабақта дұрыс пайдалана білуі тиіс.

«Оқыту үдерісінің үш түрлі құрамды бөлігі бар, 
ол – ғылым, шеберлік, өнер» дейді белгілі педагог 
В.А.Сухомлинский.  Осы үш түрлі қасиет мұғалім бойынан 
табылса, сонда ғана ол сабақ үстінде білімділік, тәрбиелік 
мақсаттарды ұштастыра жүзеге асырады.

«Ең ұзақ сөйлемнің де соңынан қойылатын нүктесі 
бар» (Ғабиден Мұстафин) дегендей, мұғалімдер мен 
оқушылар үшін ең шешуші соңғы нүкте – Ұлттық бірыңғай 
тестісі болып отыр. Ұлттық бірыңғай тестісінің сапалы 
өтуі – алдымен, мұғалімдер мен оқушылардың уақытты 
тиімді пайдалануында. Ұлттық бірыңғай тестідегі таңдау 
пәндерінің бірі – әдебиет. Соңғы жылдары ҰБТ кезінде 
әдебиет пәнін таңдайтын оқушылар өте аз. Оның басты 
себептерінің бірі – әдебиет таңдағандарға ұпайдың өте 
жоғары болуы немесе таңдайтын  мамандық түрлерінің аз 
болуы әрі әдебиет пәнінің сұрақтарының алуан түрлілігі. 
Сондықтан әдебиет пәнін таңдаған оқушыларды дайындау 
үшін тиімді жолдарын табу қажет.

ҰБТ-ға оқушыларды әдебиет пәнінен дайындау үшін 
жасаған жұмыс жоспарым:

1. Әдебиет пәнін таңдаған оқушылар арасында са-

уалнама жүргізу.
2. Қазақ әдебиетінен ұлттық бірыңғай тестілеуге да-

йындық курс бағдарламасы.
3. Қазақ әдебиетінен тестке дайындыққа қатысты  

пайдаланылған оқулықтар тізімі.
4. Қосымша пайдалануға болатын оқулықтар тізімі.
5. Психологиялық дайындық.
1. Сауалнама

р/с Сауалнама мазмұны Иә Жоқ Білмей-
мін

1 Әдебиет сенің сүйікті сабақтарыңның 
қатарына ене ме?

2 Пән мұғалімі саған ұнай ма?
3 Сен өзіңді бұл пәнді жақсы білемін 

деп есептейсің бе?
4 Өзіңе қажетіңді әдебиет пәнінен таба 

аласың ба?
5 Бұл пәннен тереңірек білім алғың 

келе ме?
6 Әдебиет сенің өмірлік тәжірибеңді 

байытуға септігін тигізе алады деп 
ойлайсың ба?

7 Осы пән сенің сенімді серігіңе, 
өміріңнің мәніне айналуы мүмкін бе?

8 Оқулықта берілетін тапсырмалар, 
әңгіме-өлеңдер, т.б. саған ұнай ма?

9 Сен әдебиетті ешкімнің көмек нұс-
қауынсыз-ақ өз бетіңше қызыға 
оқисың ба?

10 Сен таңдаған мамандығыңның бұл 
пәнмен байланысы бар ма?

11 Газет-жұрналдарға мақала жазуға 
талпынып көрдің бе?

12 Өзіңнің әдебиетші не жазушы болып 
қалыптасуыңды қалар ма едің?

13 Ата-анаңмен бұл жөнінде әңгіме-
лестің бе?

14 «Әдебиет кез келген адамның құнды 
сапаларын қалыптастыруда маңызы 
зор» дегенге келісесің бе?

15 Сен әдебиетті өзгелерден артық 
бағалаймын деп ойлайсың ба?

16 Әдеби салада сыныптастарың біле 
бермейтін тың мағлұматтарды  
білемін деп ойлайсың ба?

17 Пән бойынша түрлі байқауларға, 
олимпиадаларға қатысқың келе ме?

18 Үйде әдебиеттен берілетін тапсыр-
маларды бірінші кезекте орындайсың 
ба?

19 Мұғалім талабынан да артық білім 
алуды қалар ма едің?

20 Өзге пәндерді ысырып қойып, әдеби 
кітаптарды ұзақ оқитын сәттерің жиі 
кездесе ме?

2. Қазақ әдебиетінен ұлттық бірыңғай тестіге 
дайындық курс бағдарламасы

(Барлығы – 34 сағат, аптасына – 1 сағат)
р/с Жұмыс түрлері Сағат 

саны
1 Ежелгі дәуір әдебиеті.   Көне түркі әдебиеті. 1
2 Ислам дәуіріндегі әдебиет және Алтын орда – 

Қыпшақ дәуіріндегі әдебиет.
1

3 Халық ауыз әдебиеті.  Тұрмыс-салт жырлары, 
ертегілер, 

1

4 Шешендік сөздер, айтыс түрлері. 1
5 Эпостық, лиро-эпостық жырлар  (тест ) 1
6 ХV-ХVІІІ ғасыр әдебиеті.  Жыраулар поэзиясы. 

Асан қайғы, Шалкиіз жырау, Ақтамберді жырау.
1

7 Үмбетей жырау, Доспамбет жырау, Жиембет жырау,  
Шал ақын.

1

8 Бұқар жырау Қалқаманұлы шығармашылығы. 1
9 ХІХ ғасырдың І жартысындағы әдебиет.  Дулат 

Бабатайұлы, Махамбет Өтемісұлы шығармашылығы.
1

10 Абыл Тілеуұлы, Майлықожа Сұлтанқожаұлы,  
Қашаған Күржіманұлы, Мұрат Мөңкеұлы.

1

11 Сүйінбай Аронұлы ,Шортанбай Қанайұлы, Шәңгерей 
Бөкеев   (тест) 

1

12 Психологиялық дайындық. 1
13 ХІХ ғасырдың ІІ жартысындағы әдебиет.  Тарихи-

әлеуметтік жағдай. Шоқан Уәлиханов, Ыбырай 
Алтынсарин.

1

14 Абай, Шәкәрім Құдайбердіұлы. 1
15 Нарманбет Орманбетұлы, Мәшһүр Жүсіп Көпейұлы  

(тест)
1

16 Әнші-ақындар шығармашылығы.  Сегіз сері 
Баһрамұлы, Біржан сал, Ақан сері.

1

17 Жаяу Мұса, Балуан Шолақ, Үкілі Ыбырай, Әсет 
Найманбайұлы.

1

18 ХХ ғасыр әдебиеті.   Ахмет Байтұрсынұлы, 
Міржақып Дулатұлы, Сұлтанмахмұт, Спандияр 
Көбеев,

1

19 Сәбит Дөнентаев, Сәкен Сейфуллин, Мағжан 
Жұмабаев, Жүсіпбек Аймауытов.

1

20 Бейімбет Майлин, Ілияс Жансүгірұлы, Жамбыл, 
Ғабиден Мұстафин.

1

21 Мұхтар Әуезов, Сәбит Мұқанов, Ғабит Мүсірепов, 
Ілияс Есенберлин.

1

22 Қасым Аманжолов, Әбілда Тәжібаев, Хамза 
Есенжанов, Әбдіжәміл Нұрпейісов.

1

23 Жұбан Молдағалиев, Сырбай Мәуленов, Тахауи 
Ахтанов, Тұманбай Молдағалиев (тест)

1

24 Психологиялық тренинг. 1

25 Мұқағали Мақатаев,Сәкен Жүнісов, Қадыр Мырза 
Әли,  Әбіш Кекілбаев.

1

26 Шерхан Мұртаза, Олжас Сүлейменов, Төлеген 
Айбергенов, Сапарғали Бегалин.

1

27 Иса Байзақов, Фариза Оңғарсынова, Мұхтар 
Шаханов, Күләш Ахметова.  

1

28 Жұмекен Нәжімеденов, Әбу Сәрсенбаев, Бердібек 
Соқпақбаев, Бауыржан Момышұлы.

1

29 Мұхтар Мағауин, Қалижан Бекқожин, Оралхан 
Бөкей, Баубек Бұлқышұлы, Дулат Исабеков, Сайын 
Мұратбеков.

1

30 Қарауылбек Қазиев, Төлен Әбдіков, Қалмақан 
Әбдіқадыров, Насреддин Сералиев, Қуандық 
Шаңғытбаев.

1

31 Әлем әдебиеті.  Абу Абдулло Рудаки, Омар Хайям,  
Д.Дефо,  Джек Лондон, Шандор Петефи, О.Генри, 
Мақтымқұлы, Фраги, А.С.Пушкин.

1

32 Шыңғыс Айтматов, Расул Ғамзатов, Ғабдолла Тоқай, 
«Манас» жыры.

1

33 Әдебиет теориясы. 1
34 Тест жұмыстары. 1



13

3. Қазақ әдебиетінен тестіге дайындыққа қатысты  
пайдаланылған оқулықтар тізімі

№ Оқулық Авторы Баспасы, жылы
1 Әдебиет,   

5-сынып 
Ә.Дайыр, Қ.Айтқалиев, 
Г.Құрманбай.

А., «Атамұра», 2005.

2 Әдебиет,   
6-сынып

К.Ісләмжанұлы, 
С.Тілешова, Б.Әрінова, 
Р.Баттал.

А., «Атамұра», 2005.

3 Әдебиет,   
7-сынып

Р.Құтқожина, 
Қ.Бітібаева, 
Қ.Жаманбаева

А., «Атамұра», 
2007.

4 Әдебиет,   
8-сынып

С.Мақпырұлы, 
Г.Құрманбай, 
А.Қыраубайқызы.

А., «Мектеп», 2009.

5 Әдебиет,   
9-сынып

Т.Ақшолақов, 
Т.Жұмажанова, 
С.Қалиев, С.Дүйсебаев.

А., «Мектеп», 2005.

6 Әдебиет,   
10-сынып
(жарат.-
матем.)

Қ.Алпысбаев, 
Б.Әбдіғазиұлы,  
Б.Сманов, 
Ж.Сәметова.

А., «Мектеп», 2006.

7 Әдебиет,   
10-сынып
(қоғ.-гум.
бағыт)

С.Қирабаев, Ұ.Асыл, 
Т.Құрманбай, 
С.Дүйсебаев. Б.Әрінова.

А., «Атамұра», 
2006.

8 Әдебиет,   
11-сынып
(жарат.-
матем.бағыт)

Қ.Алпысбаев, 
Б.Әбдіғазиұлы, 
Б.Сманов, 
Ж.Сәметова.

А., «Мектеп», 2006.

9 Әдебиет,   
11-сынып 
(қоғам.-
гуман.бағыт)

З.Қабдолов, 
С.Қирабаев, 
Х.Әдібаев.

А., «Мектеп», 2007.

4. Қосымша пайдалануға болатын оқулықтар тізімі.
№ Оқулық Авторы, 

құрастырушылар
Баспасы, жылы

1 Қазақ әдебиеті,  
8- сынып 

Қ.Жұмалиев, 
Т.Ақшолақов.

А., «Мектеп», 1976.

2 Әдебиет теориясы Қ.Жұмалиев. А., «Мектеп», 1978.
3 Қазақ совет 

әдебиеті 
(факультативтік 
хрестоматия)

Құрастырған: 
Ә.Дайырова. А., «Мектеп», 1985.

4 Қазақ совет 
әдебиеті

С.Қирабаев, 
Р.Бердібаев, 
Н.Ғабдуллин.

А., «Рауан», 1989.

5 Қазақ әдебиеті, 
10-сынып 
(хрестоматия)

Құрастырған : 
Ә.Шәріпов.

А., «Рауан», 1990.

6 Қазақ әдебиеті, 
10-сынып 

Қ.Жұмалиев, 
Т.Ақшолақов.

А., «Рауан», 1990.

7 Қазақ совет 
әдебиеті, 
11- сынып

С.Қирабаев, 
Р.Бердібаев, 
Н.Ғабдуллин.

А., «Рауан», 1991.

8 Қазақ әдебиеті, 
11-сынып

Х.Әдібаев, 
М.Базарбаев, 
З.Қабдолов, 
Р.Нұрғалиев.

А., «Рауан», 1994.

9 «Бес ғасыр 
жырлайды».

М.Байділдаев, 
М.Мағауин.

А., «Жазушы», 
1989.

Ұлттық бірыңғай тестіге дайындаудың ең тиімді 
жолдары: 1) алдымен пән мұғалімі өз пәнін жетік білетін 
маман болуы керек; 2) оқушы 5-11 сынып материалдарын 
тест жаттау арқылы емес, әдебиет бағдарламасында берілген 
әр тақырыпты оқып, білім жүйесін күнделікті арттыру 
арқылы іс жүзіне асыру керек; 3) мұғалім берілген білімнің 
сапасын аптасына кем дегенде үш рет мониторинг арқылы 
жүйелеп, үлгерім көрсеткішін көрсетуі керек.

Шешсең жұмбақ – көңіл тынбақ

Аттан биік,
Қойдан аласа.
Ол не?                         (Ер-тоқым)
Әкесі – тышқан,
Шешесі – құстан.
Ол не?                         (Жарқанат)
(Жеті жүз жұмбақ. А., «Жалын», 1985, 5, 14-беттер.)

Таным табиғатында

Саян ЖИРЕНОВ,
Абай атындағы ҚазҰПУ-дың 

доценті міндетін атқарушы, ф.ғ.к. 

ОККАЗИОНАЛИЗМДЕРДІң 
ТІЛТАНЫМДЫҚ СИПАТЫ

Тіл біліміндегі лингвокогнитивтік зерттеулер тіл та-
биғатын тануға жаңаша көзқарастарды қалыптастыруда. 
Тілдік элементтерді лингвокогнитивтік аспектіде зерттеу 
арқылы адамзат баласының танымдық әрекеті нәтижесінде 
қалыптасқан ақпараттардың адам санасындағы жан-
жақты толығу жолдары мен тілдегі көрінісін қарастырады. 
Тіл біліміндегі когнитивтік лингвистика ғылымы адам 
болмысына тән танымдық тетіктердің тілдік және тілдік 
емес әрекеттердің барлығын басқарып, кейде жадыда сақтау, 
қабылдау, тарату және эмоциялық құрылымдардың тілдегі 
орнын сөз етеді. Аталған мәселелерді қарастыру барысында 
когнитивтік зерттеулер кеңінен қолданысқа енуде. 
Когнитивтік лингвистика адам санасындағы танымдық 
тетіктердің ерекшелігін қарастыруда тұлғаның тілдік 
санасындағы дүниенің біртұтас болмысы мен тілдік сананың 
құрылымын модельдеуге қатысты зерттеулер жүргізеді. 
Аталған зерттеулердің нәтижесінде дүние болмысын 
танудағы адамның үш деңгейлі психикалық қатынасын 
(сезімдік қабылдау деңгейі, түсінік қалыптастыру деңгейі, 
ойдың тілдегі көрінісі) қарастыру арқылы адам санасындағы 
ақпараттар жиынтығы бірігіп, белгілі бір концепт жүйесін 
тудырады. 

В.фон Гумбольдттың «Адамның ойлау  қабілеті тек 
тілдік  базада көрінеді» деген тұжырымына арқа сүйеу 

арқылы тілдік элементтердің болмысындағы танымдық 
қасиеттеріне адамның ойлау жүйесінің тікелей қатысты 
болатындығын көруге болады.  Мәселен, адам санасындағы 
сыртқы факторлардың ықпалынан туындаған ақпараттар 
жүйесі субъектінің эмприкалық тәжірибесімен толығып 
көмкеріледі.   

Лингвокогнитология ғылымындағы концептуалды 
дүние бейнесінде жалпыадамзаттық, ұлттық, тұлғалық 
танымдық әрекеттердің өзара әрекеттесуі – заңды құбылыс. 
Алайда дүние бейнесі тек қоршаған ортадағы заттар мен 
құбылыстардың қарапайым бейнесінен ғана тұрмайды, 
сонымен қатар тілдік тұлғаның бейнеге деген көзқарасы 
оның заттар мен құбылыстарға деген қатынасын да 
көрсетеді. Адам баласына тән әлеуметтік таным жүйесі 
тілдің ұлттық жүйесінде таңбалық көрініс табады және 
дүниенің тілдік бейнесін құруға белсенді түрде қатысады. 
Мұны тілдік жүйедегі окказионал сөздердің табиғатын 
лингвокогнитивтік тұрғыдан қарастыру арқылы көруге 
болады. Ал тілдегі окказианализмдер дегеніміз тіл білімінде 
тосын сөз деп түсіндіріледі. Окказионализмдер – тіл 
білімінің лексикология мен семасеология, лингвостилистика 
салаларында қарастырылып келе жатқан тілдік бірлік. 

Қазақ тіл біліміндегі соңғы кездегі ғылыми-зерттеу 
жұмыстарына антропоцентристік бағыттағы мәселелерді 
зерделеу мен этностың рухани мұраларын әлемдік 
масштабтағы руханият әлемімен салыстыра саралау арқылы, 
зерттеу нысанының басқа ғылым түрлерімен тоғыспалы 
нүктеге түйістіру арқылы өзара байланысын ашу сияқты 
міндеттер қойылады. Осы орайда қазақ тілі лексикалық 
қабатындағы окказионализмдерді тілдік тұлғаның образды 
ойлау мәнері арқылы туған қолданыстар ретінде зерттеу 
жұмыстары адам ойының ұшқырлығы мен сөзінің танымдық 
болмысына қатысты тың мәліметтермен танысуға болады. 

Тілдегі окказионал қолданыстар адам табиғатына тән тілдің 
динамикалық жүйесінің белсенді үдерісін көрсетеді.  

Тілдегі окказионализмдердің мағыналық-мазмұнына 
қатысты «Рождение слова» атты еңбегінде В.В.Лопатин «Сам 
термин показывает, что подобные слова созданы однажды, 
по случаю. Они созданы и живут лишь в определенном 
контексте и вне этого контекста не воспроизводятся» деп 
түсіндіреді [Неологизмы и окказиональное образование. 
М., 1973, 25-б.]. Тілдегі окказинолды бірліктер тіл 
білімінде жекелеген авторлардың шығармаларының 
негізінде жекелік авторлық қолданыс ретінде біршама 
қарастырылған. Н.И.Фельдман, И.С.Улуханов, А.Лыков, 
В.Лопатин, Е.Земская, Л.Киселева, Э.Ханпира, Г.Мұратова, 
Л.Еспекова, А.Бейсенбай, т.б. зерттеушілердің еңбектерінде 
окказионализмдердің табиғатына тән мәселелер біршама сөз 
болады. Алайда қазақ тіл біліміндегі окказионализмдердің 
зерттелу барысы соңғы уақыттарда ғана қолға алынғаны 
болмаса, ертеректегі зерттеулерден окказионализмге 
қатысты түбегейлі зерттеулердің аз екендігін байқауға 
болады. Қазақ тіл біліміндегі окказионализмдерге 
қатысты мәселелерді жеке авторлық шығармалардың тілін 
зерттеген еңбектермен қатар тілдегі жаңа қолданыстармен 
(неологизмдер) сабақтастықта қарастырылады.  Қазақ 
тіл білімінде окказионализмдердің терминдік атауымен 
мағыналық түсіндірмесіне қатысты да бірізділік жоқ. 
Мәселен, академик Рәбиға Сыздық окказионализмдерді 
«тосын сөз» деп таныса, Х.Нұрмұханов «окказионализмдер 
мәнмәтіндік қалауына қарай тек бір ғана қолданымдық 
болып қызмет атқаратын сөздер» деп сипаттама береді. 
А.Алдашева «Авторлық жаңа сөздер немесе индивидуальды-
авторлық сөздер» десе, Л.Еспекова «Окказионализм», 
Г.Мұратова «окказионал сөздер» деген атауды ұсынады. Ал 
тіл білімі терминдерінің түсіндірме сөздігінде «Окказионал 

сөз – тосын сөз» деген қысқаша түсінікте беріледі. Сондай-
ақ ғылыми айналымда окказионалды сөздердің терминдік 
атауының әркелкілігін «бір қолданар сөздер», «тосын сөздер», 
«экспромт сөздер», «әдеби неологизмдер», «заңсыз сөздер», 
«стилистикалық неологизм», «авторлық неологизмдер», 
«авторлық жасалымдар» деген секілді түсінікте 
қолданылуы окказионалды бірліктердің табиғатының толық 
ашылмағандығын көрсетеді. Алайда аталған бірліктердің 
табиғатына зер салу арқылы окказионал қолданыстар тілдік 
тұлғаның белгілі бір жағдайға байланысты ғаламды танудағы 
образды ойынан туған сөз тудыру қажеттілігі арқылы өмірге 
келген индивидуалды сөздер мен тіркестер болып табылады. 

Тіл біліміндегі окказионализмдердің теориялық негізіне 
қатысты Г.Мұратова окказионалды сөздерге тән басты екі 
қасиеті бар екендігін айта келе, ол қасиеттерге, біріншіден, 
автордың индивидуальдық шығармашылығының нәтижесі, 
екіншіден, бір-ақ рет қолданылатындығы деп көрсетсе 
[Көркем әдебиет тіліндегі қажеттілік пен кездейсоқтық. А., 
2002, 3-б.], Л.Еспекова «Окказионализмдердің пайда болу 
себептері автордың «мақсатты ойына» негізделген. Жаңа 
сөз, тың тіркестердің жасалу тәсілі ХІІ ғасырдан басталса, 
қазіргі окказионалдар – соның жалғасы. Сол дәстүр жалғасы 
болса да әрбір қолданыстың өзіндік жаңалығы, авторлық 
ізденістердің жемісі болып табылады» дей келе, жеке 
автордың қолданысында пайда болған жаңа сөздер мен 
тілдік жаңа сөздерді ажыратудың төмендегідей белгілерін 
көрсетеді: уақыт өту барысында сөз жаңашылдығының 
сақталу-сақталмауы; авторының болу-болмауы; мәнмәтінмен 
байланыстылығы; әдеби тілге ену-енбеуі; сөздің қандай 
мақсатпен туындап отырғанын ескеру қажеттігін сөз етеді 
[Қадыр Мырзалиев поэзиясындағы окказионализмдер. 
Ф.ғ.к.дисс. А., 1998, 128-б.]. Аталған еңбектердегі 
окказионалды бірліктер негізінен жекелеген ақын-



19

жазушылардың шығармашылығындағы өзіндік сөз саптау 
мәнерімен (стильдік қолтаңбасы), тіл дамуы мен сөздік қорға 
қосқан үлесі, әдеби тілдің дамуына қосқан қызметі деген 
мәселелермен сабақтастырыла қарастырылады. Сондай-
ақ қазақ тіл білімінде окказионализмдерді тілдегі жаңа 
қолданыстағы сөздер немесе неологизмдермен сабақтастықта 
қарастырған зерттеулер де окказионализмдерге біршама 
тоқталып кетеді. Мәселен, Қайсар Қадырқұлов тілдегі 
неологизмдерді «жаңа сөз» және «жаңа сөз қолданыстар» 
деп екі топқа бөледі. Мұндағы «Жаңа сөздер дегеніміз – жаңа 
мазмұн мен жаңа формада тілімізге басқа тілден өзгеріссіз 
не дыбыстық өзгерістерге ұшырап енген сөздер. Жаңа сөз 
қолданыстар дегеніміз – жаңа мазмұны мен ескі формада 
немесе ескі мазмұн мен жаңа формада, басқа тілден енген 
сөздердің жаңаша қолданысқа түсуі» дегенді айта келе, 
жеке автордың қолданысында пайда болатын сөздерге «...
жаңалық сипат беруі шамалы, өйткені ол сөз контекстен тыс 
ешқашан қолданылмауы мүмкін» дегенді айтады [Қазіргі 
қазақ тіліндегі жаңа қолданыстар. Ф.ғ.к.дисс. А., 1995, 23-
б.].

Ш.Бәйтікова «Қазақ тіліндегі неологизмдер» атты 
еңбегінде тілдегі жаңа қолданыстағы бірліктердің заттық 
және мағыналық дәлдігін анықтауда окказионал сөздердің 
атқаратын рөлі зор екенін айтады. Сондай-ақ олардың 
құрамында ұғымға сыймайтындары да болатынын, олардың 
бәрін тілімізге енгізсек, тіл мәдениетінің тазалығына нұқсан 
келтіретінімізді, окказионал сөздерді жаңа қолданыстардың 
құрамына қоспай, «кездейсоқ» қалпында қараған тиімді 
деген пікірді алға тартады [Қазақ тіліндегі неологизмдер. А., 
1971, 88-96-б.]. 

Окказионализмдерді лингвокогнитивтік аспектіде 
қарастырудың негізінде басқа тілдік деңгейлермен 
салыстырғанда тосын сөздің тосын ойдан туатындығын, ал 

аталған мәселелер санадағы әрекеттестікке тікелей қатысты 
болатындығын байқауға болады. Тілдегі жаңа сөздің 
туындауы мен  лексикалық құрамнан орын алуына сөзжасам 
үдерісі мен лингвистикалық және экстралингвистикалық 
факторлар қатысады. Ал аталған әрекеттер танымдық 
қызметі мен ой-санасының сабақтастығына тікелей тәуелді 
болады. Тіл білімінде  окказионалды  қолданыстардың  
лингвокогнитивтік болмысын  анықтауға,  олардың құры-
лымдық семантикалық, когнитивтік моделдеріне сай 
классификациялау тосын сөздің тосын ойдан туатындығын 
көрсетеді. 

Тілдегі окказионализмдердің басты ерекшелігі тосын-
нан қолданылатындығы мен тіл шеберлігін көрсететін бір 
қолданар тосын сипатында. Қоғамдық ортадағы әрбір тілдік 
тұлғаның өзіндік ерекшелігі олардың ойлау мәнері мен сөз 
саптауындағы окказионалды бірліктердің қолданысынан 
анық көрінеді. Көркем мәтінде немесе поэтикалық 
мазмұнды тілдік қатынаста окказионализмдердің өзіндік 
бітім болмысын көруге болады. Жалпы окказионалды 
бірліктер – жалпыға ортақ халық тілі болумен қатар 
эстетикалық сезімнің, образды ойдың да тілі, сондықтан 
оған ерекше талғам қажет. Әрбір коммуникант тіліндегі 
сөз байлықтарын игере білу, оның ішкі дүниесіне бойлау 
дәрежесі түрліше болып келеді. Сондықтан да көрікті ойдың 
көркем суретін салуға жұмсалатын амал-әрекеттің әр қилы 
бедері, көркемдік кескіні, эстетикалық әсері бар. Сонымен 
қатар ойды бейнелеп көркем жеткізуде окказионал сөздердің 
атқарар рөлі ерекше екеніне көз жеткізуге болады және олар 
өзара қарым-қатынас барысында  экспрессивті-эмоционалды 
реңк беретіні сөзсіз. 

Окказионализмдердің көркем әдебиет жанрында 
жиі қолданылуы тілдік тұлғаның белгілі бір әдеби-
эстетикалық, көркем идеялық мақсатты көздеуден туған 

құбылыс екендігін байқауға болады. Тілдегі окказионалды 
қолданыстар қоршаған ортадағы жаңа заттар мен 
құбылыстарды индивидуалды тұрғыдан тану арқылы оларға 
қатысты жаттанды атауларды өзгертіп, сөздің мағыналық 
реңкін қоюлатып, бейнелеуіш фигураларға қосалқы қызмет 
атқарысатын, жеке тілдік тұлғаның танымдық көкжиегінің 
өрісін көрсететін тілтанымдық категория болып табылады.   

Тілдегі окказионалды бірліктердің пайда болуына 
экстралингвистикалық факторлардың да ықпалы күшті, 
өйткені қоршаған ортаны, дүние болмысы мен ақиқат 
әлемді этникалық тұрғыда танудың бірден-бір жолы 
экстралингвистикалық факторлардың көмегімен жүзеге 
асады. Тілдегі окказионалды бірліктердің ішкі құрылымына 
когнитивтік тұрғыда бойлау арқылы тек лингвокогнитивтік 
аспектіде ғана емес, тіл білімінің зерттеу деңгейін логика, 
психология, социология, философия ғылымдарымен астасып 
кететін күрделі тілдік бірлік деп тануға болады. 

Окказионалды қолданыстардың лингвокогнитивтік 
табиғатын тануда Г.Гиздатовтың когнитивтік құрылымдар-
дың теориясына қатысты мына пікірін басшылыққа алу 
арқылы аталған тілдік бірліктердің табиғатын танымдық 
тұрғыда тануға болады. Бұл мәселеге қатысты ғалым 
когнитивтік модельдерді бірнеше сатыға жіктеп көрсетеді: 
«Когнитивтік модель үш түрлі сатыдан тұрады: біріншісі 
– ойлау дәрежесі. Онда сана әрекетінің дәрежесі көрініс 
табады. Екіншісі – алдын ала ойлау дәрежесі. Мұнда 
логикалық ойлаудың бастапқы үлгілерін білдіретін сана 
әрекетінің дәрежесі көрініс табады. Үшіншісі – ойлаудың 
төменгі дәрежесі. Онда сезім арқылы бейне қалыптастыру 
әрекетінің дәрежесі көрініс табады» [Типология и динамика 
когнитивных моделей в речевой деятельности. Ф.ғ.к.дисс. 
А., 1999, 187-б.]. Демек, ғалымның айтуы бойынша, 
когнитивтік модельді объективтендіруші рефлексиядан 

және субъективтендіруші рефлексиядан құралатындығын 
байқауға болады. Аталған үш сатылы елекке окказионалды 
қолданыстардың қатысатындығы, олардың жасалуы үш 
түрлі модельден толық өтетіндігін байқауға болады. 

Когнитивтік лингвистикада тілдің басты қызметі 
танымдық механизмді анықтаудың қаруы мен алғышарттары 
ретінде қарастырылады. Әрбір тіл белгілі бір дүниені 
этникалық таным шеңберіне сәйкес таңбалайды әрі сол 
тілде сөйлеуші санасында дүние бейнесінің ойсурет 
кейпіндегі сұлбасын қалыптастырады.  Адамзат баласының 
танымдық әрекетіне дүниені тануға бағытталған бір 
дамушы үрдіс ретінде қарау арқылы нысанның ұқсастығы 
мен айырмашылығын ажыратуға мүмкіндік алады. Бұл 
әрекеттердің нәтижесінде лингвокогнитологияның басты 
бірлігі концепт қалыптасады. Ал концептіні анықтау үшін 
дүниенің кейбір өзіндік ерекшеліктерімен қатар заттық 
құндылықтары, олардың нысандармен өзара қатынасын 
және когнитивтік ұжымдық сананың сипаты әрі бағасы 
айқындалуы қажет. Адамзат баласына тән ұлттық менталитет 
және рухани мәдениет ең алдымен тосын құбылыстан туған 
тосын сөздер окказионалды бірліктердің бейнелі мазмұны 
арқылы көрінеді. Ұлттық сананың келбетін (формасын) 
көрсететін бейнелі құралдар санатына тілдегі окказионалды 
бірліктерді жатқызуға болады. Мысалы, окказионалды 
бірліктер нысанның өзіндік белгілері арқылы дүниені 
тілтанымдық әрекеттер арқылы қабылдаудың бір тәсілі деп 
түсінуге болады. Адам санасындағы жалпы танымның ең 
ұтымды әрекеті  және адам қабылдауындағы әмбебептық 
дүниелер тосын ойға құрылады. Бұл феноменнің негізі 
психологиялық қабылдау мен ассоциативтік ойлау әрекеті 
тілдегі окказионалды бірліктердің қолданысынан көрінеді.

Окказионалды бірліктердің когнитивтік семантикасы 
арқылы дүниенің ұлттық бейнесін көруге болады. 

Концептінің көрінісі болып саналатын дүние бейнесі – 
адам санасының абсалютті ақиқаты десек, адам оның 
қалыптасуын өмірде алдына қойған мақсатына сай 
орнықтырады. Адам шынайы әдіс-тәсілдері арқылы 
өзіне қарапайым әрі айқын дүние бейнесін тілтанымдық 
тетіктер арқылы қалыптастыруға ұмтылады. Демек, адамзат 
баласы ақиқат дүниені өз танымындағы дәрежеге, яғни өз 
санасындағы ойсуретке ауыстыруға тырысады. Аталған 
танымдық әрекеттер арқылы тілдік тұлға объективтік емес 
дүние бейнесін жасауға ұмтылады. Осындай дүние бейнесін 
жасауға адамның танымдық жүйесі қатынасады. 

Резюме
В статье подробно рассматривается языкознательная 

форма употребления окказиональных единиц.  А также 
говорится о национальном образе мира и познавательном 
горизонте языковой формы через когнитивную семантику 
окказиональных единиц в языке.

Resume
The article discussed in detail linguistics form of 

occasional units usage. Also refers to the national image of 
the world and the cognitive horizon of linguistic form through 
the cognitive semantics of occasional units in the language.

Шешсең жұмбақ – көңіл тынбақ

Мұртыменен туады,
Мұртын күнде жуады.
Ол не?                                   (Мысық)
Ол өсіп әуре,
Ел кесіп әуре.
Бұл не?                                  (Шаш)
(Жеті жүз жұмбақ. А., “Жалын”, 1985, 77, 78-беттер.)

Қазақ тілі: озық тәжірибе, ортақ әдіс

Ләззат  ҒҰБАЙДОЛЛАҚЫЗЫ, 
Орал қаласындағы 

№44 жалпы орта білім
 беретін мектептің мұғалімі.

                        ТІЛДІК НОРМА ЖӘНЕ                                                                                                                                             
                        ЖАңА ҚОЛДАНЫСТАР
                                                          (10-сынып)

Сабақтың мақсаты: білімділік – қоғам өміріндегі 
өзгерістерге байланысты туындаған жаңа қолданыстар 
мен олардың лексика-грамматикалық ерекшеліктерін 
түсіндіру және олардың тілдік норма ретінде қалыптасу 
жолдары туралы түсініктерін кеңейту; дамытушылық – 
оқушылардың ой-өрісін дамыта таным көкжиегін кеңейту, 
өзіндік пайымдауға, қорытынды жасай білуге дағдыландыру; 
тәрбиелік – сөз мәдениетіне, жүйелі ойлай, сөйлей және 
жаза білуге, өз тілінің қадір-қасиетін жете түсінуге, 
ұлтжандылыққа тәрбиелеу.

Түрі, типі: аралас сабақ. Әдісі: дамыта оқыту. Көрнекі- 
лік: тіл, сөз туралы ғалымдардың пікірлері, жаңа 
қолданыстағы сөздер жазылған плакат, тілдің баю 
жолдарының сызбасы (киіз үй макеті кейпінде). Пәнаралық 
байланыс: қазақ әдебиеті. Пайдаланылған әдебиет: «Жаңа 
атаулар» (А., 1992),  Рәбиға Сыздық, Ғабдолла Қалиев, Шора 
Сарыбаев. «Қазақ диалектологиясы» (А., «Мектеп», 1979), 
Ғабдолла Қалиев. «Қазақ тіліндегі сөзжасам мәселесі» (А., 
«Ғылым», 2002), Рәбиға Сыздық. «Сөздер сөйлейді» (A., 
«Санат», 1994).

Сабақтың барысы. 

Ұйымдастыру. Сабақтың мақсаты, бөлімдермен та-
ныстыру.

Үй тапсырмасын сұрау.
І.  Зерттеушілік саты. Үйге берілген ізденіс тапсырма-

лары бойынша дайындығын тексеру.  Тақырыпқа қосымша.
1. Тілдегі жаңа қолданыстардың тууы, қалыптасуы және 

тілдік норма (Оқушы ізденісі).
Дәйексөз: Сөзді бағалау, сөзге тоқтау, сөзден мағына іздеу 

адамды мәдени қоректендіре түседі. Әсіресе, ана тілін білу, 
оның қасиетін түсіну – басты парызымыз.   Ілияс Омаров.

2. Тілдегі жаңа қолданыстардың пайда болуына себепші 
жағдайлар (Сызба арқылы көрсету, оқушы өз ізденісі 
бойынша түсіндіреді).

Сөздік құрам
Калька Балама 

табу
Көне немесе 

жергілікті 
сөздерді 

пайдалану

Бағалауыш 
сөздерді 
қолдану

Сөздік қор

Дәйексөз: Қазақ баласы бірінде жоғын бірінен алуға, 
ауысуына әбден болады, жатырқаудың керегі жоқ. Біздің 
тексеретініміз – бөгде, бөтен жұрттан өзіміздегі бар сөздің 
орнына тіл кіріп бара жатса, соны алып тастап, қазақ тілін 
аршып, тазартып отыру.

 Тіл байлығы 

Жұрнақ жалғау 
арқылы 

Түбірді 
біріктіру 

Жаңа мағына 

 үстеу 

Сөз 
тіркесі 

Қазақтың өзінен жаңа тілдер көбейіп, табыла берсе, оған 
қуану керек, сонда тіліміз бай болады. 

                                                       Жүсіпбек Аймауытов.
3. Тілдегі жаңа қолданыстардың жасалу жолдары (Оқушы 

ізденісі, түсіндіруі).
Дәйексөз: Әдетте «жаңа сөз» дегеніміз – тілде бұрыннан 

бар сөздердің (түбірлердің) бір-бірімен қосақталуы, тіркесуі, 
мағына ауыстыруы сияқты амал-тәсілдердің бірі арқылы 
құбылған түрлері, яғни, бұрынғының «жаңғырықтары». 
Бірақ олар естіліп барып өшіп кететін дыбыс жаңғырықтары 
емес, ... сөздік қазынаны молайтатын, тілдің ілгері даму 
үдерісін көрсететін бағалы «дүниеліктер». 

                                                                Рәбиға Сыздық.
ІІ. Танымдық саты. Оқулықпен жұмыс. Оқулықта бе-

рілген 102, 103, 104- жаттығуларды орындау.
Сөздікпен жұмыс. Берілген сөздердің шығу төркінін 

анықтап, бүгінгі мағынасын айту, сөйлем құрау.
ІІІ. Қолдану сатысы. Тапсырмалар
1. Теледидар, радиодан естіген, газеттен теріп жазған 

жаңа қолданыстағы сөздердің баламасын айтып, сөйлем 
құраңдар. Бұл сөздер әдеби тіл нормасына енген бе, жоқ па?

2. Сөйлемдердегі кірме сөздердің байланысын табыңыз, 
бұл сөздер тілдік нормаға айналған ба?

Асты сызылған сөзге талдау (морфологиялық, 
синтаксистік) жасаңыз.

3. Сурет бойынша жаңа қолданыстағы сөздерді пайдалана 
отырып, сөйлемдер құраңыз.

4. Берілген сөздердің мағынасын айқындаңыз, баламасын 
айтыңыз. 

Бағалау (Топтардың бірін-бірі бағалауы).
Үйге тапсырма беру. Оқулықтағы 104, 105-жаттығуларда 

берілген сөздерді пайдаланып тест сұрақтарын құрастыру 
(10 сұрақ).

Назгүл БОЛАТБАЙ,
«Тайпақ» жалпы орта білім 
беретін мектебінің мұғалімі.

Батыс Қазақстан облысы,
Ақжайық ауданы,

Қарауылтөбе ауылы.

ДАУЫССЫЗ ДЫБЫСТАР
(5-сынып)

Сабақтың мақсаты: білімділік – бұрынғы өтілген 
материалдармен  сабақты байланыстыру, сөз құрау, сөйлемді 
дұрыс құру тәсілдерін меңгерту, өз ойын жинақтап әдемі, 
көркем тілмен  жеткізе білуге ұмтылдыру; дамытушылық 
– логикалық ойын дамыту, дұрыс, анық сөйлеуге 
жаттықтыру, тапқырлық, ізденімпаздық қасиеттерге жетелеу, 
шығармашылық қабілетін дамыту; тәрбиелік – мәтін 
арқылы жақсылыққа, ізгілікке тәрбиелеу, тіл құдіретін сезіне 
білуге, сөз мағынасын келістіре оларды дұрыс қолдануға, 
дәл түсінуге тәрбиелеу. 

Түрі: саяхат сабағы. Әдісі: сұрақ-жауап, түсіндіру, 
семантикалық картамен жұмыс, салыстыру. Көрнекілігі: 
дауыссыз дыбыстарға тірек-сызба, семантикалық карта, 
парақшалар, плакаттар, интерактивті тақта.

Сабақтың өтілу барысы.
I. Ұйымдастыру.
II. Үй тапсырмасын тексеру. 259-жаттығу.
Пысықтау сұрақтар:
1. Дауысты дыбыс дегеніміз не? Оларды ата.
2. Жақтың қатысына қарай дауысты дыбыстар нешеге 

бөлінеді?
3. Тілдің қатысына қарай нешеге бөлінеді?

4. Әріп пен дыбыстың айырмашылығы неде?
5. Еріндік, езулік дыбыстарды ата.
6. Қазақ тіліне тән ерекше дыбыстарды ата.
III. Жаңа сабақ.
Ерте, ерте, ертеде, ешкі жүні бөртеде, аспан мен жердің 

арасында, сонау Жайықтың жағасында «Дыбыс» хандығы 
болыпты. Дыбыс хандығын Фонетика деген хан басқарыпты. 
Хандықтың алып жатқан аумағы ұшқан құстың қанатын, 
жүгірген аңның тұяғын, адамның аяғын талдыратындай 
үлкен болыпты. Фонетиканың қол астында дыбыстар 
қауымы өмір сүріпті. Қауым Дауысты дыбыстар ұлысы мен 
Дауыссыз дыбыстар ұлысына бөлініпті.

Дауыссыздармен көрші отырған дауыстылар ұлысын 
Дауысты ақсақал басқарыпты. Дауысты қария табиғатынан 
сөзге шешен, әнге ұста, жезтаңдай, күміс көмей, рухани 
мәдениеті зор қария екен. Оның бұл жақсы қасиеті барлық 
ұрпақтарының бойында бар екен. Бұлардың ішінде жат адам 
көрсе шүйіркелесіп сөйлесіп кететін «ашықтар» да, бөтенді 
көргенде бұйығатын «қысаңдар» да бар.

Дауыссыз дыбыстар ұлысын жасы жүзге таяған Дауыс-
сыз қария басқарыпты. Дауыссыз ақсақалдан тараған 
жиырмадан астам ұрпағы болыпты. Ақсақал туысынан сөзге 
шорқақ, тұйық болғандықтан, өзінің балалары да сөзге сараң 
болып ержетіпті.

Қария Қатубай, Кендірбай, Пернебек, Фазабек сияқты 
мінездері қатты, алған беттерінен қайтпайтын бір сөзді, 
қайсар да алғыр ұлдарын елдің қорғаны болсын деп алға бір 
бөлек қойыпты. Ал, орташа Бәтібек, Вагонбай, Ғаламшарлар 
алдыңғы буын ағаларына қарағанда мінездері өзгешелеу, 
жұмсақтау екен. 

Кіші Ризабек, Лазыбек, Нарбай, Меңбек ұлдары алдыңғы 
ағалары сияқты қайтпас қайсар да, тұйық та емес, жиын-
тойда «әу» деп айтарлық дауысы бар, «ауыздыға – сөз, 

аяқтыға – жол бермейтін» шешен де емес, бірақ ешкімге 
сөзден есе бермейтін «үнді» жандар болыпты.

Әр елдің бір тентегі болады дегендей, екі елдің арасында 
іріткі салып, не онда жоқ, не мұнда жоқ жүрген бір жан 
болыпты. Оның аты Ужан екен. Ужанның қылығына 
шыдамаған ақсақалдар оның мәселесін талқыға қояды. 
Ақсақалдар Фонетика хандығына жүгініпті. Фонетика 
ханы мынадай шешім қабылдапты: «Дауыссыз ағайынмен 
тіркескенде дауыстының, дауысты ағайынмен тіркескенде 
дауыссыздың сөзін сөйлеп, екі рулы елдің арасын бітістіріп 
жүретін бол» деп үкім айтыпты.

Бұл шешімді Дыбыс атаның барлық ұрпақтары қолдапты. 
Сонан бері қаншама жылдар, ғасырлар өтсе де Дыбыс 
хандығы тұтастығы бұзылмай іргелі ел болыпты.

Ал, енді, балалар, Дауысты ақсақал басқарған елді танып 
білсек, енді Дауыссыз қария басқаратын елмен, оларды 
мекендейтін дыбыстармен танысайық.

  

Дауыссыз елінде олардың жеті атасы өмір сүрген екен. 
Сол ауылдарды аралайық.

I.Ата ауылы. Жасырынған әріптер. Бос торкөздерге 
тиісті дауыссыз дыбыстарды қойсаң, жерлес ақынымыздың 
«Ана тілі» туралы өлеңінен үзінді оқи аласыңдар.

II. Бергі ата ауылы. 262-жаттығу. Көп нүктенің орнына 
жұп дауыссыздардың тиістісін қою.

 Дауыссыз       
дыбыстар 

Қатаң                     
П, ф, к, қ, т, с, 
ш, щ, ц, х, һ, ч 

Ұяң                        
Б, в, г, ғ, д, 
ж, з 

Үнді                                
Р, л, й, м, н, 
ң, (у) 

III. Арғы ата ауылы. «Достар», «Тілек», «Білім» 
сөздеріне дыбыстық талдау жасау. 

IV. Баба ата ауылы. Адасқан әріптерді орнына қойып 
сөйлем құра:

1. а, б, л, ш, а, б, а, қ, а.   
2. ғ, л, м, а , м, ұ, і.     
3. м, а, л, а, қ.
V. Ұлы ата ауылы. «Аспан», «Жер» сөзіндегі дауысты 

дыбыстарға математикалық тәсілмен мінездеме беру.
VI. Түп ата ауылы. Венн диаграммасы.

Дауысты дыбыстар Дыбыс 
(ортақ)

Дауыссыз дыбыстар

Өкпеден шыққан 
ауа кедергіге 
ұшырамайды, тілдің, 
ерін мен езудің, 
жақтың қатысына 
қарай бөлінеді. 
Үннен тұрады.

Дыбыстау 
мүшелері 
арқылы 
жасалады. 
У дыбысы.

Өкпеден шыққан ауа 
кедергіге ұшырап 
шығады, қатаң, ұяң, 
үнді болып бөлінеді. 
Салдыр мен үннен 
жасалады.

VII. Тек ата (ататек) ауылы. «Тізбектен шығып қалма» 
ойыны. Әліпби тәртібімен сөздер айту, мүдірген оқушы 
ойыннан шығып қалады.

Үй тапсырмасы.
1. 261-жаттығу. Дауыссыз дыбыстардың астын сызу.
2. Бірдей дауыссыз дыбыстан басталатын сөйлем құрау.
Бағалау.

Ақмарал ЖҰМАБЕКОВА,
№173 лицейдің мұғалімі.

Алматы қаласы.

ТҰЛҒАЛАС ФОРМАЛАРДЫ           
САЛЫСТЫРА ҮЙРЕТУ

(Оқушыларды ҰБТ-ға дайындау)

1. Да, де, та, те:
1) -да, -де, -та, -те – жатыс септігінің жалғауы. Мысалы: 

Үйде қонақтар отыр.
2) Та, те, да, де – демеулік шылау. Мысалы: Үй де, бала 

да тап-таза (Үй, бала тап-таза.)
2. Әрі:
1) Әрі – үстеу. Мысалы: Балалар, әрі отырыңдар (Қайда 

отырыңдыр? мекен үстеу)
2) Әрі – жалғаулық шылау. Мысалы: Мұхтар Әуезов – 

жазушы әрі ұстаз (М.Әуезов – жазушы, ұстаз)
3) Әрі – септеулік шылау. Мысалы: Орманнан әрі тегіс 

жол бар.
3. Ы, і:
1) -ы, -і – тәуелдік жалғауының  III жағы. Мысалы: 

арман-ы, дәптер-і. 
2) -ы, -і – сөз тудырушы жұрнақ. Мысалы: қазақы салт-

дәстүр, түркі тілдері.
4. Кейін:
1) Кейін – мезгіл үстеу. Мысалы: Ежелгі дәуір әдебиеті 

кейін зерттелді (қашан зерттелді?)
2) Кейін – мекен үстеу. Мысалы: Мұрат кейін шегінді 

(қайда шегінді?)
3) Кейін – септеулік шылау. Мысалы: Сабақтан кейін 

кездесу болады (сабақтан шығыс септігінің жалғауы)

5. Қы, кі, ғы, гі:
1) -қы, -кі, -ғы, -гі – сын есім тудырушы жұрнақ. Мысалы: 

Қысқы кеш те болды. 
2) -қы, -кі, -ғы, -гі – қалау рай жұрнағы. Мысалы: 

Оқы+ғы+м келеді.
3) -қы, -кі, -ғы, -гі – сөз тудырушы жұрнақ. Мысалы: 

теп+кі, бұр+ғы, шал+ғы, соқ+қы.
6. А, е:
1) -а, -е – барыс септігінің жалғауы. Мысалы: Ел+ім+е 

еңбек еткім келеді.
2) -а, -е – есім сөздерден етістік тудыратын жұрнақ. 

Мысалы: ойын+а, жиын+а, сын+а, дем+е, ат+а.
3) -а, -е – көсемшенің жұрнағы (көсемшенің жұрнағы 

етістікке жалғанады). Мысалы: Көр+е-көр+е көсем боласың.
7. Сын, сін:
1) -сын, -сін – жіктік жалғауының III жағы. Мысалы: Ол 

мектепке бар+сын. Ол мектепке кел+сін.
2) -сы+н, -сі+н, -сы – тәуелдік жалғауының III жағы, -н 

– табыс септігінің жалғауы. Мысалы: Бала+сы+н оқытты. 
Дәрі+сі+н әперді.

8. Ын, ін:
1) -ын, -ін – өздік етістің жұрнағы. Мысалы: Сәби өзі 

ки+ін+ді.
2) -ын, -ін – сөз тудырушы жұрнақ. Мысалы: түй+ін, 

жи+ын.
3) -ы+н, -і+н – жалғаулар. Мысалы: тәуелдік жалғауының 

III жағы, -н – табыс септігінің жалғауы. Мысалы: Кітаб+ы+н 
оқыды.

9. Ым, ім:
1) -ым, -ім – сөз тудырушы жұрнақ. Мысалы: ки+ім, 

біл+ім, қыс+ым, түс+ім, әл+ім, кес+ім, өр+ім, өн+ім. 
2) -ым, -ім – тәуелдік жалғауының I жағы, жекеше түрде. 

Мысалы: менің бауыр+ым, дәптер+ім, біл+ім+ім, ки+ім+ім, 

шаш+ым.
10. Ды, ді, ты, ті:
1) Ды, ді, ты, ті – демеулік шылау. Мысалы: Бұл оқиға он 

жыл бұрын болған-ды.
2) -ды, -ді, -ты, -ті – табыс септігінің жалғауы. Сұрағы: 

кімді, нені. Мысалы: Сабақ+ты оқыдым, жаттығу+ды 
жаздым. 

3) -ды, -ді, -ты, -ті – сын есім тудыратын жұрнақ. 
Сұрағы: қандай, қай. Мысалы: Мейірім+ді ана, орман+ды 
дала, құм+ды жер, сүт+ті сиыр.

4) -ды, -ді, -ты, -ті – жіктік жалғауы. Көсемшенің 
жұрнақтарынан (-ып, -іп, -п, -а, -е, -й) кейін жіктік 
жалғауының III жағы болады. Сұрағы: не істеді?, қайтеді? 
Мысалы: Әкем демалысқа шығ+а+ды.

5) ды, ді, ты, ті – жедел өткен шақтың жұрнағы.
а) түбір етістікке тікелей жалғанғанда: бар+ды, күл+ді, 

айт+ты, іш+ті, сөйле+ді.
ә) туынды етістікке жалғанғанда: ой+ла+ды, таза+ла+ды, 

ойын+а+ды, жи+ын+а+ды.
б) етістіктің болымсыз түріне жалғанса: кел+ме+ді, 

оқы+ма+ды, жаз+ба+ды.
в) етістіктің етіс түріне жалғанса: ки+ін+ді, жу+ын+ды, 

отыр+ғыз+ды, сен+дір+ді, кет+ір+ді, сөйле+т+ті, 
айт+ыл+ды, таза+ла+н+ды, сал+ыс+ты, сөйле+с+ті.

11. Мен:
1) Мен – жіктеу есімдігі. Мысалы: Мен ауылда тұрамын.
2) Мен – жалғаулық шылау. Мысалы: Туыстарым мен 

достарымды қонаққа шақырдым.
3) Мен – көмектес септігінің жалғауы. Мысалы: Арбамен 

ағаш тасыды.
12. Сен:
1) Сен – жіктеу есімдігі. Мысалы: Сен өнегелісің.
2) Сен – етістік, бұйрық райдың II жағы. Мысалы: Сен 

менің айтқаныма сен.
13. Ол (сұрақ қою арқылы ажыратамыз):
1) Ол – жіктеу есімдігі. Мысалы: Ол – тәртіпті оқушы 

(Кім тәртіпті оқушы?)
2) Ол – сілтеу есімдігі. Мысалы: Ол жарыста біз жеңеміз 

(Қай жарыста?).
14. Біреу (мағынасына қарай ажыратамыз):
1) Біреу – жинақтық сан есім. Мысалы: Ауылда мектеп 

біреу (санын білдіріп тұр).
2) Біреу – белгісіздік есімдігі. Мысалы: Біреу есікті қағып 

тұр (зат есімнің орнына қолданылып тұр).
15. Ма, ме, ба, бе:
1) -ма, -ме, -ба, -бе – етістіктен зат есім тудырушы жұрнақ. 

Мысалы: Оқушылар көр-ме-ге барды.
2) -ма, -ме, -ба, -бе – болымсыз етістіктің жұрнағы. 

Мысалы: Ел үшін аян+ба, ерлігіңе – сын.  

    

Жеңіскүл РЫСПЕМБЕТОВА,                                                                 
                                    №48 Әуелбек Қоңыратбаев атындағы  

орта мектептің мұғалімі.
Қызылорда облысы,

                                                                        Шиелі ауданы.

                        ШЫЛАУДАН ӨТКЕНДІ 
                    ҚАЙТАЛАУ 

                              (6-сынып)

Сабақтың мақсаты: білімділік – шылаудың түрлерін, 
ерекшеліктерін, емлесін оқушыларға меңгерту; тәрбиелік 
– тез ұтымды пікір қалыптастыруға, адамгершілікке 

тәрбиелеу; дамытушылық – алған білімдерін пысықтау 
арқылы баланың ой өрісін, сауаттылығын дамыту.

Түрі: өтілген сабақты  қайталау. Типі: біріккен сабақ. 
Әдісі: жаттығу, топпен, жұппен жұмыс. Пәнаралық 
байланыс: әдебиет, бейнелеу, информатика, орыс тілі. 
Көрнекілік: сызба, сұрақтар жазылған ұяшықтар, 
компьютер, электронды оқулық, «Қызықты грамматика» 
кітабы (А., 1989). 

Сабақ барысы: 
І. Ұйымдастыру. Оқушылардың сабаққа қатысуын, да-

йындығын бақылау.
ІІ. Үй тапсырмасын сұрау, қорыту. Үстеудің мағына-

лық, құрамдық түрлерін қайталау, сұрақ-жауап жүргізу.
ІII. Жаңа сабақ.
Оқулықтағы шылау тақырыбын пысықтауға арналған 

сұрақтар бойынша  жұмыс жүргізу. Оқушылардың көмегімен 
сызба жасау.

 Шылау 

Ерекшеліктері  

Түрлері 

Қасиеті 

Толық  лексикалық 
мағынасы жоқ 
Түрленбейді 

Септеулік 

Жалғаулық 

Демеулік 

Септік тұлғадағы 
сөзбен тіркеседі 

Сөзбен сөзді 
байланыстырады 

Күшейту, тежеу 
мағынасын үстейді 

Сабақты бекіту. Әр топтан екі оқушы компьютерден, 
мұғалім көмегімен тапсырмаларды ашады. 

№1. Әсемпаз болма әрнеге ....
Өлеңді жалғастыр. Шылауларды ата. Өлеңнің атын, 

авторын білесің бе?
№2. Ішінде шылау кездесетін үш мақал жаз. 
№3. Электронды оқулықты ашып «Менің Отаным – 

Қазақстан» тақырыбына мәтін құра. Шылаулардың болуын 
ескер.

№4. Жалғау мен шылауды ажырат. Жұмбақтың шешуін 
тап.

Жоқ өзін (де) көз(де), құлақ (та), мойын (да).
Ұзындығы жазулы тұр бойын(да). 
Оқулықпен, тақтамен жұмыс.
Шылауларды теріп жаз. Түрлерін ажырат. Ұяшықтарды 

 

Емлесі 

Орыс тілінде 
кездесуі 

Орхон-Енисей 
жазбаларында 

Өзі тіркескен сөзден 
бөлек жазылады 

Кейбіреуі дефис (-) 
арқылы жазылады 

Предлог 

Союзы 

Частицы 

Учун-үшін 

Сайу-сайын 

Йеме-және 

ашу. Топпен жұмыс.
№1 тапсырма. Берілген екі сөзден шылау жаса. Кез 

келген біреуіне сөйлем  құра.
Ін + үш                             айда  + ал
Ай + қар                           ақ + бір
Есе + бір                           мен + деген
Сын + тұр                         есе + әсір
№2 тапсырма. Мына шылауларды тор көздерге тізбектей 

жаз. Бір сөйлем құра.
Алайда, - ақ, болмаса, қой.

Б О Л М А С А Л А Й Д А Қ О Й
№3 тапсырма.

Әрбір гүлдің күлтелеріне сәйкес келетін шылау жаз. 
Біреуін қатыстырып сөйлем құра.

№4 тапсырма (Анаграмма Ә). Берілген торкөздерді 
Ә әрпімен басталатын шылаулармен толықтыр. Біреуін 
қатыстырып сөйлем құра.

    
     ә

№5 тапсырма.                 ЕСЕ
Тор көздерді  соңы «есе» болып аяқталатын шылаулармен 

толықтыр. Біреуін қатыстырып сөйлем құрастыр.
№6 тапсырма (Анаграмма Т).
Т әрпінен басталатын шылауларды жаз, сөйлем құра.

     Т
Сергіту сәті.
Жылдам сұрақ, ұшқыр жауап.
1. Әрі зат есім, әрі демеулік шылау (ау). 2. Бір әріптен қана 

тұратын шылау (я). 3. Сан есім мен зат есімнің бірігуінен 
жасалған шылау (үш+ін). 4. Әрі жалғаулық, әрі демеулік (да, 
де, та, те). 5. Сан есім мен сын есімнің бірігуінен жасалған 
шылау (бір+ақ). 6. Сілтеу есімдігінің алдына дауыссыз 
дыбыс қойсаң, жалғаулық шылау (және) шығады.

IV. Оқушыларды бағалау. Компьютерде жұппен жұмыс 
істеген,  ұяшықтардағы тапсырмаларды орындаған, сабаққа 
белсенді қатысқан жеке оқушыларды мадақтау, бағалау.

V. Үйге тапсырма. Әдеби шығармадан шылаулардың әр 
түріне екі мысалдан жазу. Сілтеме көрсету.

Қазақ әдебиеті: озық тәжірибе, ортақ әдіс

Жанна ӨМІРБЕКҚЫЗЫ,
Абай атындағы көпсалалы 

мектеп-гимназияның мұғалімі.
Шығыс Қазақстан облысы,

Жарма ауданы,
 Қалбатау ауылы.

«КЕРҚҰЛА АТТЫ КЕНДЕБАЙ» 
ЕРТЕГІСІ

(5-сынып)

Сабақтың мақсаты: а) ертегі мазмұнын түсіндіру, 
басқа ертегілерден айырмашылығы  мен  ұқсастығын 
ажырата білуді үйрету, Кендебай бойындағы адами 
қасиеттерді нақтылап ашу; ә) оқушылардың шығармашылық 
қабілеттерін, жоспар құру дағдыларын, өзіндік пікір айту, 
ауызекі сөйлеу тілі мәдениетін дамыту; б) Кендебай мінезін 
ашу арқылы адамгершілікке, қамқор да мейірімді, адал да 
қарапайым болуға, айналасындағы адамдарға қол ұшын бере 
білуге тәрбиелеу. 

Түрі: сазды, сахналық сабақ. Әдіс-тәсілі: сұрақ-жауап, ой 
қозғау, шығармашылық қабілеттерін арттыру жұмыстары. 
Көрнекілігі:  слайдтар, үлестірмелі қималар, мақал-мәтел 
сәйкестіру плакаты.

Сабақ барысы. 
І. Ұйымдастыру. Оқушыларды және кабинетті дайындау 

(«Ерте, ерте, ерте екен»   әнімен би билету). Оқушыларды 
түгелдеп, жұрнал толтыру. 

Ертегі туралы ән неге тыңдадық деп ойлайсыңдар?
(Балалардан «Халық ауыз әдебиеті, оның ішінде  

ертегілерді оқып жатырмыз» деген жауап алынуы қажет).

ІI. Мақсат қою кезеңі. - Балалар, үйге «Керқұла атты 
Кендебай» ертегісін мұқият оқу тапсырылған болатын. 
Ендеше, бүгінгі біздің мақсатымыз – ертегі мазмұнын толық 
меңгеру, талдау, Кендебай бойындағы ізгі қасиеттерден үлгі 
алу және шығармашылық қабілеттерімізді барынша көрсете 
білу.

Тақырыбымыздың негізгі кейіпкері – Кендебайдың мінез- 
құлқына сәйкес сабағымыздың эпиграфы етіп   «Адамда 
жақсы қасиет болмаса, оған бақ та, бақыт та қонбайды» 
деген нақыл сөзді алғанды жөн көрдім.  

- Кендебай ең алдымен қандай адам? (Батыр).
Ертегідегі Кендебай сынды батырдың адал серігі – 

Керқұла деген ат. Осы батырлардың серігі – ат туралы, 
жалпы жылқы туралы қазақ әдебиеті мен мәдениетінде 
қандай туындыларды білесіңдер?

Кер және құла сөздеріне анықтама беріледі. 
Кер – құла мен торының, құла – сары мен жиреннің 

аралас түсі. 
ІІІ. Материалды түсіндіру кезеңі. - Қазір «Керқұла атты 

Кендебай» ертегісінің мазмұны бойынша жұмыс жүргізейік. 
Қате орналасқан жоспар атауларын ретімен орналастыр 
(слайд №2). 

1. Кендебай мен жетім бала.
2. Керқұланың тағдыры.
3. Кендебайдың дүниеге келуі.
4. Хан бұйрығы
5. Баланың ата-анасымен қауышуы.
6. Кендебайдың бұйрықты орындауы. 
7. Кендебайдың Аралға баруы.
8. Кендебайдың биені күзетуі.
9. Кендебай мен ханның бір-біріне қойған шарттары.
10. Керқұла атты Кендебай батырдың елі.

Мазмұндау жоспары (дұрысы):
1. Кендебайдың дүниеге келуі.
2. Керқұланың тағдыры.
3. Кендебай мен жетім бала
4. Кендебайдың Аралға баруы.
5. Кендебайдың биені күзетуі
6. Хан бұйрығы.
7. Кендебайдың бұйрықты орындауы.
8. Кендебай мен ханның бір-біріне қойған шарттары.
9. Баланың ата-анасымен қауышуы
10. Керқұла  атты Кендебай батырдың елі.
Әр бала әр тарауды мазмұндайды.
Мақалдарды мазмұн жоспарына сәйкестендір.
1. Кендебайдың дүниеге келуі.
Батыр туса – ел ырысы.
2. Керқұланың тағдыры
Қасқырдың ойлағаны – арамдық.
3. Кендебай мен жетім бала
Қаралы көңіл жаралы.
4. Кендебайдың аралға баруы
Жол мұраты – жету.
5. Кендебайдың биені күзетуі
Өзі аққа құдай жақ.
6. Хан бұйрығы                                    
Есірген хан елді ермек етер.
7. Кендебайдың бұйрықты орындауы
Қаһарлы қамал бұзады.
8. Кендебай мен ханның бір-біріне қойған шарттары
Құдаңның тайын алғың келсе, құлынды биесін сұра.
9. Баланың ата-анасымен қауышуы                          
Ата – асқар тау, ана – бауырындағы бұлақ, бала – 

жағасындағы құрақ. 

10. Керқұла атты Кендебай батырдың елі
Іздеген мұратына жетеді.
Сөздікпен жұмыс.
1. Алты айдың ішінде алты кез ат болды (67-бет), (Кез -71 

см-ге тең ұзындық өлшемі).
2. Ернім жалақ, басым таз болды (68-бет). (Жалақ – 

ерінді жалай беруден жел қақты боп кеберсіген жара)
3. Құндыз жүнді арғымақ құлын туады (70- бет).  (Құндыз 

– салмағы 10 кг-дай өзен-көлде тіршілік ететін терісі бағалы 
аң).

4. Зынданның аузы құлыптаулы (Зындан – тұтқынға 
түскен адамдарды жазалау үшін жер астынан қазылған терең 
ор, апан).

5. Батпан – салмақ өлшемі. Бір батпанда 200-300 грамм 
ауырлық бар. 

ІV. Жаңа сабақтан түсінгендерін тексеру.
А) - Балалар, енді Кендебай батырдың бойынан қандай 

қасиеттер көргендігімізді топтастырайық. 

 

 

 

Кендебай 
бойындағы 
қасиеттер 

ақылды  

қамқор  

қайырымды  

адал 

жанашыр  
шыдамды   

 

кішіпейіл 

Ә)  Оқулықпен жұмыс. 
Қайырымдылығы: жылағанды жұбатыпты, қысылғанға 

жәрдем беріпті. Қамқорлығы: Қарасудың бойындағы 
жыртық үйлі кедейлерді аң аулап асырауы. Жанашырлығы: 
жетім баланы жұбатып, әке-шешесін тауып беруге уәде беруі. 
Кішіпейіл: хан қызының ақылын тыңдап, «Айрылғырдың 
суы айырыл!» деуі. Адалдығы: жұлынып қалған қолындағы 
құлынның алтын құйрығын ханға табыс етуі. Шыдамдылығы: 
шаршаса да түні бойы көз ілмей құлынды күзеткендігі. 
Ақылдылығы: ханға келген шаруасын, өзінің қарапайым 
адам екендігін айтуы, баланың әке-шешесін босатуға рұхсат 
сұрағандығында.

V кезең. Балалардың шығармашылық қабілеттерін 
арттыру. 

- Осы ертегіні әнге, сазға, жалпы музыкаға бейімдеп 
жазып келу немесе сахналық қойылым ретінде өзгертіп 
дайындап келу тапсырылған болатын. Қане, кім не дайындап 
келді?

Үш оқушы Кендебай мен жетім баланың кездесуін, хан 
қызының ақыл айтуын сазды көрініс ретінде дайындап 
келіпті. 

Екі оқушы Кендебай мен жетім баланың диалогын 
«Қабанбай батыр» әніне лайықтап өлең сөзбен жазып, 
сахналандырылған көрініс қойды. 

VІ кезең. Бекіту. 
Тақтамен, дәптермен жұмыс.
А) Венн диаграммасы арқылы салыстыру.

«Керқұла атты Кендебай»        «Аяз би» ертегісі
               ертегісі               

Ә) Бекіту сұрақтары:
1. Ертегінің неше түрі бар? 2. «100 үйге кірдім, 101-үйдің 

іші ертегідегідей екен» деген сөйлемді қалай түсінесің?        
3. «Таңғажайып» деген сөзді қалай түсінесің? 4. Кендебай 
бойындағы қасиеттерді бір сөзбен қандай қасиеттер деп 
айтар едің?

VII кезең. Қорытынды. - Балалар, Кендебай бақытқа 
осындай адами қасиеттер арқасында жетіп отыр. «Адамда 
жақсы қасиет болмаса, оған бақ та, бақыт та қонбайды» 
деген  нақыл сөздің жаны бар екен. Кендебай батырдың 
бойындағы ізгі қасиеттерді үлгі тұтып, әрдайым жақсылыққа 
ұмтылыңдар!

VIIІ кезең. Үйге тапсырма. 
1. Ертегідегі ұлттық салт-дәстүрлерді теріп жазу. 
2. «Керқұла аттың өсіп жетілуі» деген тақырыпқа ертегі 

өрбітіп  жазу.  
IX кезең. Бағалау.

 
1. Қиял-ғажайып 
ертегілерде таңға-
жайып оқиғалар 
болады.  
2. Іс-әрекет қиялға 
құрылған. 
3. Ғажайыптың 
арқасында, 
ерліктің арқасында 
мұратына жетеді. 

1. Шыншыл ерте-
гіде ешқандай 
таңғажайып оқиға 
берілмейді. 
2. Қарапайым 
өмірдегі шынайы 
іс-әрекет. 
3. Ақылының 
арқасында 
мұратына жетеді.  

 

Ертегі – 
халық  

мұрасы 

                                               Ақжонас РЫСҚАЛИЕВА,                  
                                                       Орал қаласындағы

        №19 жалпы орта білім                                        
                                         беретін мектептің мұғалімі.

МАХАМБЕТ. «ЕРЕУІЛ АТҚА           
ЕР САЛМАЙ»

(8-сынып)

Сабақтың мақсаты: білімділік – Махамбет 
шығармаларымен таныстыру, өлеңдерінің тақырыбы 
мен идеясын анықтау, білімдерін саралау, жүйелеу; 
дамытушылық – өлең талдау дағдысын қалыптастыру, оқу 
мен жазу арқылы сын  тұрғысынан ойлауды дамыту, таным                                   
көкжиегін кеңейту; тәрбиелік – ерлікке, батырлыққа 
тәрбиелеу, бір-бірінің пікірін дамыта отырып, қауымдасып 
жұмыс істеуге, өзара сыйластыққа тәрбиелеу, Отанды, елді 
сүйе білуге, батырын ардақтауға үйрету.                                   

Әдісі: сұрақ-жауап, топтастыру, салыстыру, пікірталас, 5 
жолды өлең, шығармашылық жұмыс. 

Сабақтың барысы.
I. Ұйымдастыру. Сәлемдесу. Сабаққа дайындау.
II. Үй тапсырмасын сұрау.
Х-ХІІ ғасыр әдебиетін қайталау. Махамбет туралы 

ұлылардың пікірін жазу. 
- Х-ХІІ ғ. әдебиетіне кімдерді жатқызамыз? (тақтаға 

жазғызу)
- Өз шығармаларында қандай мәселелерді сөз етеді? 

Араларындағы ұқсастық қандай?

Ахмет Иассауи.                              Жүсіп Баласағұни.

Махмұд Қашқари.                           ӘбуНасыр әл Фараби.                                           
                                     Сәйф Сарай.
III. Жаңа тақырыпты меңгерту.
а) Қызығушылығын ояту. («Соғыс» өлеңін электронды 

оқулықтан тыңдату)
- Балалар, бұл қай ақынның өлеңі?..
- Махамбет кім? (дәлелде)
 
     ақын                                                            батыр

 

                                           күйші                                       
ә) Жаңа сабақты түсіндіру.                   
Сабақтың тақырыбы мен мақсатын айту.   
Махамбет жаратылысында әрі батыр, әрі жырау-ақын, әрі 

күйші-домбырашы  болыпты. Мінезі өте қызулы, бет алған 
жағынан қайтпайтын, қайсар ер адам болған.  

                                                               Мұхтар Әуезов.
(Махамбеттің өмірі мен шығармашылығына тоқтала 

жинақтап айтып кету)

 

1.Оқу-білімге 
шақырады.                      
2. Адамгершілікке 
үндейді.                    
3. Қанағатшылдыққа 
бағыттайды. 

 
Махамбет 

б) Оқушылармен, кітаппен жұмыс.
Алдымен өлеңдерін дауыстап мәнерлеп оқыту.     
Өлеңнің тақырыбын анықтап, тіл көркемдігіне, өлең 

құрылысына талдау.
«Ереуіл атқа ер салмай» өлеңі. 1. 1 шумақ, 19 тармақ, 

2 бунақ, 8 буыннан тұрады, шұбыртпалы ұйқасқа жазылған.  
2. Гипербола, ассонанс, аллитерация, риторикалық сұрақ 
бар. 3. Туған жер үшін күреске шақырады. Ер адам осындай 
қиындыққа шыдау керек. Азаматтың алдындағы қиындықтар 
мен  ауыр сынақтарды тізіп шығады. Қиындыққа шыдаған 
кісі ер атануға лайық. 

«Мұнар күн» өлеңі. 1. 1 шумақ, 36 тармақ, 2 бунақ, 8 
буыннан тұрады, шұбыртпалы ұйқасқа жазылған. 2. «Күн» 
сөзі қайталанып келу арқылы өлеңнің әсерін күшейтіп тұр, 
теңеу (Хас бәйтерек...) эпитетті (мұнар, шұбар) пайдаланған. 
3. Ішкі жан сыры жырланады. Достан айырылғанын сезесің.

- Досы кім?..
- Досына шығарған қандай өлеңімен таныстық?
в) Салыстыру.
«Ереуіл атқа ер салмай»                           «Мұнар күн»
Күреске шақырады.     Өмірге құлшыныс      Жан сыры
Жігерлендіреді.            сезіледі.                       байқалады.
Ерлік                              Күрес жолынан            Достан 
намысын қайрайды.      таймайтыны            айырылғанын                                        
                                        көрінеді.                        сезесің.                                                  
                                     Шұбыртпалы ұйқас-      Мұңаю бар.
                                         пен жазылған.                              
                                             8 буынды. 
Ер сөзіне байланысты қандай мақал білеміз.
г) Шығармашылық жұмыс.
1-тапсырма. Махамбеттен (өлеңдерін жатқа оқу)
2-тапсырма. Махамбеттен  (өлеңдеріндегі афоризмдерді 

мақалмен салыстыру)

3-тапсырма. Махамбетше (өз шығармашылығын оқу).
1. Асыл ердің баласы
жауды көрсе шыдамай             «Өзіммін деген жігітті 
көзін салар қияға.                    түзде сынама, үйде сына»
Ермін деген жігітті
кеңшілікте сынама.
(«Қарағай шаптым шандоздап»)
2. Айырдан туған жампоз бар
Нарға жүгін салғысыз.
Аруанадан туған мая бар
Асылын айуан десе нанғысыз.
       «Жақсыдан туған жаман бар,
        Бір аяқ асқа алғысыз.
        Жаманнан туған жақсы бар-
        Атасын айтса нанғысыз»  
(«Атадан туған қазанат»)
 3. Жаманменен дос болсаң,
Айырылмас күні қос болсаң,
Басыңа қиын іс түссе,
Басқа кетер бөлектеп,
Қолдан берер есептеп,
Сыртыңнан жүрер өсектеп.
       «Жаманменен дос болсаң,
        аузы-басың қан болар.
        Жақсыменен дос болсаң,
        аузы-басың май болар»
(«Арғымақ, сені сақтадым»)
4. Сан шерулі қол болса,
Батырлар болар ағасы.                 «Ел ағасыз болмас,
Аз сөйлер де көп тыңдар,            тон жағасыз болмас»
Хас асылдың баласы.
(«Аспандағы бозторғай») 

ғ) Пікірталас.
- Бүгінгі өмірімізде Махамбеттер бар ма?
д) Мұғалімнің жинақтап қорытындылауы.
«Махамбет - өмірдегі қасіреттің синонимі, өнердегі 

қасиеттің символы». Өзін емес, өзге жайын, ел қамын ғана 
ойлаған. Отбасынан баз кешіп, өз рахатынан өзі безіп, 
ылғи ғана «ереуіл атқа ер салып, егеулі найза қолға алып» 
жүргендегі мақсат-мүддесі – елінің ертеңі, дәлірек айтқанда, 
- біздің бүгінгі күніміз, азат Қазақ мемлекетінің егемендігі. 

                                                       (Зейнолла Қабдолов).
Үйге тапсырма беру. 1. Махамбет Өтемісұлы туралы 

деректерді оқу. 2. «Ереуіл атқа ер салмай» өлеңін жаттау. 3. 
Афоризмдерді жазу. 4. Түсініктеме күнделігі.  

    

Гүлсім ЖҰМАҒАЗИНА,
Ақтөбе облысының

Хромтау ауданындағы
«Дөң» орта мектебінің мұғалімі.

ҒАБИТ МҮСІРЕПОВ. «АНАНЫң 
АНАСЫ»

(7-сынып)

Сабақтың мақсаты: 1) оқушыларға жазушының өмірі, 
шығармашылығынан мәліметтер беру және оның әңгімесін 
оқып, мазмұнын ашу; 2) ізденгіштік қасиеттерін арттыра 
отырып, дәлелді пікір айту, ойлау қабілеттерін дамыту, 
шығармашылық жұмыс істей білуге, өзінше тұжырымды ой 
айта білуге үйрету; 3) шығарма идеясы негізінде оқушыларды 
адамгершілікке, ата-ананы құрметтеуге баулу.

Әдісі: СТО стратегиялары (ой қозғау, мағынаны тану), 
сұрақ-жауап, тірек-сызба. Типі: жаңа сабақ. Көрнекілік: 
жазушы өміріне байланысты жинақталған слайд, сөзжұмбақ.

Барысы.
I. Ұйымдастыру. Балалармен амандасу, сабаққа 

дайындығын тексеру.
II. Жаңа сабақ. 
Сабаққа қызығушылығын ояту. «Сөз сырына саяхат» 

бөлімінде сөзжұмбақ шешу.
1. Көркем шығармада өмірдің жағымсыз жақтарын күлкі 

ете мысқылдай суреттеу  (Сатира)
2. Есімдіктің бір түрі  (Өздік)
3. Тұрақты сөз тіркесі  (Фразеология)
4. Саусақпен санағандай  (Аз)
5. Жансыз затты жандандыра суреттеу  (Кейіптеу)
6. -ыншы, -інші жұрнақтары арқылы қандай сан есім 

жасалады? (Реттік)
7. Шамадан тыс асыра суреттеу  (Гипербола)
8. Тіл дыбыстарын зерттейтін сала  (Фонетика)
9. Өлең тармақтарында белгілі бір сөз не сөз тіркесінің 

жол басында қайталануы  (Анафора)
10. Уақ сөзінің антонимі  (Ірі)

- Сөзжұмбақтан қандай сөз оқуға болады?
- Сөз зергері деген сөзді оқуға болады.
- Дұрыс. Біз бүгін сөз зергері атанған жазушы Ғабит 

Мүсіреповтің өмірі, шығармашылығы және әңгімесімен 
танысамыз. Сендер жазушы туралы не білесіңдер? Төменгі 
сыныпта оның қандай әңгімелерімен оқып таныстық? 
(Балалардың жауабын тыңдау)

«Білген сайын келеді біле бергім...» деп аталатын бөлімде 
балаларға жазушы өмірінен дайындалған слайд көрсетіледі.

Баяндау. 1902-1985 жылдар аралығында өмір сүрген. 
Солтүстік Қазақстан облысының Жамбыл ауданында дүниеге 
келген. 1923-1926 жылдары Орынбор қаласында жұмысшы 
факультетінде оқыған. «Қазақстан» баспасында редактор 
(30-жылдары), «Қазақстан әдебиеті», «Соц.Қазақстан» 
геазеттерінде бас редактор болған.

Ғабит Мүсірепов – жазушы, драматург, аудармашы.
Жазушы 1933 жылы орыс жазушысы Максим Горкийдің 

«Адамның тууы», «Өлімді жеңген ана» деген әңгімелерін 
қазақ тіліне аударды. Гуманист жазушы М.Горкийдің адам 
деген ардақты атты жоғары бағалауы, өмірге рух себуші, 
тіршілік иесі аналардың қоғамдағы рөлі жазушыға үлкен 
ой салды. Жазушының  әйел образдары күшті жасалған 
шығармаларына қатты қызығып өзі де ана туралы «Ананың 
анасы», «Ананың арашасы», «Ашынған ана», «Ер ана», 
«Ақлима» атты әңгімелер жазды.

Біздің бүгінгі талқылайтынымыз – жазушының «Ананың 
анасы» атты әңгімесі.

Мен сендерге бұл әңгімені өз беттеріңмен оқып, мазмұнын 
біліп келіңдер деген болатынмын. (Сөз кезегі оқушыларда)

Кітаппен сөйлеу стратегиясы. Оқығандарын еске 
түсіру. Мазмұнын қысқаша баяндату.

Дәптермен жұмыс. Кейіпкерлер бейнесін топтастырып 
жазу. Талдау (Балалардан жазғандарын сұрау)

                             Бала би          Ана
                                                                 Жалпақ балуан
              Молда

       Әйтілес
                                                                  Жанай балуан
                       Сарыбай    Рамазан саудагер
Негізгі кейіпкерлерді анықтау, оларға мінездеме беру.
- Негізгі кейіпкерлер кімдер?
- Жалпақ балуан, ана.
- Топтастыру әдісімен анаға мінездеме бер
(Тақтада жазу)
                жасқанбайды         ер мінезді
                                                                  отқа түсуге әзір

  көзі 
 ашық 
 

                 өткір сөзді      қайратты            батыл 
Сұрақ қою. «Мағынаны таны».
- Қайратты дедік, оның бойына қайрат бітіріп тұрған 

қандай күш?
- Аналық махаббат.
- Ананың батырлығы неде?
- Ол оқтай ұшқыр жүйрік торымен жұлдыздай ағып 

келіп жаудан қалың жылқыны айырып алады да, өзі төбеге 
шығып зорлықшыларды қасына шақырады. Сескенбейді, 
қорықпайды. 

 

Кейіпкерлері  

 

Ана   

Оқулықтан ананың сөзін тауып оқыту (Менің атым – 
әйел, мына қыздың анасымын! Бәрің де анадан тудыңдар! 
Анамен алыспайды да, атыспайды да. Нең бар еді менің 
жалғызымда? Кел, ботам, өзіме! – дегенде қолымдағы 
қыздың қалай ыршып кеткенін білмеймін, секіріп барып 
шешесінің мойнына асылды).

- Жалпақ балуан туралы не айтасыңдар?..
- Қалай ойлайсыңдар, қырық жігіт пен Жалпақты 

тізе бүктірген қандай күш, нендей құдірет? (Әйел өзінің 
басындағы ауыр халді, өзі күнде көріп жүрген теңсіздікті 
айтады)

Жалпақ анасының сөзінен кейін қандай күйде болады? 
(Таудан құлағандай)

- Ананың нақты есімі айтылмайды? Себебі не?
(Балалардың жауабын тыңдау)
Шығармашылық жұмыс (Ойтолғау жазу)
«Ана деген асыл жан ғой әрқашан...». Балалардың 

жазғандарын оқыту.
Үйге тапсырма. Әңгіме құрылысын талдауға дайындалу.
Бағалау.

Шешсең жұмбақ – көңіл тынбақ

Біреуге найза түйрейді,
Өзі де содан күйрейді.
Ол не?                                   (Ара)
Судан шығып келеді,
Суға салса – өледі.
Ол не?                                    (Тұз)
(Жеті жүз жұмбақ. А., “Жалын”, 1985, 16, 17-беттер.)

Ақмарал ОМАРОВА,
Мирон негізгі жалпы білім 

беретін мектебінің мұғалімі.
Батыс Қазақстан облысы,

Қазталов ауданы,
Жаңатаң ауылы.

«ҚЫЗ ЖІБЕК» ЖЫРЫ                   
БОЙЫНША ҚҰРАСТЫРЫЛҒАН 

ЖҰМЫС ДӘПТЕРІ

Құрметті оқушы!
Әдебиет – сөз өнері. Ол жүрегіңе асыл қасиеттерді 

ұялатып, адамгершілікке тәрбиелейді. Егеменді елімнің 
және өзіңнің келешегіңнің жарқын болуы үшін бұл пәнді 
шынайы сүйе біл! Құрметтей біл!

Сенің бұл пәнге деген құрметің ынталы оқуың мен 
тапсырмаларды тиянақты орындауың болып табылады.

Конструкторлық жоба технологиясы бойынша 
жасақталған жұмыс дәптеріңде әр түрлі тапсырмалар 
берілген. Орындауға кірісер кезде мыналарды ескер:

Терең ойлан! Ойыңды жинақта! Ойыңды жүйелі 
құрастыр! Ойыңды дәлелдейтін мәліметтерге назар аудар! 
Іштей сөйлеп қайтала! Батылдықпен ойыңды еркін түрде 
ауызша, жазбаша мұғаліміңе және сыныптастарыңа жеткіз!

Конструкторлық жобалау технологиясы (Қанипа 
Бітібаева)

            Б2                          Б7                          Б4
                 «Қыз Жібек»            Жырдың            «Қыз Жібек»
                   жырының              көркемдік         жырындағы 
                 композициясы        ерекшелігі         халықтық
                                                                        салт-дәстүрлер
    Б1                                                                            Б3

   Жыр мәтінімен                                                «Қыз Жібек»
    жұмыс                                                           жырының 
                                                                        шығу тарихы

   Б9 «Қыз Жібек»                                       Б10  Диалог
 жыры және фильм                               жұрналды толтыр

      Б5 «Қыз Жібек»                           Б 6 «Қыз Жібек» 
 жырының ерекшелігі                  жырының құрылысы
                                          
                                           Б 8 
                         Кейіпкерлеріне мінездеме
№1 сабақ. Тақырыбы: «Қыз Жібек» – лиро-эпостық 

жыр
Уақыты: __________
Лиро-эпостық жырлар өзінің тақырыбы жағынан өткен 

дәуірдің күрделі әлеуметтік проблемасына құрылған, бұл 
жырлардың өлмейтін көркемдік қасиеті – қоғам өмірінің 
ұсақ сыртқы көрінісін емес, ішкі сырын, жұмбағын, 
философиясын жинақтайды.

                                       (Қазақ фольклорының тарихы)
Б1-тапсырма. Жыр мәтінінде кездескен түсініксіз 

сөздерді жаз.
Түсініксіз 

сөз
Білдіретін 

мәні
Лексикалық 

мәні

Жалқы есімдер Сипаттама 

 

«Қыз Жібек» 
жыры 

Б2-тапсырма. «Қыз Жібек» жырының жоспарын жаз.
I бөлім __________________________________________

___________________________________________________
II бөлім ________________________________________

___________________________________________________
III бөлім ________________________________________

___________________________________________________
IV бөлім ________________________________________

___________________________________________________
V бөлім _________________________________________

__________________________________________________
VI бөлім ________________________________________

___________________________________________________
Сұрақтарға ауызша жауап бер.
- «Қыз Жібек» жырының негізгі тақырыбы қандай?
- Тақырып пен атаудың айырмашылығы неде?
- «Қыз Жібек» жайлы не білесің?
№2 сабақ. Тақырыбы: «Қыз Жібек» жырының тарихи 

маңызы
Уақыты: __________
...Қыз жақпай өз елінен жүрсе саған,
Төлеген, сүйінші бер енді маған,
Елі бар Ақжайықта алты шекті
Аласың жақсы қызды барсаң оған.
                                              («Қыз Жібек» жырынан)
Б3-тапсырма. Географиялық картадан Каспий теңізі, Ақ 

Жайық өңірлерін көрсет.
Мәтінді оқып, түсінгеніңді баянда.
«Қыз Жібек» - XVII ғасырда жазылған лиро-эпостық 

жыр. Тұңғыш рет 1880 жылы Е.А.Александров Мұсабай 
ақыннан жазып алып, мазмұнын орысшаға қара сөзбен 
аударған. XIX ғасырдың екінші жартысында татар мұғалімі 
Фалиолла Тухватуллин Зайсан өңірінен «Қыз Жібек» жырын 

жинап, 1894 жылы Қазанда бастырған. Жырда Жағалбайлы 
елінің қонысы Қара теңіз жағасы деп келеді. Мұнысы 
Каспий (Атырау) теңізі болу керек. Сол кездегі шектілердің 
қонысы Ақжайық болған. Бұл екеуінің арасы қоныс жағынан 
шалғай емес. Қазақ даласы патшалық Ресейге қарағанға 
шейін Жағалбайлы елі Ақжайық бойын мекен еткен. Осы 
кезде Жаман қала (Орск), Магниторск маңында Жағалбайлы 
жұрты аз емес.

«Қыз Жібек» әңгімесінің заманын білуге жолбасшы 
болатын тарихи деректің бірі – қалмақтардың Ақжайық 
бойын жайлаған шекті елін жаулап алуы. Жырдың бойында 
аз ру шектілерге торғауыттардың ол кезде үстем болғаны – 
тарихи шындық.

Б4-тапсырма. Мәтіннен салт-дәстүрлер мен әдет-
ғұрыптарды теріп жаз.

Р/с Әдет-ғұрып, жоралғы үлгілері, 
салт-дәстүрлер

Мәні 

Сұхбат тест:
1. Төлегеннің өскен ортасы қандай?
2. Қаршыға мен Шеге кімдер?
3. Төлеген алыста азабы мол жолға неліктен бел байлады?
4. Төлеген қалай қаза болды?
5. Сансызбай деген кім?
6. Анасы баласына қандай кеңес берді?
7. Қаршығадан Төлегенді жасырған кімдер?
8. Қыз Жібек кімнің қызы?
9. Төлегеннің аты (жылқысы) қандай?
10. Жырда Қыз Жібектің ақтығын неге теңейді?
№3 сабақ. Тақырыбы:  «Қыз Жібек» жырының 

ерекшелігі
Уақыты: _________

Жырдың тілі өте шебер. Тамаша бейнелі өрнек, нақышқа 
бай. Жырдың халық арасында мейлінше кең таралып, Жібек 
бейнесі нағыз ұлттық образ болып кетуінің сыры да осында.

                                                              Мұхтар Әуезов.
Б5-тапсырма. Бұл мәтінде «Қыз Жібек» жыры оқиғасы 

дұрыс баяндалған ба?
Базарбай 8 ұлынан айырылып, қан жұтып, қасірет 

шегіп жүргенде Төлегені дүниеге келеді. Ол ер жеткен соң 
қалыңдық іздеп, Алтай еліне барады. Төлеген ол жаққа 
қырық бес жорға ала кетеді. Қаршығаны көруге Төлегеннің 
өзі барады. Екеуі араздасады. Сол елдің ханы Сырлыбайдың 
Жібек атты қарындасы бар екен...

Б6-тапсырма. Жыр құрылысына талдау жаса.
Жыр ұйқасы
Буын саны
Бунақ 

Б7-тапсырма. Жырды көркемдік ерекшелігіне талда.
Теңеу Метафора Ассонанс Аллитерация 

Б8-тапсырма. Концептуалды кесте.
Р/с Кейіпкер Мінезі Мәтіннен 

дәлел
Өз ойың

«Төлеген өлмес еді, егер де...»  (Ойыңды дәлелдеп 
жеткіз)

Тест
1. Жағалбайлы кімнің елі?
а) Сырлыбай ханның;         ә) Базарбайдың; 
б) Қаршығаның;                  в) Қыз Жібектің.

2. Е.А.Александров «Қыз Жібек» жырын тұңғыш рет 
кімнен жазып алды?

а) Жүсіпбек Шайхыисламұлынан; 
ә) Мұсабай ақыннан; 
б) Сайлау Мұратовтан; 
в) Жиенбет жыраудан.
3. Жырдағы «Хазірет ер Сұлтан» деген кімнің лақап 

аты?
а) Махмұд Қашқари;     ә) Қожа Ахмет Иассауи; 
б) Қорқыт;                      в) Әли бин Әбу Тәліп.
4. Кімнің бейнесі?
Ақ бетінің қызылы
Ақ тауықтың қанындай.
Екі беттің  ажары
Жазғы түскен сағымдай.
а) Қыз Жібек;                     ә) Қыз Жібектің шешесі; 
б) Көш бастаған қыздар;   в) Қыз Жібектің жеңгесі.
5. Төлегеннің анасы кім?
а) Қамқа;   ә) Қамар;    б) Қарашаш;     в) Қаракөз.
6.Төлеген  Жібекке қандай уәде береді?
а) елге оралмай қасында қалатыны жөнінде; 
ә) көктем шағы болғанда қазбен бірге келетіні;
б) екі жүз жорға беруді;
в) елін жаудан құтқаруды.
7. Бұл кімнің бейнесі?
Сымға тартқан күмістей,
Сүмбідей болып жарады.
Тағы айқасты бір көшке,
Көш алдына қараса,
Бір бәйбіше нұр жүзді
Көшті тартып барады.
а) Қыз Жібек;              ә) Жібектің жеңгесі; 
б) Қамқа;                      в) Жібектің шешесі.

8. Төлегеннің кімге айтқан сөзі?
Қызыл тіл, енді қақсама,
Қарға, құзғын жемесін.
Жасыра кеткін жүзімді,
Замандас едің, жақсы аға.
а) Қаршыға;    ә) Шеге;    б) Бекежан;   в) Қарақшыларға.
9. Сансызбай кімді өлтіреді?
а) Бекежанды;               ә) Хоренді; 
б) Қарақшыларды;        в) Қаршығаны.
10. Бекежанның руы кім?
а) Жағалбайлы;   ә) Шекті;   б) Арғын;   в) Торғауыт.
№4 сабақ. Тақырыбы:  «Қыз Жібек» жыры – қазақ 

халқының төл туындысы.
Уақыты: ________
Бұл суреттер жайлы не білесің?
(Кинофильмнен алынған Төлеген мен Бекежанның ат 

үстінде күш сынасып тұрған және Төлеген мен Жібектің 
қатар тұрған суреттері келтірілген).

Б9-тапсырма. «Қыз Жібек» жыры және кинофильм 
туралы ойың қандай?

Мәтінді оқы.
«Қыз Жібек» - екі сериялы көркемсуретті фильм. 

1971 жылы «Қазақфильм» киностудиясы түсірген. 
Сценарий авторлары – Ғабит Мүсірепов, режиссері – 
Сұлтанбек Қожықов, суретшісі  – Гүлфайруз Ысмайылова, 
композиторы – Нұрғиса Тілендиев. Қыз Жібек рөлін 
сомдаған – Меруерт Қаратайқызы Өтекешова 1951 жылы 25 
ақпанда Орал облысында дүниеге келген, кино және театр 
актері, Қазақстанның еңбек сіңірген әртісі. 1968 жылы №66 
мектепті бітіргеннен кейін «Қыз Жібек» кинофильмінің 
басты кейіпкері рөлін ойнауға шақырылған.

Б10-тапсырма. Диалог жұрналды толтыр.

Төлегенмен сырласу
1-бет.

Бекежанға арналған сөзім
2-бет.

- «Қыз Жібек» жыры және кинофильм арасында қандай 
айырмашылық бар?

- Кеңес үкіметіне «Қыз Жібек» жырының несі ұнамады? 
Қалай ойлайсың?

Жақсыгүл ТАЛАПБАЙҚЫЗЫ, 
Ақтөбе облысының   

Шалқар ауданындағы
№7 орта мектептің мұғалімі.

МАҒЖАННЫң «БАТЫР БАЯН»    
ПОэМАСЫ

(8-сынып, 2-сағаты)

Сабақтың мақсаты: «Батыр Баян» поэмасын талдау. 
Міндеттері: білімділік – жоспар бойынша поэма 
мазмұнын пысықтау, сюжеттік-композициялық құрылысын 
талдауға үйрету; тәрбиелік – батырлық пен батылдыққа, 
ұлтжандылыққа, намысты болуға тәрбиелеу; дамытушылық 
– өзіндік көзқарастарын дәлелдеуге, кейіпкерлер әрекеттерін 
талдап түйіндеуге, өз  пікірлерін қорғай білуге баулу. 

Типі: аралас сабақ. Түрі: проблемалық сабақ. Әдісі: 
топтық жұмыс, сызба кестемен жұмыс, сұрақ-жауап, 
талдау. Көрнекілігі: интерактивті тақта, сызба қағаздар. 
Пәнаралық байланыс: тарих, география. 

Сабақтың жүру барысы.
Ұйымдастыру. 
1. Оқушылармен сәлемдесу, сабақты бастауға әзірлеу.
Қызығушылықты ояту. Психологиялық тренинг.
Үй тапсырмасы.
Жоспар бөлімдері бойынша поэманың мазмұны  сұралады.
1-топқа берілген тақырыптар:
1. Көкшетау табиғаты.  2. Қазақ елі басындағы 

жаугершілік. 3. Абылай хан жарлығы. Батыр Баянды күтуі. 
4. Баянның кешігу себебі. Баян мен қалмақ қызы.

2-топқа берілген тақырыптар:
1. Жас ғашықтар – Ноян мен қалмақ қызы. 2. Ноян мен 

қалмақ қызының қашуы. 3. Батыр Баянның ашуға ерік беруі. 
4. Оқыс шешім.

3-топқа берілген тақырыптар:
1. Баянның Көкшетауға аттануы. Абылай ханға баруы. 2. 

Жауға  аттану. 3. Қалмақтардың алдауы. Шегіну. 4. Баянның 
жауға жалғыз аттануы. Жау қолынан қаза табуы.

Поэмадағы кейіпкерлерге, олардың оқиға барысындағы 
іс-әркеттеріне талдау. 

Мағынаны таны.  Жаңа сабақ.
1. Поэманың сюжеттік-композициялық құрылымын 

талдау. 
Тақтаға және дәптерге сызбаны толтырамыз.

Шығарма  
желісі

Оқиға 
өрісі

Поэтика-
лық тілі

Үзінді  мысал

Кіріспе 
бөлімі

Көкшетау 
табиғаты

суреттеу Оқжетпес найза қия – қыранға ұя,
Қарасаң жанның шері тарамай ма?
Солардың ортасында Бурабай көл,
Мөп-мөлдір, дөп-дөңгелек, ұқсайды 
Айға.

Оқиғаның 
басы

Қазақ 
халқының 
басындағы 
ауыр 
жағдай

баяндау Алыстан орыс, қытай – ауыр салмақ, 
Жақыннан тыншытпайды қалың 
қалмақ.
Артында – ор, алдында – көр, жан-
жағы –жау,
Дағдарған алаш енді қайда бармақ?

Оқиғаның 
өрбуі

Абылай 
ханның 
жарлығы. 
Баянды 
іздеуі, 
күтуі

теңеу
эпитет

Жиналған өңшең бөрі Бурабайға,
Алаштың кебесіндей ізгі жайға.
Батырлар бұғаудағы арыстандай,
Абылай тұңғиық бір терең ойда...
Көп жаудың албастысы, ел еркесі,
Баянның батырлығы алашқа аян.
Баянның аруақты құр атынан
Көп қалмақ болмаушы ма ед қорқақ 
қоян?

Оқиғаның 
шиеленісуі

Баянның 
кешігу 
себебі.
Баян мен 
қалмақ 
қызы. 
Ноян мен 
қалмақ 
қызының 
қашып 
кетуі

баяндау
теңеу
эпитет

портрет

Ер Баян жас сұлуды алып келген,
Сұңқардай бабындағы сұқсыр 
көрген,
Қан жауып екі көзін қанды балақ
Ілмекке қоңыр қазды көңіл бөлген.
............................................................
 Болмасын жас сұлудың білгеннен 
соң
Ер Баян қарындас қып ерік берген.
............................................................
Баянның інісі бар он бес жаста,
Бөрінің бөлтірігі – бала Ноян.
Ноянның бар ақылы білегінде,
Билеген асау жүрек, қайнаған қан.
...............................................................
Сөйтті де Сарыарқамен есендесіп,
Екеуі ескен желдей кетіп қалды.

Оқиғаның 
шарықтауы

Баянның 
оқыс 
шешімі.
Ашуға 
ерік беріп, 
інісі мен 
қалмақ 
қызын 
оққа бай-
лауы

теңеу
метафора

Боз үйде жалғыз қалып Баян енді,
Жаралы жолбарыстай күңіренді.
Қорғасын миын, ойын төмен басып,
Ақылға алғыр құстай ашу төнді.
..............................................................
Ақыры ашу ерді билеп кетіп,
Жалп етіп сөнген шамдай ақыл өлді.
..............................................................
Кілегей қара бұлттай төнді Баян,
Ой жоқ боп, жүрек шоқ боп, құр 
екпін боп,
Сұңқардай сорғалаған келді Баян.
Қыз түгіл қаны бірге өз бауырын
Танымай қалғандай да болды Баян.
Байланған белде сала садағына
Қалшылдап қалды салып қолды 
Баян. 

Оқиғаның 
шешуі

Жауға 
аттану.
Жалғыз 
шабу.
Қаза болу

баяндау
теңеу
эпитет

Абылай қолға «Аттан!» деп хабар 
салды.
Бәрі де болат тұяқ белдеу мініп,
Батырлар қатар түзеп келіп қалды.
Жөңкіліп күзді күнгі көшкен 
бұлттай,
Қап-қара, ортасы ой боп қол 
қозғалды.
..............................................................
Қол қалды. Жүз жолбарыс майданды 
ойлап,
Тартады шабуылмен Іле бойлап.
Алдында ақ сұңқардай батыр Баян,
Екпінді қауға тиген өрттей ойнап. 
............................................................
Аз қазақ көп қалмаққа салды тойды,
Көк аспан қара түтін, шаңға қойды.
Алдаспан ажалменен бәсеке боп,
Қанішер, қайқы қара қанға тойды.
..............................................................
Қасқайып қан майданда тұрып 
қалды
Қайран ер, қайсар Баян, жолбары-
сым?
Алайда уақыт өтті, құлап түсті,
Құшақтап Жанатайдай жан жолда-
сын. 

2. Поэманың басты ерекшеліктері.
Оқушыларға «Қашан? Қайда? Қандай?» деген сұрақтар 

беріледі. Үш сұрақты пайдалана отырып оқушылар 
поэмаға қатысты толық сауалдарды өздері қояды. Сұрақтар 
мен жауаптарды сызбаға толтырып, поэманың басты 
ерекшеліктерін табады.

 

Қашан? 
Поэмадағы 

оқиға қашан 
болды? 

 

ХҮІІІ  ғасырдағы 
қазақ-қалмақ         

шапқыншылығы. 
 

Поэманың басты 
ерекшеліктері 

Тарихи сипаты 

Ой толғаныс.  Сабақты бекіту. «Екі түрлі түсініктеме» 

күнделігі.
Маған әсер еткен үзінді Соған байланысты менің пікірім

Оқушыларға  өз күнделіктерін оқытып, пікірлерін ортаға 
салу. 

Үйге тапсырма: поэмадан үзінді жаттау.  

 

Қайда? 
Оқиға қай 
жерлерде 
болды? 

 

Қандай? 
Шығармада қандай 
мәселелер 
көтерілген? 
 
Поэмада қандай 
психологиялық 
жағдай орын алған? 
 
 
 
 
 
 
 

 
 
 
 
 
 
 
 

Батыр Баянның інісін оққа 
байлаған ауыр жағдай 
болған жер - Сарыарқа 
даласы, Обаған, 
Жолдыөзек. 
Абылай қалың  қолымен 
қоныс тепкен жер – 
Көкшетау, Бурабай көлі. 
Қалмақтар жайлаған жер – 
Іле бойы. 

 

 

 

 

Географиялық 
орны 

1. Туған жерге, елге деген 
сүйіспеншілік: Баян және 
қалмақ қызы. 
2. Махаббат мәселесі: 
Ноян мен қалмақ қызы 
3. Азаматтық намыс: Баян 
мен Ноян бейнесінде. 

Отанға деген 
үлкен рух 

1. «Ақында азаматтан дос 
болмайды, жалғыз-ақ 
сырын сөйлер қаламына» 
деген ой-толғанысы. 
2. Батыр бейнесін, ерлігін 
қадірлеуден туған 
шабытты, серпінді 
шумақтары. 
3. Баянның ашу буған 
намыспен өз бауырын 
өлтіргеннен кейінгі 
бауырмалдық қайғылы, 
қасіретті сезімі, ақыл мен 
ар-намыс алдындағы  жан 
күйзелісі. 

Поэмадағы 
психологиялық  

шумақтар 

Бану АМАНҚЫЗЫ,
Қарағанды облысындағы

Шет ауданының
Максим Горький атындағы 

мектеп-гимназиясының мұғалімі.

ТҰМАНБАЙДЫң «БАУЫРЛАР» 
ӨЛЕңІ
(5-сынып)

Сабақтың мақсаты: білімділігі – оқушыларға 
Тұманбай Молдағалиевтің өмірі мен шығармашылығын 
түсіндіре отырып «Бауырлар» өлеңіне тоқталу; тәрбиелігі 
– оқушылардың бойына адамгершілік, бауырмалдық 
қасиеттерді сіңіру, отансүйгіштікке тәрбиелеу; 
дамытушылығы – «Бауырлар» өлеңін оқыту арқылы білім 
беру біліктіліктерін қалыптастырып, ақынның өлеңіне 
мінездеме бере отырып талдау.

Түрі: аралас сабақ. Әдісі: түсіндіру, пікіралмасу, 
тұжырымдау, сұрақ-жауап, талдау, салыстыру. Көрнекілігі: 
ақынның портреті, табиғат көрінісі, географиялық карта, 
кітап көрмесі, интерактивті тақтада сөздік, дүниежүзіндегі 
қазақтардың санының көрсеткіші, пікіралмасу, тұжырымдау 
карталары. Техникалық құрал: үнтаспа, интерактивті 
тақта. Пәнаралық байланыс: география, тарих, музыка, 
статистика.

Барысы. Ұйымдастыру.
Жаңа сабақты түсіндіру.
Өмірі туралы түсінік беру.
Тұманбай Молдағалиев – 1935 жылы 20 наурызда 

Алматы облысындағы Жарсу деп аталатын ауылда дүниеге 
келген. Әкесі Қабылғали Мұратов, шешесі Сейсеп – өмірден 
ерте кеткен жандар. Тұманбайды әкесінің інісі Молдағали, 
жеңгесі Қымқап бауырларына салып асырап алған. 



67

Тұрлығыз деген әпкесі бар, екеуі бір үйде тәрбиеленіп, 
ержеткен. Жас күнінде өте зерек болып, сабақты жақсы 
оқып, білімділігін көрсеткен жан. Кейініректе оқуын әрі 
қарай жалғастырып, Алматыдағы ҚазМҰУ-дың филология 
факультетіне түсіп, ұлы жазушы Мұхтар Әуезовтен дәріс 
алған. Ең бірінші өлеңдер жинағы «Студент дәптері» 1957 
жылы қыркүйек айында жарық көрді. Осы жинағы арқылы 
халқын қуантып, ақын атанған. Тұманбай Молдағалиев 
көп жылдар «Балдырған» жұрналының редакторы болып 
қызмет еткен. Қазіргі таңда ақын ағамыздың үш қызы, бір 
ұлы, немерелері бар. Поэзиясымен туған елге, туған жерге, 
Отанға, ата мен анаға, дос-құрбыға деген сөнбес махаббат 
сезімін оқырмандарының жүрегіне әлі де болса ұялатып келе 
жатқан жазушы, ақиық ақын, үлкен жүректі ірі ақын десек те 
артық болмас. Ақынның көптеген шығармалары бар. Бүгін 
біз ақынның «Бауырлар» өлеңімен таныс боламыз.

Миға шабуыл.
Бауырлар дегенде кімдерді еске аласыңдар?
Бауыр деген сөздің өзінде бірнеше мағына бар.
Кластер топтастыру

Айталық, бауыр – дене мүшесі, бауырсыз адам өмір сүре 
алмайды. Ендеше, туыс, іні, бәрі – бізге бауыр. Қазақтың 
барлығы бір-біріне бауыр.

Өлең 1992 жылы Алматы қаласында өткен дүние 
жүзі қазақтарының Құрылтайына орайлас жазылған. 
Әлемнің әр түпкіріне тарыдай шашылып кеткен қандас 
бауырларымызға арнап, өзінің үлкен ақындық жүрегімен 
елеңдеп, бауырмалдық сезімімен құр босқа қарап қалмай, 
жанынан өлең шығарып, қандастарымыздың елге оралуына 

 

Бауыр  

деген өз қуанышын білдірген. Бұл өлең Алматыдағы 
республика сарайында оқылды. Қазақ деген қаны, жаны бар 
бауырларымыздың, расында да, тарыдай шашылғанын мына 
картаның бетінен көруге болады (Дүние жүзі картасы)

Шет елдердегі қандастарымыздың санына тоқталу...
ТМД елдеріндегі қазақтар санына тоқталу...
Сол құрылтайда дүниенің төрт бұрышына шашылып 

кеткен бауырларымыздың біразы дерлік – 14 мемлекетінен 
келіп бас қосты. Туған жердің туы астында ата-жұртта бас  
қосу қандай қуаныш десеңші! «Қош келдіңдер, қандас 
бауырлар!» деген ұранмен қарсы алған қазақ жұрты 
бауырларымен қауқылдасып, сағыныш сезімдерін білдірді. 
Төрткүл дүниенің бұрышынан келген қандастарымыз 
өздері тұрып жатқан мемлекеттерінің азаматтығын 
қабылдаса да, туған елі – Қазақстанның бел баласы, төл 
перзенті екендіктерін көңілдерінен шығармай, салт-
дәстүрлерін, әдет-ғұрыптарын, тілдерін әрдайым құрметтеп, 
ұмытпағандықтарын байқатты. Осы қандастарымыздың 
жер ауып, елдерін, көлдерін тастап кетулеріне басты себеп 
болған 1916 жылғы ұлт-азаттық көтеріліс, 1920 жылдардағы 
кәмпеске, күштеп коллективтендіру, 1931-1932 жылдардағы 
ашаршылық, т.б. Сол  қандастарымыздың біразы елдеріне 
оралуда. Алысқа ұзамай өзіміздің Шет ауданында 
Моңғолиядан келген оралмандар саны – 1854. 

Біз ағайындарымызды қалай қарсы алдық? Біздің 
бойымызда үлкен сағыныш, адамзаттық сезім болды ма? 
Ал, ақиық ақынымыз нәзік жүрегімен өзінің сағынышын, 
лебізін білдіреді.

Оқулықпен жұмыс: «Бауырлар» өлеңін мәнерлеп оқу.
Сергіту сәті.
«Құлақтан кіріп бойды алар
Әсем ән мен тәтті күй!
Көңілге түрлі ой салар
Әнді сүйсең – менше сүй!» деп Абай атамыз айтқандай, 

мына орындалар әнге бір сәт құлақ түрейік. Әр адамның 

бойында туған жеріне, еліне деген сағыныш сезім болады. 
Қазақ елі деген есімге кір түсірмей, туған жерді әнге қосып 
мадақтаған екен. «Туған жерде жүрсең өз анаңның қолында 
ұйықтағандай сезімде боласың» деген екен.

Оқушылардың өздеріне өлеңді мәнерлеп оқыту.
Сөздік жұмысы.
Алқапта – маңайда, өрісте. Көңілге семіру – көңілі толу, 

риза болу. Мөлдіріне – тұнығына. Жырақ – алыста. Түрсін 
құлақ – тыңдасын. Жайқалып жалындап ал – жігерлі бол, 
талапты бол. Қауқылдасу – амандасу.

Ақынға сипаттама беру.
Пікіралмасу, тұжырымдау карталары арқылы сабақты 

бекітеміз.
Пікіралмасу картасы

1. Өлең қай жылы, қай қалада өткен оқиғаға орайлас 
жазылған?

2. Тұманбай ағаларың өлеңінде жел ұшырған қаңбақтай 
әлемнің әр түпкіріне шашырап кеткен қандас бауырларға 
нендей өтініш тілек білдіріп отыр?

3. Қазір дүние жүзіндегі қазақтардың жалпы саны қанша?
4. Өлеңдегі патриоттық идеяны, ақынның үлкен 

адамзаттық сезімін, ордалы ойын танытатын өлең жолдарын 
анықта.

Өзіміздің елімізде қазақтың саны халқымыздың неше 
пайызын құрайды?

Тұжырымдау картасы
1. Тұманбай Молдағалиев қай жылы, қай жерде туған?
2. Студент кезінде қандай жинағы шыққан?
3. Тұманбай Молдағалиевтың «Бауырлар» өлеңі сендерге 

несімен ұнады?
4. Егер сендер алысқа ұзап шықсаңдар, үй іштеріңді, 

туған жерлеріңді сағынасыңдар ма?
5.  «Туған жер» деген сөзді қалай түсінесіңдер?
Үйге тапсырма: «Бауырлар» өлеңін жаттау. 

Оқулыққа қосымша

Әділет Қабылов,
филология  ғылымдарының  кандидаты.

ІЛИЯС ЖАНСҮГІРҰЛЫ 
ПРОЗАСЫНДАҒЫ ИРОНИЯ

Әдебиеттанушылар ХХ ғасырдың бірінші жартысындағы 
проза мен поэзиядағы ирониялық кемсітудің ерекшеліктерін 
пайымдай келе, өнердегі ирониялық пен трагикалықтың етене 
жақындығын атап өтеді. А.Бочаров, И.Иванова, Л.Колобаева, 
Е.Третьякова секілді зерттеушілер осы кезеңдегі жекелеген 
авторлардың шығармашылығындағы ирониялық ойлаудың, 
дүниетанымның сипатына орай иронияның «әмбебептық» 
қасиетіне назар аударады. 

Ирониялық мәтіндегі автор мен оқырманның қарым-
қатынасы ойындық жағдаятқа құрылады да, айтпақ ойын 
ақырына дейін айтпау, сөйтіп концептуальдық мәнді 
оқырманның өз ойымен толықтыратын әлеуетті бос кеңістік 
түрінде қалдыруды ұстанады. Демек, авторлық ирониялық 
сана шығармашылық үдеріс үстіндегі сұхбаттасы болып 
табылатын оқырманның дұрыс қабылдауына иек артады. 
Сөйтіп, ирония қашанда оқырманның белсенділігін 
қажет етеді. Оқырмандық қабылдау, оның суреткер 
шығармашылығына шынайы белсенділікпен қатысуы ғана 
ирониялық айтылымның шынайы мәнін аша алады. 

Жасырын және тура мағыналы екіұдай мәнде болып 
келетін ирониялық айтылым табиғаты екіұдайлы, «қос 
үнді» болады. Мұндай поэтикалық қос үнділік, М.Бахтиннің 
пікірінше, «сөз бен заттың арасында бөгде сөз, бөтен екпін 
болатын» ирониялық басқаша бағалауға байланысты болады 
[1.142.].

Прозадағы ирония Ілияс Жансүгірұлы қаламына да тән. 
Лирика мен эпикада асқан шеберлік танытқан суреткердің 
қолтаңбасында иронияның да өз орны бар. Жазушының 
сатириктік таланты туралы жеткілікті айтылып келеді. 
Замандастары оны «сатира саңлағы» деп те бағалаған, 
өйткені Ілияс жазушылық жолын баспасөзде сатира жазудан 
бастағаны бар. Жазушы сатирасының ерекшелігі туралы 
белгілі сатиратанушы ғалым Темірбек Қожакеев «Алқымы 
іспес асқақ ақынның сатирадағы саңлақтығы сықақтарының 
санында ғана емес, оның қат-қабат, астарлы ой-пікірінде, 
тұңғиыққа жасырынған ащы зілінде, төгілген маржандай 
келісті тілінде. Оның сатирасын оқығанда халқымыздың 
ғасырлар бойы қырнап-жонып, сұрыптап сырлаған, жүрекке 
ұялар ұғым, тіркес, образдары адамды бал жұтқандай, қант 
шайнағандай тамсандырады, тұшындырады» деп жазады 
[2]. 

Ілияс сатирасының тінінде оқтын-оқтын көрініс беріп 
отыратын кекесін-мысқылдық тыныс жатады. Ирония 
жазушының сатиралық әшкерелеушілік мақсатына 
лайық зілді кекесін, мінеуші мысқыл түрінде ұшырасып 
отырады. 1935 жылы жарық көрген «Құқ» кітабына енген 
сықақ әңгімелері мен фельетондарында ирония сатиралық 
сарынмен тақырыптық іліктілікке орай пайдаланылады.

Жазушының әңгіме-фельетондарынан ирониялық 
қатынасты түрліше өрнекте кездестіре аламыз. Автор 
кейде баяндалмақ жайға қатысты иронияны фактіні 
констатациялаудың бір амалы ретінде көріктеуі мүмкін. 
Мұндай иронияны поэтикалық тұтас мәнмәтінге қарап 
қана анықтауға болады. Мысалы, «Қуыршақ» атты 
фельетонында шын (ойыншық) қуыршақ пен кейбіреулердің 
қуыршақ ретінде пайдаланып келе жатқан қыз-қуыршақты 
салыстырудың жолымен мәтінге ирониялық тыныс 
дарытады: «Қуыршақ деген кішкене кісі. Аяғы, қолы бар. 

Аузы, мұрны бар. Белі буулы, жеңі сұғулы, төсегі салулы. 
Ішпейді, жемейді. Қолдан жасайды. Базарда сатады. Қыз 
балалар ойнайды, бірінен бірі алады. Қуыршақ үндемейді. 
Берсе кетеді, алса келеді. Тіл болмайды, үн болмайды.

Жоқ, бекер, қуыршақ үлкен кісі. Аяғы-қолы бар. Аузы-
мұрны бар. Белі буулы, жеңі сұғулы, төсегі салулы. Ішеді, 
жейді. Қолдан жасамайды, қатыннан туады. Базарда 
сатпайды, қазақта сатады. Сақалды балалар ойнайды. 
Бірінен-бірі алады. Берсе кетеді, алса келеді. Тіл болмайды, 
үн болмайды» [3.3].

Бұл үзіндіден аңғаратынымыз сөздік-тілдік ирония емес, 
мәнмәтіндегі ой ойнақылығы арқылы жанды мен жансыз 
затты шендестіре отырып, өмір оқиғаларына мысқылдық 
реңк дарытатын сатираның астарындағы суретті шенеушілік 
ирония. Әңгіменің финалдық қорытындысында да ирония 
араласып отырады: «Қыз ертеңіне Әбдірақыммен кетті. 
Бостандық! Міне, қуыршақ! Міне, ойын!»

Ілияс Жансүгірұлы сықақтары мен ирониясының 
бір ерекшелігі – салыстыра шолу, ұқсата елестету, 
құбылыстарды аналогияларға құра суреттеу мен ширықтыра 
тәмсілдеу болып табылады. Ол бір нәрсені шенеу үшін әуелі 
фольклордан немесе өткен кезең оқиғаларынан бір эпизодты 
көзге елестетіп алатыны бар. Содан кейін айтылмақ жайға 
ауысады. 

«Ұяның ұясы – Қожаның дорбасы», «Сұрпақпай сұғанақ» 
фельетондарында салыстырулар арқылы ирониялық 
шендестірулерді сәтті пайдаланады. Мысалы: «Садағасы 
кеткір Қожанасыр отағасы аңқау дейін десем – арамза, арамза 
дейін десем – аңқау. О кісіні біреу әулие дейді, біреу әумин 
дейді, біреу тәңірдің ерке, шолжаң досы дейді, біреу сопы 
дейді. «Бұқа болсын, шорт болсын, балаларға сүт болсын» 
деп өзі айтқандай, кім болса о болсын, менің білуімше, 
әйтеуір қылғанға қылып кеткен адам. Бұл – бір. «Алыстан 

арбалағанша, жақыннан дорбалаған» үй арасы, боқ арасы 
– ұры адам. Бұл – екі. Асқан суайт адам. Бұл – үш» [3.29]. 
Осылайша Қожанасыр туралы өз ойын жинақтағаннан кейін 
Шалқар ауданының 10-аулындағы оқиғаға ауысады. Ондағы 
Қожанасырдың тірлігіне ұқсас жайларды баяндап, екеуінің 
арасындағы сабақтастықтың, ұқсастықтың сырын ашады. 

«Сұрпақбай сұғанақ» фельетонында да Сұрпақбай 
деген кісінің «ерекше қасиетімен» таныстырғаннан кейін 
«Әлдеқашан өлді деп жүрген Сұрпақбай сұғанақ жақында 
сопаң етіп Қызылордадан шыға келді. Сұрпекең осында 
екен. Аты да, заты да өзгеріпті» деп оқиғаны баяндауға 
көшеді. Шығарма соңында екі жағдайды салыстыра 
сипаттайды: «Ана Сұрпақбай биенің қартасын, қойдың төсін 
салып Қаракөз келінге: «мә!» десе, мына Сұрпақбай үйіндегі 
баласын көтеріп жүрген жігітке сарала атты мінгізіп, сары 
дөнежін нарды жетектетіп бір түйе, бір атты «мә!» дейді!».

Жазушы ирониясындағы салыстырулардың бір түрі – 
дерексіз нәрсені деректі нәрселермен салыстыра суреттеу. 
Мұндай ұқсатулардың астарында зиянды дерттердің 
(құбылыстардың) өзіндік белгілерінің жақындығын 
ескертіп, жирендіру мақсаты жатады. “Төрешілдіктің 
түрлері» фельетонында бүйі мен бюрократты былайша 
салыстырады: «Менше бюрократшылдық – бүйішілдіктің 
ағайын-тағайыны. Оның да ұясы болады. Ол да – улы 
жәндік. Бұл да шағады. Шаққан жеріне зәрін жаяды. Олай 
болса, бүйі мен бюрократтың арасындағы айырма қайсы? 
Бюрократ бүйі болмасын, ендеше – ауру. Ауру болғанда 
жұқпалы. Жұқпалы болғанда – мандам. Мандам болғанда 
– ашса арылмайтын, қазса аршылмайтын түкпір-түкпірдің 
бәріне ұялап, жұмыртқалап жатқан бір дерт...» [3.56]. 

Осы секілді «Кімді кім?» фельетонында автор «Социа-
лизм жеңер ме екен, бит жеңер ме екен?» деген сұраққа орай 
ой өрбітеді. «Өйткені «бит» дегенмен, «биттей» дегенмен, 

ол-дағы осал жау емес, жаудың бір атасының ұлы. Оның 
да тарих жүзінде алып келе жатқан орны бар. Қайда кір, 
қайда лас, мәдениетсіздік болса, биттің түпкі ұясы – осында. 
Ендеше ұлттың, елдің, адамның қайсысы кір, құлаң, ылат, 
ласқа бай, былапын сүрей болса, бит – соған мейман. Соған 
көрші: түп атасы, тіпті, содан шығады» [3.84]. Автордың 
«бит» деп суреттеп отырғаны – «байлар, ел үстінен күн 
көріп келген кебеже қарын, кең құрсақ, көк бөрте жуандар, 
жабысқақ қара, қайызғақ қоғырқай қулар». Салыстыра 
көрсетіп, ұқсата бейнелеудің астарындағы ирониялық 
тыныс айтылар жайды ойнақылықпен баяндаудың амалы әрі 
жағымсыз құбылысты оқырманға жирендіре жеткізудің де 
тәсілі болмақ.

Жазушының «Жалаңаш жиналыс» әңгімесінде ирония 
ашық сатираның қолдаушы құралы түрінде көрініс беріп, 
көркем мәтіннің өн бойында ілесіп отырады. Мұндағы 
кекесін-мысқыл таза ирониялық қатынас болмағанмен, 
сатира аясында сыншылдық қалыптың сапалы бір арнасы 
іспетті, мін-мүлтікті одан әрі аша түсетін ішкі рефлексиялық 
сананың көрінісі болып келеді. Шығармадағы оқиғаның өзі 
ирониялық көрініс тудырады. Фельетондық баяндау арқылы 
сол кездегі Алматының моншасындағы келеңсіз көріністер 
мысқыл-кекесінмен іліп-шалынады. Моншадағы кезектің 
әлегі, ішке кіргеннен кейінгі судың тоқтап қалуы, жарықтың 
сөнуі секілді жайттарды автор құрғақ баяндамай, қызықты 
жағдаятта алады. Моншада ыңғай жалаңаштардың жиналыс 
ашуы, сөйлеу (баяндама жасау) үшін горсоветтің өкілін іздеу, 
оны кілең жалаңаштардың арасынан табудың қиындығы 
секілді жәйттер абсурдтық мән тудырғанмен, шығарманың 
сатиралық табиғатына лайықты шешімін табады.

Шығармадағы сатиралық баяндау машығының аясында 
ирония тұрақты іліктесіп отырады, яғни, авторлық баяндау 
сатирадан иронияға немесе ирониядан сатираға бейімделіп, 

бірін-бірі толықтырып әкетеді: «Шіретте тұрған кісі қандай 
кең пейілді келеді: арық қойдай тырысып, баз біреумен 
ұрысып, баз біреумен жұлысып, теріміз тарылып, өзіміз 
жарылып кеткендей тұрмыз. Сіркеміз су көтермейді. Тек 
жуықтап кеткен адамға бақырауық түйедей баж ете қаламыз. 
Тіршілік түбі тартыс қой, адам өз төсегіне тартысады да» 
[4.6]. Ирониялық леп лезде сатираға ауысып, келеңсіздікті 
әшкерелеуге қызмет етіп отырады: “Бір мезетте құдай 
жарылқады, ақ моншаның қарны жарылды. Жалғыз тесік 
жылт етіп ашыла кетті. Апыр-топыр көкбөрідей тесікке 
таластық. Тәртіп, сыйласым, мәдениеттілік, зиялылық, әдеп 
дегендеріңіз адыра қалды» [3.6,7].

Ілияс ирониясының бір сипаты – орайлы жерінде 
әлеуметтік-саяси терминологияның да ирониялық 
мақсатта пайдаланылып, көркемдік тәсілмен қатар 
концептуальдық мәнерде қызметке келетіндігі. Мысалы, 
«Жалаңаш жиналыста» суреттегеніндей, адамның 
әлеуметтік жағдайының киімшең қалыпта байқалғанымен, 
сыртқы жамылғы – киім болмағанда баршасының бірдей 
екенін аңдатудың орайында белгілі бір философиялық, 
этикалық мән жатыр және ол ирониялық ойнақылықпен 
баяндалады: «Моншадағы шіреттің түрі жалаңаштық, 
мазмұны бұқарашылдық болатын көрінеді. Жұрттың 
бәрі тыр жалаңаш... Моншаға кіргеннен соңғы тағы 
бір жетіскендігіміз – шіреттегі тап-тапқа бөлінуді 
жойдық. Тысқы жақтағы тап-тапқа бөліп тұрған киіміміз, 
документіміздің бәрін «сдавать» еткен соң әскер, қызыл 
партизан, командировочный, жай граждан арасында 
айырма қалмай, тапсыз қоғам құрып шіретте тұрамыз» 
[3.8]; «Өңшең жалаңаштың ішінен горсоветтің мүшесін 
танып алу оңай болып па? Жұрт мүшені сұрастырып, 
тастаяқтай қағысты» [3.9]. Әңгімедегі ирониялылық тыныс 
тек сөздік баяндау ырғағымен ғана шектелмейді, сюжеттік 

ұйымдасудың астарындағы мысқылдық реңк оқиғаның 
мазмұнына да қатысты: монша ішінде кілең жалаңаштардың 
уақыт өткізу үшін (уақытты тиімді пайдалану үшін) жиналыс 
өткізуі мысқылдық мәнімен ерекшеленеді: «Жиылыс, 
кәдімгі, жарық дүниедегі жиылыстан кем болған жоқ. Алқа 
қотан отырып басалқы, бастық, хатшы сайланып, киімді 
кісілердей-ақ кеңеске кірістік» [3.10]; «Не чин, не орын, не 
үстел, не мекеме жоқ, жанның бәрі бірдей, жұрттың бәрі 
жалаңаш, терезесі тең – шынайы бұқарашылдық сонда 
болады екен... Армансыз айтысып, өзара сынды ең жоғары 
скамейкаға шейін көтердік» [3.11].

Ілияс Жансүгірұлы әңгіме-фельетондарындағы баяндау-
лар орайында лирикалық иронияның да үлесі бар, мысалы, 
«Бақтың әдісі» әңгімесінде оқиғаны баяндағаннан кейінгі 
кейіпкердің қорытындысын ирониялық леппен танытады: 
«Әркім бай болуды қаласа, «ожданмен» байланысты үзуге 
тиіс екен..: «Ар» деген немені «Аулақ жүр!» деп қуып 
жіберу керек екен... «Не жұма тұрсын, не мен тұрайын» деп 
Қожанасыр айтқандай, «не бақ пен байлық», «не ар, не ұят» 
екеуінің бірімен ғана байланысың болу керек екен! Ожданмен 
байлансаң, байлық байланысы үзіліп кетеді екен!.. Бұл менің 
ұзақ тәжірибемен тапқаным – бақтың әдісі..» [3.15]. Мұндай 
кейіпкерлік шешімнің астарына ирониялық парадокс тән: 
кейіпкер өзінің байымау себебін байыптағанда, оның сыры 
өзінің «кемшілігінен» екеніне «көзі жетеді» («Іс басына 
мінгенде өзімнің распоряжениемдегі малдан, бұйымнан 
алуды өзіме міндет қылмаппын»). Сөйтіп, кейіпкеріміз өзінің 
адамдық мінез-құлық табиғатына керісінше қорытындыға 
келеді. Кейіпкердің дұрыс деп тапқаны автор тарапынан 
(концептуальдық тұрғыдан) теріс қылық болып табылады. 
Осындай «басқаша ұсынып, керісінше айтатын» ирониялық 
парадокстік тәсіл бұл әңгімеде лирикалық мысқылдың 
арнасында бой көрсетеді.

Жазушы “Тәшкендікке тарт», «Шешілмеген жұмбақ» 
әңгімелерінде өмір суреттері арқылы өз кезеңінің шындығын 
мысқыл-кекесінмен әсерлі бейнелейді. Бұл шығармалардағы 
ирония көркем мәтіннің мазмұндық арқауындағы өрімімен 
ерекшеленеді. “Тәшкендікке тарт» әңгімесінде кооператив 
мүшелерінің жалпы жиналысында кооперативтің пайдасын, 
маңызын сипаттап, жұртты кооперативке үгіттеген 
Шойынқұлақтың өз әйелі алдындағы дәрменсіздігі, соның 
қалауымен қашқарлық не тәшкендік базарға апаратын 
аужайының суреттелуінде ирония жатыр. Сөз бен істің 
арасындағы қайшылық, жұртқа насихат айтып тұрып, сол 
насихаттағы істі өзі орындай алмауы мысқыл тудырады. 

«Сөз Қасымбаевқа» фельетонында бір өзі бірнеше 
адамның атынан сөйлеп, әйтсе де ештеңе түсіндіре алмаған, 
жиналысқа қатысушылардың сұрақтарына жауап беруден 
де тайсақтап шыққан «әмбебап» өкілді әшкерелейді. 
«Социализм болғанда ауыл қандай болады?» әңгімесінде 
автор социализмдегі ауылдың көрінісін Оңшылбаев пен 
Солшылбаевтың көзқарасы тұрғысынан бейнелейді. Олар 
болашақтың бейнесін өз көзқарастарына сәйкес түстерінде 
көреді. Екеуінің сөздерін тыңдағаннан кейін Болшевиктеров 
ауылдың болашағы туралы өз ойын ортаға салады. Мұнда 
танымдағы көзқарасты берудегі авторлық ирония сюжет 
құрылымының өзіндік өрнегімен ерекшеленеді. Автор түрлі 
көзқарасты салыстыра танытуда ұтымды тәсіл тапқан.

Пайдаланылған әдебиеттер:
1. М.Бахтин. Вопросы литературы и эстетики. М., 1975. 
2. Т.Қожакеев. Сатира саңлағы // Лениншіл жас. 

27.04.1984.
3. І.Жансүгіров. Құқ.А., «Қайнар», 1995.



78

Марат БЕКБОСЫНОВ,
Абай атындағы ҚазҰПУ-дың
«Абайтану» ғылыми-зерттеу 

орталығының  аға ғылыми қызметкері, ф.ғ.к.

ШЕРНИЯЗДЫң «БАЙМАҒАМБЕТ 
СҰЛТАНҒА АЙТҚАНЫ»

                                 (Бастапқы бөлігі өткен санда)
Шернияз Баймағамбетті осылайша  мақтамен бауыздап, 

ел дұшпаны, патшаның сүйкімдісі болғанын, ел қамқоры 
Исатай сынды ерлерді өлтіргенін «мақтау» арқылы халыққа 
оны барынша жеккөрінішті етіп бейнелеген. Бұдан соң 
Шернияз Баймағамбеттің бұйыруымен оның алты қызын, 
әйелін, сонан соң өзін жамандайды. Шернияз өлеңінен бізге 
әдеби-тағылымдық мәнде керегі: – оның Баймағамбетті 
жамандағанда не үшін, қандай ісі үшін жамандағаны. 
Сондықтан бұл жерде қыздарын, әйелін жамандаған 
жерлерін емес, Баймағамбетті не деп жамандағанын оқиық.

Ар жақта Арынғазы дүбірлеген,
Байеке, елің бар ма бүлдірмеген?
Төре кетіп, төбеде төбет қалып,
Туып тұр ел басына  «бұл күн» деген.
Кешегі Исатайдай асыл ерді
Дұшпанға ұстап бердің тіл білмеген.
Қазақтың қара жұртын быт-шыт қылған,
Төре емессің, төбетсің дым білмеген!
Орыс  орман қол салып ордамызға,
Заманға ұшырадық  «бүлгін» деген.
Айдаттың жалғыз бауырың Исатайды,
Сенен де қалмақ жақсы шүлдірлеген.
Па, шіркін, Исатайдай сабаз тумас,
Қас итсің қасыңа да адам жуымас.

Ел ұстап, жұрт билейтін қылығың жоқ,
Хан емес, қас қатынсың мұндар қу бас!
Сәбит Мұқанов «Шернияз Жарылғасұлы» атты очеркінде 

Шернияздың Баймағамбетті жамандаған осы Алыш пен 
Омарбек ақындардың нұсқаларындағы шумақтардан өзге 
Шашубай ақын нұсқасындағы мына өлеңді де келтірген:

Хан емессің, қабансың,
Қара албасты басқырсың!
Достың келіп састырсын,
Дұшпаның келіп басқа ұрсын!
Хан емессің, көмірсің,
Балқытқан көмір темірсің,
Басыңды қасқыр кемірсін,
Майыңа иттер семірсін!
Хан емессің...
Қартайған бура маясың. 
Бұл қылықты қоймасаң,
Тағыңнан да таясың!
Хан емессің қабансың,
Тамам ханнан жамансың!
Аққа зауал болмайды,
Ақ иіліп сынбайды,
Исатайды айдатып,
Сен де бір бәлені табарсың.
Хан емессің, бурасың,
Сақалың күнге қурасын.
Бауырыңа қайнаған қазан төгіліп,
Бала-шағаң шуласын!
Жоғарыдағы очеркінде Сәбит Мұқанов осы өлеңдерді 

келтіре отырып, тағы да былай дейді: «Шернияз 
Баймағамбетке бұдан артық не айтсын?! Бұ сөздер ақынның 
Баймағамбетке бұйырған рухани өлім жазасы емес пе? Осы 
азғана жолды өлеңде халықшыл Исатай мен халық дұшпаны 

Баймағамбеттің айқын образы берілмей ме? – Әрине, солай». 
Шернияздың Баймағамбеттен жансыз қылышты 

рақымды көріп, «Қолында ханзаданың қасқа қылыш, 
Түсесің қаһарлансаң тасқа қылыш» деп басталып, қылышқа 
қарата отырып айтылатын мақтауынан соң райынан қайтқан  
Баймағамбет Исатай аруағымен күндестігін жасыра алмай: 
«Исатайды мақтай бересің, сонша мақтайтындай несі 
бар еді оның?» деп сұрайды. Міне, осы жерде Шернияз 
Исатайдың батырлығын, халықшылдығын, жомарттығын, 
қайырымдылығын Баймағамбетпен салыстырып, ханның 
бақталастық қызғанышын әдейі қоздырады. Шернияз 
Исатайдың байлығын айтқанда, сол байлықтың Исатайда 
расымен болғандығын емес, Исатайдың «Дүниенің бар 
байлығы халқымда  болса екен» деген ниетін Исатайда бар 
байлық қылып айтады. Мұны түсінбеген таяз Баймағамбет 
Шернияз Исатайды мақтаған сайын Исатайдан асам деп 
Шерниязға Исатай  берді деген дүниеден асырып береді. 
Шындығында Шерниязға Баймағамбет сонша дүниені 
бермеген де болар. Мәселе онда емес. Мәселе – Шернияздың 
Исатайдың халық мүддесі, ел бостандығы мен жұрттың 
бақуатты тұрмысы жолындағы  тарихи істерін ұрпаққа үлгі 
етіп қалдыру. Сондықтан да Шернияз өлеңнің бұл бөлігінде 
Исатайды былайша сипаттайды:

Сағынам ауызға алсам Исатайды,
Ер тумас ел бағына ондай жайлы.
Қарадан халқы сүйіп ханым деген
Жігіт еді төрт тұрманы түгел сайлы.
Кешегі Исатайдың арқасында 
Ие едім ен дәулетке басыбайлы.
         Алаштан асып кеткен Исатай бай,
         Ішкені алтын аяқ, ақ құйрық шай.
         Исатайдай жомарттық жан қылған жоқ,
         Жылында беруші еді бесті асауды-ай!

          Өлтірген Исатайды оңар ма екен,
          Дәуренім баяғыдай болар ма екен?!
          Ұшып кетті қолымнан дәулет құсым,
          Енді айналып тұғырына қонар ма екен?!
Жаман ой жете алмайды жабындыдан,
Барақтай ұл туар ма табындыдан?!
Исатай жаудан өлсе шәйіт өлді,
Үйде өлер сендей жаман қағындыдан.
           Исатай жылқы салған ләшкәр көлге,
           Ләшкәрді тастаушы еді асқар белге.
           Исатайдай жомарттық жан қылған жоқ,
           Аянбай малын шашқан ғаріптерге.
Ай сайын молдаларды жиып алып,
Зекетін беруші еді әрбір елге.
Көшкенде көшке малы ермеуші еді,
Таратып беруші еді әрбір жерге.
Баян қылып тауыса алмаймын айтқанменен,
Исатайдай дүниеге келмес пенде.
Өлеңнің Шашубай ақын нұсқасындағы келесі бөлімінде 

Баймағамбет Шерниязға берген дүние, мүлкін қимай, 
қайтадан қайтарып алуды ойлап Шерниязға: «Егер сен 
осы үйдің ішкі, сыртқы жабдықтарын тоқталмай, бөгелмей 
түгел айтып шықпасаң, бергенімнің барлығын қайта жиып 
алам»,– дейді. Сондағы Шернияздың әдеби көркемдеу 
құралдарының жансызға жан бітіріп суреттейтін кейіптеу 
әдісімен ұлттық нақыштағы халық тұрмысын бейнелейтін 
үй жабдықтарын сипаттаған әдеби-көркем өлеңі мынау:

Әкеңнің бір атасы қоян жырық,    
Босаға, маңдайша мен табалдырық.
Кереге алты қанат, алпыс уық,
Шаңырақ, күлдіреуіш оған жуық.
         Төрінде сандық айтар төремін деп,
         Есік айтар әр нәрсе көремін деп. 

         Ерні жалақ болыпты жомарт ожау,
         Көрінгенге қолқайыр беремін деп.
Ожау айтар қазанға қапталдым деп,
Қазан айтар қарнымнан қақталдым деп.
Жүгіріп от айналып шәйнек жүрер,
Қылығым не құдайға жақпады деп.
         Кетпен айтар ағашқа сапталдым деп,
         Балта айтар барлығына дақ салдым деп.
         Текемет төрде жатқан сал ауру,
         Жақсыға, жаманға да тапталдым деп.
Ыстыққа қол батпаған шөміш батқан,
Сықырлап төсек ағаш жылап жатқан.
Қылмысы бұ жалғанда жаққан тұтқыш,
Бетіне қазан ұстап күйе жаққан.
         Асылып керегеде ішік, тұлып,
         Толғатып баспалдақ тұр іші толып.
         Мейманды үйге келген күтіп алып,
         Құман тұр от басында келін болып.
Туырлық, үзік, белдеу, ши, көдеге,
Шалқалап түндік жатыр дәл төбеде.
Орнықты бәйбішедей қара саба,
Астында төсағаштың сұр тегене.
Шернияз өлеңінің соңы Омарбек нұсқасы бойынша былай 

аяқталады: «Күндердің күні болғанда Шернияз Исатайды 
сағынып, сұлу жар мен мол дәулетке қарамай, жүдеп, семіп 
кетіпті. Мұны естіген Баймағамбет Шерниязды сынамақ 
боп: «Егер Исатай тіріліп келсе, не деп амандасар едің?» 
дегенде, Шернияз:

«Аһ, ел қорғаны Исатай енді бізге жоқ қой. Сөйтсе де, 
Исатай келетін болса алдынан шығып:

Бармысың, жауға түскен алтыным-ай,
Самалым, саз қонысым, салқыным-ай!
Жауыңның қоржынына  түсіп едің,
Шықтың ба аман-есен, жарқыным-ай?!

         Ақ алмас, алтын сапты қылышым-ай,
         Ашып ең алты алаштың тынысын-ай!
         Жатпайтын асыл пышақ қап түбінде
         Шықтың ба қабын жарып, ырысым-ай?! –

деп құшағымды жайып, мойнынан құшақтар едім» дейді.
«Шернияздың Баймағамбет сұлтанға айтқаны» атты осы 

әйгілі өлеңін Шернияз шығармашылығын тұңғыш зерттеген 
академик Сәбит Мұқановтың қорытынды бағасымен 
түйіндейік: «Шернияздың өлеңдеріндегі Баймағамбетті 
мақтаған жеріне қарап бір кезде біреулер Шерниязды «Сарай 
ақыны» деп жазып жүрді. Бұл пікірді айтушылар Шернияз 
өлеңдеріндегі диалектиканы абайламады. 

Шынында, Шернияздың осы өлеңін тұтас оқып шыққан 
кісіде қандай әсер қалады?

1. Шернияздың Исатайды шексіз жақсы көруі, халықшыл, 
халық қамқоршысы деп жақсы көруі, оған ешкімді 
теңгермеуі.

2. Баймағамбетті оның қылышынан, қаһарынан қорқып 
қана мақтап, реті кеп қалған жерде оның патшашыл екенін, 
халықты қанаушы екенін ашып айтып, оны жұрт алдында, 
тарих алдында масқаралады.

3. Исатай-Махамбет бастаған көтерілісті патша үкі-
меті мылтық күшімен басқаннан кейін ол көтеріліске 
қатынасушылардың үздіксіз қуғынға ұшырауы, ауыр азап 
көруі.

4. Қанаушы таптың, оның үкіметінің искусствоны, көркем 
әдебиетті өзінің қанағыштық қылығын мақтауға жұмсағысы 
кеп ақынды қыспақта ұстауы.

5. Ақынның, әсіресе, халық бостандығын жақтаған 
ақынның қанаушы тап үстем кезде хал-жайының трагедияда 
екендігі. 

Міне, аз көлемді Шернияздың жырында осындай саяси, 
әлеуметтік және көркемдік маңыз бар».

ПУБЛИЦИСТИКА

(Қазақ әдебиеті, 11-сынып)

Түсінік хат
Публицистика – өмірдің әлеуметтік, эканомикалық, 

өндірістік, ғылыми және басқа рухани құбылыстарын, өмір 
фактілерін өзіне арқау ететін  әдеби жанр. Публицистиканың 
қоғамдық рөлі ерекше.

Публицистика – прозаның дербес бір саласы, оның 
өзіндік әдісі және мазмұны бар. Шығарманың толыққанды 
болуында автор ерекше рөл атқарады.

Публицистиканы оқытуда оқушылардың дайындығына 
қайылатын талаптар: 1) әдеби тілдің стильдік тармақтары 
туралы түсінікті кеңейту; 2) көркемсөз нормаларын меңгерту; 
3) сұрақ қоя білу, сұраққа жауап бере білу шеберлігін 
меңгерту; 4) кез келген тақырыпта «диалог» құруға қажетті 
дағдыларды, іскерлікті меңгерту; 5) мақала жазуға қажетті 
дағдыларды меңгерту; 6) сұхбат, репортаждарды жазуды 
жоспарлай білу; 7) реферат, баяндама материалдарын 
жүйелі жаза білу;  8) ауызша және жазбаша тілде әдеби 
тіл нормаларын дұрыс сақтай білу; 9) қазақ әдеби тілінің 
көркемдік нормаларын меңгерту, оны практикада дұрыс 
қолдану; 10) сұхбат жүргізудің жолдарын саралату, 
нақты тапсырма бойынша өздері қалаған мамандардан, 

көзкөргендерден сұхбат жасату; 11) белгілі бір мекеме, 
фирма, мектеп, т.б. жөнінде репортаж жасату; 12) әркімге 
өзі қалаған тақырып бойынша эссе, очерк жаздыру, баспасөз 
материалдарын, осы жоспардағы шығармаларға талдау 
жасау; 13) нақты тақырып бойынша баяндама мәтінін 
жаздыру; 14) қазақ журналистикасының ерекшелігін 
білу; 15) публицист ақын-жазушылардың жұмыстарымен 
таныстыру; 16) радио, теледидар хабарларын магнитофонға 
жазып алып, оның тіліне талдау жасау.

Мақсаты: білімділік – қоғамдық өмірдегі жаңалықтар 
мен оқиғалар, болмыс, құбылыстар жөнінде жұртшылыққа 
мағлұмат беріп, пікір айтатын әдеби жанр екеніне түсінік беру; 
дамытушылық – жазған еңбектерін облыстық, аудандық 
газет-жұрналдарға ұсыну, «Жазушы мен сөйлеушінің 
шеберлігі – сөздерді керекті жеріне орналастыра білу» екенін 
шәкірт санасына жеткізу; тәрбиелік – тіл тазалығын сақтау, 
басқа тілмен араластырмай, ана тілінде таза сөйлеуге, артық 
оғаш сөздер қоспауға, бір сөзді қайталап тыңдаушыны мезі 
етпеуге дағдыландыру.

Міндеті: лингвистикалық – оқушыларға тілдің 
сөз байлығын, сөздік қорының мол болуын, синоним, 
фразеологиялық тіркестер, мақал-мәтел, жаңа сөздер, кәсіби 
сөздер, жергілікті тілдік ерекшеліктегі сөздер, эмоцианалды, 
экспрессивті сөздерді өз орнымен қолдануға үйрету; 
психологиялық – адамдар арасындағы қарым-қатынасқа, 
таңдау әдебі мен сөйлеу әдебіне мән беру; педагогикалық – 
публицистиканы пән ретінде қарап, оқыту әдістемесіне баса 
назар аудару.

4) І.Есхожин. Шешендік жанрлар; 5) Ә.Табылды. Халық 

түрі

Берілетін 
тапсырма

1 Публицистика туралы 
түсінік.

1 Лекция Конспект 

2 Қазақстан 
публицистикасы.

1 Пресс- 
конферен-

Реферат 
жазу

3 Публицистиканың 
түрлері.

2 Зертхана-
лық сабақ

Газет-
жұрнал 
жұмысы

4 Публицистикалық 
стиль, оның 
ерекшеліктері.

1 Талдау 
сабағы

Жеке 
тапсырма-
лар

5 Қазақ публицистері. 2 Ізденіс Баяндама 
6 Шығармашылық 

жұмыс.
1. Естігенін, ойын, 
қиялын, арманын жазу.
2. Өмірлік 
мәселелерді суреттеу: 
«Жолдасымның 
қылығы», «Адамдық».

2 Ізденіс Газет-
жұрнал-
дарға 
шолу 
жасау, 
салыс-
тыру

7 Журналистика. 1 Топтық 
жұмыс

8 Публицистиканың 
хабар түрі.

1 Теория-
лық сабақ

Конспект

9 Есеп, репортаж. 1 Бейнекөрі-
ніс, семи-
нар сабақ

Практика-
лық 
жұмыс

10 Сұхбат. 1 Топпен 
жұмыс

Тапсырма-
лар 

11 Сұхбат түрлері. 1 Бейне-
көрініс 

Тапсырма-
лар 

12 Шығармашылық 
жұмыс: «Мен – Тәуел-
сіз елдің ұрпағы».

2 Шығарма Шығарма

13 Баспасөзге 
шолу. Мерзімді 

1 Топтық 

14 Публицистикалық 
таңдаулы түрлер.
Корреспонденция жазу 
әдісі.

1 Лекция Конспект

15 Корреспонденция 
топтары.

1 Ойын 
сабағы

Практика-
лық 
тапсырма

16 Корреспондент тілші. 1 Экскурсия Теледи-
дармен 
жұмыс

17 Музыкалық, саяси 
хабар.

1 Шығарма-
шылық

Жеке тап-
сырмалар

18 Корректура. 1 Топпен 
жұмыс 

Газет-
жұрнал

19 Шығармашылық 
жұмыс. Үндеу, 
жарнама жазу.

1 Топтық 
жұмыс

Жеке  тап-
сырмалар

20 Мақала. 1 Аралас 
сабақ

Мақала 
жазу

21 Мақала және оның 
түрлері.

1 Аралас 
сабақ

Мақала 
жазу

22 Мақала жазу – 
шеберлік.

1 Салыс-
тыру 

Мақала 
жазу

23 Рецензия. 1 Жазба жұ-
 мыстарын 
талдау

Рецензия 
жазу

24 Публицистиканың 
көркем жанрлары. 
Очерк.

1 Лекция Реферат 
жазу

25 Очерк түрлері. 1 Практика-
лық таң-
дау сабағы

Жеке тап-
сырмалар

26 Фельетон. Сатира. 1 Салыс-
тыру 

Тақырып-
пен 
жұмыс

27 Сын (Критика). 1 Сайыс 
сабағы

Тапсыр-
малар

28 Эссе туралы түсінік. 1 Шығарма-
шылық 
сабағы

Эссе жазу

29 «Менің арманым» 
(эссе)

1 Талдау 
сабағы

30 Публицистика және 
оның түрлері.

1 Реферат 
қорғау 
және 
талдау 
сабағы

Реферат 

31 Қорытынды сабақ: 
«Журналистика және 
поэзия».

1 Шығарма-
шылық 
кеш

Тәуелсіздіктің 20 жылдығы

Жұпар ҚОЖАҚ.

ЖЕЛТОҚСАН РУХЫМЕН

Желтоқсанда жас қазақ
Ұлт арын туға байлаған.
      Әділет деп сан қыршын
      Өмірін оққа сайлаған.
Қар үстінде қазақ қызы
Қорлыққа қарсы қайнаған.
      Жігіттерге рух беріп,
      Намыс-найза қайраған.
Сол алаңның күркірі –
Алашқа әндей сайраған.
      Келер күн үшін бар дәуір
      Күрескен солай сандаған.
Қайсар қызды жыр етем,
Қазақ тінін жалғаған.
      Қазақ ұлын жыр етем,
     «Ел!» деген сөзбен самғаған.
Анасы рухты болмаса,
Баласы батыр болмаған.
      Әкесі рухты болмаса,
      Жеріне ие қалмаған.
Ұлы жуас халықтың
Дастаны ерлік болмаған.
      Қызы жуас халықтың
      Ғаламда аты қалмаған.
Рухы жуас халықтың
Ұрпағын уақыт жалмаған.

      Жігері жоқ жебір ұлт
      Жаһанға ізін салмаған.
Қайратсыз жұртты қашанда
Желдер жұтқан шаңдаған.
      Ділі берік елдерді
      Ешбір жау ала алмаған.
Ел атын ұстап тарихта
Аңыз боп қалған хан, қаған.
      Әнің – теңіз, жыр – мұхит,
      Айтатын оны бар балаң.
Жаса, Қазақ, тәуелсіз!
Жаса, Отан, жайнаған!
      Желтоқсандық ұшқыннан
      Заманға отың лаулаған!
Намыс атын қамшылап,
Мәңгілікке заулаған!  

    

Меңжамал ӘШІМХАНҚЫЗЫ,
Алматы облысы, 

Алакөл ауданының 
Екпінді ауылындағы

М.Әубәкіров атындағы орта
мектептің мұғалімі.

ТӘУЕЛСІЗДІК – АРМАНЫМ, 
МҰРАТЫМ

Мақсаты: оқушыларды Желтоқсан құрбандарымен 
таныстыру, олардың ерлігі туралы айту. Тәуелсіздік ұғымын 
түсіндіру арқылы достық, ынтымақ-бірлік, бейбіт өмірдің 
келуін санасына сіңіру, елжандылыққа, Отанын сүюге 

тәрбиелеу. Көрнекілігі: суреттер, рәміздер, кітаптар, 
қанатты сөздер.

Барысы. 
Ұйымдастыру.
Мақсатын түсіндіру.
Қанатты сөздер: 1) Тәуелсіздік – ата-бабам аңсаған. 

2) Желтоқсан – намысымның ұраны. 3) Желтоқсан – жаңа 
күннің шуағы. 4) Тәуелсіздік – Бабалардың ар жолы. 5) 
Желтоқсан – мақтанышым. 6) Тәуелсіздік – ел тілегі.

Мұғалім: - Қайырлы күн, қымбатты қонақтар, ата-аналар! 
Қазақстан Республикасының Тәуелсіздік мерекесі құтты 
болсын. Биыл Тәуелсіздігімізге – 20 жыл!

(Әнұран орындалады).
1-оқушы: - Еліміздің егемендік алуы халқымыздың 

тарихында жаңа дәуірдің бетін ашты. Бүкіл қоғамдық 
өмірімізге жаңа леп, серпін ала келді.

2-оқушы: - Ол – баршамыздың бейбіт өмірде, 
еркіндікті аңсаған ақ ниет, ақ тілеуімен өзіміз тіккен ортақ 
шаңырағымыздың тәуелсіздігі.

3-оқушы: - Тәуелсіздік, еркіндік – ежелден ел тілегі. 
Тәуелсіздік – халқымыздың бостандығы мен дербес даму 
жолындағы сан ғасырлық күресі мен тарихының нәтижесі.

4-оқушы: - 1723 жыл. Ел жайлауға көшіп жатқан кез. 
Қазақ елі қаннен қаперсіз. Жоңғарлар тұтқиылдан шабуыл 
жасап, қалың жұртты қан жылатты.

5-оқушы: - Дүрліккен жұрт шұбыра көшіп Қаратауға 
бас сауғалады. Бұл тарихта «Ақтабан шұбырынды, Алқакөл 
сұлама» деген атпен қалды.

6-оқушы: - Тәуелсіздік елімізге оңай келген жоқ. 1930-
1937 жылдары қазақ халқы алапат шығындарға ұшырады. 
Сан мыңдаған боздақтар қаза тапты, аштан қырылды. 
Көптеген қайраткелер, ақын-жазушылар «Халық жауы» 
атанып атылды.

7-оқушы: - Олар Жүсіпбек Аймауытов, Шәкәрім  
Құдайбердіұлы, Міржақып Дулатов, Ахмет Байтұрсынұлы, 
Сәкен Сейфуллин, Бейімбет Майлин, Ілияс Жансүгірұлы, 
Тұрар Рысқұловтар еді (суреттерін көрсету).

(«Елім-ай» әні орындалады).
8-оқушы: - Қазақ халқының басына тағы бір қасірет 

келді. Ол 1986 жылғы желтоқсан кезінде әділдік іздеп алаңға 
бейбіт талаппен шыққан жастардың билік тарапынан аяусыз 
жазалануы еді.

9-оқушы: - 1986 жылғы қазақ жастарының төгілген 
қанымен бүгінгі Тәуелсіздігіміздің тұңғыш парағы жазы-
лып, 16 желтоқсан – Тәуелсіздік күні болып жарияланды.

Көрініс
10-оқушы: -  Намысымның шуағы да – Желтоқсан,
                        Сұрқай өмір сынағы да – Желтоқсан.
                        Жігіттердің ұраны да – Желтоқсан,
                        Жаңа күннің шуағы да – Желтоқсан!
(«Желтоқсан» әні орындалады).
11-оқушы: - Қандай бақыт, қуанышты күн бүгін!
                       Дәлелдеуде Қазақстан елдігін.
                       Арман еткен, қыршын кеткен ағалар,
                       Елің алды егеменді теңдігін.
12-оқушы: - Туған жер – егеменді тәуелсіз ел,
                       Болашаққа нық басып буынған бел.
                       Көкке өрлеген байрақты желбіретіп,
                       Қуаныш пен шаттыққа қадам басты ел.
13-оқушы: - Мақтанам кең байтақты елім үшін,
                       Құнарлы, мол шырынды жерім үшін.
                       Әрқашан биік шыңнан көрінсеңші,
                       Тілегім, о туған жер, пейілім шын.
(«Елім менің» әні орындалады).
14-оқушы: - Елбасы Нұрсұлтан Назарбаев былай деген: 

«Біздің бабаларымыз Қазақстанның кең байтақ жерін, 

төлтума мәдениетін бізге мұра етіп қалдырды. Еліміздің 
келешегі, Қазақстанның ертеңі өз қолдарыңда. Соны 
дамытатын, жүзеге асыратын мына отырған сіздерсіздер». 
Ендеше, Қазақстанның болашағы – білімді ұрпағында.

15-оқушы: - Туған жердің жырын жырлап ғарыштан,
                       Қазағыммен бүкіл әлем танысқан.
                       Келешегі кең өрісті, кемелді
                       Жайна мәңгі, Қазақстан – Гүлстан!
Мұғалім: - Міне, балалар, біздің Тәуелсіз  Қазақстанымыз 

несімен көрікті, несімен айбатты, біз қандай елміз? Қане, 
топтастырып көрейікші!

Бәрі бірігіп: - Тәуелсіздігіміздің 20 жылдық  мерекесі 
құтты болсын!

(Іс-шара соңы мерекелік концертке ұласты).  

    

 

ТӘУЕЛСІЗ 
ҚАЗАҚСТАН 

Халқы 
бейбіт 

Байлығы 
мол 

Табиғаты 
әсем 

 

Елтаңбасымен 
еңселі 

Туы 
тұғырлы 

Ұрпағы 
жігерлі 

Жері кең 

Әнұранымен 
айбатты  

Сыныптан тыс сабақ

Айман ҚҰТЖАНОВА,
Қарағанды облысының
Жаңаарқа ауданындағы

Оспан Әлібаев атындағы 
орта мектебінің мұғалімі.

ҚЫРАН ҚАНАТТЫ АҚЫН

Кештің мақсаты: 1) оқушыларды ақын шығарма-
шылығымен, өмірбаянымен, азаматтық тұлғасымен та-
ныстыру; 2) поэзияны сүюге үйрету, оның құдіретін 
сезіндіру; 3) оқушылардың өлең, көркем сөз оқу, ән айту 
қабілеттерін дамыту, өлең жазуға, ән айтуға қабілеті бар 
балалардың талабын ұштау.

Көрнекілік: Қасым Аманжоловтың портреті, 
интерактивті тақта.

Кештің барысы.
Жүргізуші: - Ей, тәкәппар дүние,
                        Маған да бір қарашы.
                        Танисың ба сен мені,
                        Мен – қазақтың баласы!

деп кезінде ағынан жарыла толғанған ақиық ақын – Қасым 
Аманжолов. ...Тірісінде аңызға айналған Қасым – ешкімге 
ұқсамайтын дара тұлға, ақындық шабыты жүрдек тұлпардай 
шапқан сайын өрлей береді. Оның жалынды да дауылды, 
нәзік те сыршыл поэзиясы жаныңа жайлы тиіп баурап алады.

Дейсіңдер-ау Қасымның несі басым?
Қасым солай болмаса, несі Қасым?- деп ақындықтың 

асқар тауындай ағасына Мұқағали Мақатаев жыр арнаса, 
Бауыржан Момышұлы «Қасым Аманжолов – жаратылысы 
бөлек ақын» деп баға берген екен.

1-оқушы: - Қасым Аманжолов шығармаларын дәл 
бүгінгі егемен ел мүддесі тұрғысынан қайта оқысаңыз, 
оның сол тәуелсіздікті аңсап өткен арманын, заманынан 
оза шапқан қиялының биіктігі мен көрегендігін айқын 
көресің. Ақынның сөзі тәуелсіздіктің жырындай естіледі. 
Ақынның «Қазақстан» деген өлеңін де дәл бүгінгі Тәуелсіз 
Қазақстанның жиырма жылдығына арнап жазғандай, бір 
сөзін де өзгертуге келмейді. Өлеңде ел тәуелсіздігін аталар 
арманымен ұштастыру идеясы, қазақ жерінің бүгінгі тыныс 
тіршілігінің кең жасалған суреті, оны оқырманның көз 
алдына жайып сап, шеберлікпен танытады.

(«Қазақстан» өлеңі оқылады).
2-оқушы: - Қасым Аманжолов Орал қаласындағы 

педагогикалық институтқа оқуға түседі, бірақ аяқтауға 
мүмкіндік болмайды. Осы жылдарда-ақ Қасымның өлеңі 
газет бетінде көріне бастайды. Оның өлеңдері, әсіресе, 
Оралдың «Екпінді құрылыс» газетінде жиі басылды. 1932 
жылы Алматыға келіп «Лениншіл жас» газетіне қызметке 
орналасады. Қалың жұртшылық Қасымды ақын ретінде 
1936-1938 жылдары нақты таныған. 1938 жылы «Өмір 
сыры» атты өлеңдер жинағы шықты.

Жүргізуші: - 1933 жылы 22 жасар Қасым әскерге 
алынады. Ол кезде Оралда атты әскер полкі болатын. Екі жыл 
әскери міндетін ойдағыдай өтеп шыққаннан кейін Оралда 
ұйымдастырылып жатқан қазақ театрының көркемдік 
жетекшісі болады. Қаладағы өнерге құштар жастарды 
театрға шақырып, оларды жаңа рөлдерге баулыды. Театрдың 
өрісін кеңейтуді көздеп оркестр құрады. Сөйтіп Орал театры 
республикадағы қазақтың тұңғыш музыкалық драма театры 
болады.

Ол кезде Оралда бірқатар талантты жастар тобы 
қалыптасқан-ды: Қажым Жұмалиев, Қуан Тастайбеков, 
Жәрдем Тілеков, Батыр Қадырниязов, Абдолла Жұмағалиев, 
Хамит Ерғалиев.

Қасым лаулаған өлеңді төгіп жіберетіндігімен, ән 

құмарлығымен, сауыққой ерке серілігімен жұртты тәнті 
ететін.

(«Домбыра» өлеңі мәнерлеп оқылады).
3-оқушы: - Соғыс! Қаһары қатты қысқа сөз майдан 

эшелондарын азаматтардың алдында көлденең тартты. Ақ 
сақалды Алатау атасымен қоштасып Қасым да қаламдас 
достарымен бірге қан майданға шеру тартты. Қасым әскерге 
1941 жылы-ақ шақырылады. Оларды Қиыр Шығысқа 
жөнелткен.

(«Қоштасу», «Үстімде сұр шинелім» өлеңдері оқылады).
4-оқушы: - Қиыр Шығыс өлкесі, байтақ Байкал көлі 

Қасымның жүрегінен өлең болып ұшты. Ақын алдында 
майданда өлген аяулы досы Абдолла Жұмағалиевтың өлімі 
туралы хабар жатты. Қасым қатты тебіренді. Абзал ақын 
досының қазасына күңіренеді. Ақ қағазды алдына жайып, 
дос туралы өлмейтін дастан жазады. Қиыр Шығыстан осы 
бір дастан туған өлке Қазақстан даласына қарлығаштай 
қанат қағып жетеді. Қасымның Абдолла туралы поэмасы сол 
бір күндерде, қатал кездерде Қиыр Шығыстың аспанының 
астында туып еді. Поэмада Қасымға тән асқақ романтика, 
жалын атқан шабыт, қанықты көркем бояу ерекше көзге 
түседі. 

(«Ақын өлімі туралы аңыз» поэмасынан үзінді оқылады).
Жүргізуші: - Соғыс кезінде қайнаған Қасым шығар-     

машылығының ғажайып маржандарының бірі «Дариға, сол 
қыз» - тұтас бір соғыстың шежіресі. Басты кейіпкері – қазақ 
батыры, ақыны. Сол сұрапыл соғыс, сол сүйген қыз, өмірге 
құштарлық. Қансырап жығылған, сөніп бара жатқан сарбаз. 
Өмір елестеп, қыз алыстап, аласұрған, еңіреген ақын аяғында 
өлімді алыстатқан әмірші қызбен, өмірімен қайта табысады.

(«Дариға, сол қыз» өлеңі оқылады).
5-оқушы: - Қасым Аманжоловтың талантын жарқырата 

ашуда үлкен рөл атқарған оның достары еді. Қасым 
қазақ ақын-жазушыларынан Мұхтар Әуезов, Бауыржан 
Момышұлы, Сырбай Мәуленов, Ілияс Омаров сияқты ұлы 

тұлғалармен шығармашылық, достық қарым-қатынаста 
болды. Қасым мен Сырбай ағалы-інілі бауырдай болыпты. 
Қасым дүниеден өткен соң олардың балалары қосылып, отау 
құрып, екеуін құда етті. Сырбай бір ұлының атын Қасым, бір 
қызының атын Сақыпжамал деп қойды. Аз күн тіршіліктегі 
қос ақын ортасындағы дәмдестік, рухани достық азан шақыра 
қойылған ат арқылы бүгінгі күнге ұласты. Сырбайдың 
Қасымы бизнесті, ақшалы жердегі қызметін тастап, ғылым 
жолына түсіп, докторлық қорғапты... Аманатқа деген 
адалдықтан ба дейсің!

(«Сырбайға», «Бауыржан» өлеңдері оқылады).
 6-оқушы: - Қасым аударма жұмысымен көп шұғылдан-

ды. Пушкиннің «Полтава» поэмасын, Лермонтовтың 
«Маскарад» атты драмалық поэмасын, өлеңдерін, 
Маяковскийдің оннан астам өлеңдерін, Твардовскийдің 
«Василий Теркин» поэмасын қазақшалады.

(Қасым Аманжолов аудармасындағы «Өткен күндер» 
өлеңі оқылады).

7-оқушы: - Елуінші жылдардың бас кезінде Қазақстан-
да «Ұлтшылдыққа қарсы күрес» деген желеумен үлкен 
науқан өткені белгілі. Комитеттің «Ленинград» және 
«Звезда» жұрналы туралы қаулысы мен «Қазақстан тарихы 
маркстік-лениндік тұрғыдан баяндалсын» деп аталатын 
«Правда» газетінің мақаласы себеп болған еді. Орталық 
Комитеттің нұсқауына сәйкес Қазақстан компартиясы да 
жаңа құжаттар қабылдап, шығармашылық ұйымдарда «етек 
алған ұлтшылдыққа» қарсы күрес науқанын жүргізеді. 
Мұхтар Әуезовтің, Қаныш Сәтбаевтың, Әлкей Марғұлан-
ның Қазақстаннан қуылатыны да осы кез. Қазақстан 
жазушылары шығармалары да осы тұрғыда қатты тексеріске 
түсті. Халқым, елім деген ақындардың бәрі жаппай айыпқа 
ілікті. Қасым Аманжолов бұл кезде науқас еді. Ол туралы 
жазылған жала мақалалар ақын жүрегінің жарасын ұлғайта 
түскені даусыз. Партиялығын қарайтын жиналысқа да ол 
ауру күйінде келіп қатысты. Сол жиналыста Қасымның 

сілікпесін шығарып, Жазушылар одағынан, партия 
қатарынан аластатып тығырыққа тіреуді ойлайды. Сол 
жиналыста найзағайдай жарқ етіп мінбеге шыққан Қасым 
отты да өткір жырымен өзін-өзі ақтап алады. 

Жүргізуші: - Қасым «Осы қаңтардан аман өтсем, ұзақ 
жасаймын» деп өзін-өзі қайраған екен, өйтетін себебі өзінің 
әкесі де қырық төрт жыл өмір сүріпті. «Қырық жыл қырғын 
болса да, ажалы жеткен өледі» деген рас. Қасым қырғын 
соғыстан аман келіп, дәл қырық төртінде дүние салады.

(«Өзім туралы» өлеңі оқылады).
Жүргізуші: - Қасым өткір мінезді, бұрқ-сарқ қайнап, 

дауылдап жүрген болса керек. Музыкалық дарыны ерекше 
болған. Жас шағында өзінің мандолині, арнайы жасатқан 
баяны болыпты. Сауыққұмар Қасым татар әндерін ерекше 
жақсы көріпті. Өзінің де сазгерлік қырының ашылуына 
осы жайлар әсер еткен болуы керек. Ақын өзінің 
композиторлығына ерекше мән бере қоймаған. Топ әндерінің 
ішінен «Дариға, сол қыз» ғана нотаға түскен. Әбілахат 
Еспаев нотаға түсірген.

(«Ақсәуле» әні орындалады).
Жүргізуші: - Поэзия халықтың рухын көтереді. Қасым 

поэзиясынан халық жанының батырлығын, жомарттығын, 
алғырлығын мол табамыз. Бұл поэзияның тәрбиелік күші 
де – көбінесе, осы жағында. Қасымның мейлінше жалынды, 
лепті, сыршыл поэзиясы – әр ұрпақтың да көңіл серігі бола 
алатын, ұзақ жасайтын поэзия.

«Дүниеге келер әрі талай Қасым» деп ақын өзі жырлап 
кеткендей, Қасымның бүгінгі ұрпақтарының жалынды 
жырларына құлақ түрейік.

(Слайдқа ақын суреті шығады. Сахна сыртынан бір 
оқушы «Дүниеге жар» өлеңін тебірене оқиды).

Ұлбөпе ӘБДІБЕКОВА, 
Шоқан Уәлиханов атындағы

«Әулиекөл» орта мектебінің мұғалімі.
Қостанай облысы, 
Әулиекөл ауданы.

ҚАЗАҚТЫң ДАРА ТУҒАН               
ДАНАСЫ 

(Үйірме жұмысындағы поэзия кеші, 5-9-сыныптар)

Мақсаты: Абай әндері мен өлеңдерін үйрету, поэзияны 
сүюге баулу, көркемсөз оқу шеберліктерін арттыру. 

Көрнекілігі: «Абай – ұлы тұлға» газеті, Абайдың 
өлеңдер жинағынан кітап көрмесі, Абай портреті, ақын-
жазушылардың, зерттеушілердің ақын туралы пікірлері, 
«Абай» энциклопедиясы.

Кеш барысы.
- Құрметті ұстаздар, оқушылар! 
«Қалың елім қазағым, қайран жұртым» деген қазақтың 

біртуар ұлының бірі, әдебиет алыбы – Абай. Қазақ халқының, 
мәдениетінің, әдебиетінің дамуында ақын есімі ерекше орын 
алады. 

Абай – бар халықты талантына бас идірген ақын, 
гуманист. Дәл осы уақытта біздің арамызда өзі жүрмесе де 
оның өлеңдері, қарасөздері, әндері жүр... 

1-жүргізуші: - Құрметті ұстаздар, оқушылар, бүгінгі 
кешке қатысушы қонақтар! «Қазақтың дара туған данасы» 
атты Абай Құнанбайұлына арналған поэзиялық кешімізді 
ашуға рұқсат етіңіздер.

2-жүргізуші: - Абай, Абай, ұлы Абай, дана Абай,
                         Дана Абайым – қасқайған нән қарағай.

      Қазағымның бұйырыпты бағына
      Ғасырда бір туатын дарам-ай!
1-жүргізуші: - Ұлы Абай есімі бәрімізге жақсы таныс. 

Ағартушы, ақын, сазгер, аудармашы Абай Құнанбайұлы 
өмірінің соңына дейін қазақ халқының жарқын болашағы 
үшін күресті. Артында қалдырып кеткен аса құнды 
мұраларында Абай адам бойында кездесетін жаман мінез- 
құлықтарды сынады және адамдықты, ақыл мен білімді алға 
қойды. Сонымен қатар басқа халықтардың мәдениеті мен 
өнерін білуге шақырды.

2-жүргізуші: - Парасатты болып туған –
                          Шыңғыстаудың Абайы.
                          Ән мен жырын мұра қылған -
                          Сарыарқаның Абайы.
                          Нақылымен сана құйған –
                          Қазағымның Абайы.
                          Ақылымен дана болған –
                          Бүкіл әлем Абайы!
1-жүргізуші: - Абайдың ақындық жолға бет бұрған 

кездегі алғашқы сөзі білім туралы болды: 1885 жылғы жазған 
«Жасымда ғылым бар деп ескермедім» өлеңі. Ол өз өкінішін 
білдіре отырып, жастарды ғылым-білім үйренуге үндеді.

Ал 1886 жылы «Ғылым таппай мақтанба» өлеңін жазған 
еді  (Екі өлеңі де жатқа оқылады).

2-жүргізуші: - Ел билеуші болыс, билердің, орыс 
шенеуніктерінің еңбекші халыққа жасап отырған зорлық-
зомбылығын, әділетсіздігін көріп өскен Абай олардың 
озбырлығын мінеп бірнеше өлеңдер шығарды. 

 1-жүргізуші: - Абай әншілік, сазгерлік өнерді де аса 
жоғары бағалаған. Абайдың өзі шығарған 20 шақты әндері 
бар.

Ән – көңілдің ажары. Жүректің мұң-шерін, қуаныш-
қайғысын ән әуені арқылы тарқатуға болады. Абай әні – 

«Желсіз түнде жарық ай». 
2-жүргізуші: - Құлақтан кіріп, бойды алар
                          Әсем ән мен тәтті күй.
                          Көңілге түрлі ой салар
                          Әнді сүйсең, менше сүй!
Абайдың «Сегіз аяқ» әні.
1-жүргізуші: - Абай әндері өзінің терең сырлы, 

әсемдігімен көптеген сазгерлердің шабытын оятып, 
қиялдарын ұштап келеді.

(«Көзімнің қарасы» әні).
2-жүргізуші: - Көп адам дүниеге бой алдырған,
                          Бой алдырып аяғын көп шалдырған.
                          Өлді деуге сия ма, ойлаңдаршы, 
                          Өлмейтұғын артына сөз қалдырған.
(«Өлсе – өлер табиғат, адам өлмес» өлеңі жатқа 

оқылады).
1-жүргізуші: 
- «Жүректен тербеп» жан сезімін талайдың,
    Оятқан жұмбақ, әлемі-теңіз Абайдың.
    Бар қазақтың кемеңгер асыл ұстазы,
    Данышпан – Абай, жырымыз – Абай, Абай – мұң.
   («Сап-сап көңілім, сап көңілім» өлеңі жатқа оқылады).
1-жүргізуші: - Асыл сөзді іздесең,
                          Абайды оқы, ерінбе.
                          Адамдықты көздесең,
                          Жатқа тоқы көңілге.
(«Жігіт сөзі» өлеңі жатқа оқылады). 
2-жүргізуші: - Абай ақындықты ерекше бағалаған, 

құдірет тұтқан. Өлеңге басқа тілден орынсыз сөздер енгізуге, 
тіл шұбарлауға қарсы болды. «Өлең – сөздің патшасы, сөз 
сарасы» өлеңінде ақындық өнерге ерекше ден қойып, аса 
жоғары бағалағаны байқалады. 

 («Өлең – сөздің патшасы, сөз сарасы» өлеңі жатқа 

оқылады).
1-жүргізуші: - Абай «Жауыздықты ізгілік жеңеді» деп 

қорытынды жасаған. Оны «Ескендір» поэмасынан байқауға 
болады. 

(«Ескендір поэмасы»  жатқа оқылады).
2-жүргізуші: - Абайды айтсақ түседі еске Шәкәрім,
                          Қазақ әніне теңгере алмаған жат әнін.
                          «Абайға барып ақыл-кеңес алалық»
                         Деп жалғастырған Абай жолымен сапарын,- 

деп өз ойын мектебіміздің оқушысы Арман Марат жырлаған.
(«Бұл ән бұрынғы әннен өзгерек» әні орындалады).
1-жүргізуші: - Қуат алып Абайдың тіл-күшінен,
                          Жыр жазғанмын Абайдың үлгісімен.
                          Абай болып табынсам бір кісіге,
                          Абай болып түңілем мың кісіден, - 

деп Мұқағали Мақатаев  айтқандай, енді, оқушылардың өз 
шығармашылығын тыңдайық.

(Мектеп оқушыларының «Ұлы Абай», «Абай атаға», 
«Қазақтың ірісі – Абайдың інісі», «Адамзатқа танытқан 
қазағымды» өлеңдері жатқа оқылады).

2-жүргізуші: - Абай біздің - Кемеңгер, 
                          Теңдесі жоқ, асқар биік шыңымыз,
                          Ақ ниетті әділетшіл шынымыз,
                          Асыл қазына, ашылмаған сырымыз,
                          Таусылмайтын мәңгі-бақи жырымыз!
                                                                (Арман Марат)
Қорытынды. Жыл сайын Абай, Шәкәрім оқуларына 

мектепішілік, аудандық, облыстық байқауларға мектебіміздің 
«Сөз асылын іздесең» үйірме мүшелері қатысып өнерлерін 
шыңдауда. Алдағы уақытта Абайды оқуды жалғастырып 
үйренеміз. Абай жаққан сәулені алаулатуға өз үлесімізді 
қосып атсалысамыз.

Рзагүл ӨТЕУЛИЕВА,
Маңғыстау облысының

Бейнеу ауданындағы
М.Бегенов атындағы

орта мектептің мұғалімі.

«СӨЗМЕРГЕН» САЙЫСЫ

Мақсаты: оқушыларға туған тіліміздің қыр-сырын 
меңгерту; ана тіліміздің мәртебесін көтеру; ана тілімізді 
шұбарламай, мәдениетті сөйлеуге дағдыландыру.

Жүргізуші: 
- Армысыздар, алқалы жұрт көз көрген,
  Құралсыншы ойларыңыз інжу- маржан сөздерден.
  Тіліміздің тереңдігін, байлығын да көрсетер
  Алдыңызда тіл сайысы – «Сөзмерген»!
Бүгінгі «Сөзмерген» сайысына алты оқушы қатысады.
Ердің құнын екі ауыз сөзбен бітіретін де, жауласқан 

елдердің арасын келісімге келтіретін де, жылағанды 
жұбатып, күлгенді жылататын да – осы тіл. Ең ащы да – тіл, 
ең тәтті де – тіл. Қазақ тілі – дүние жүзіндегі бай, бейнелі 
тілдердің бірі. Тіліміздегі бейнелі сөздердің бірі – тұрақты 
сөз тіркестері.

«Жүйрік болсаң, шауып көр» кезеңінде тұрақты сөз 
тіркестерін тауып, мағынасын ашамыз.

1) Тай, құлын, ат, жылқы: таңба (тайға таңба басқандай 
– анық)

2) Қара, сары, ақ, қоңыр: қақ жару (қара қылды қақ жару 
– әділ)

3) Аяғы, қолы, салы, аузы: су  (салы суға кету – ұнжырғасы 
түсу)

4) Мұрын, тіс, тіл, езу: көтеру  (мұрнын көкке көтеру – 
менменсу)

5) Қол, дене, бас, бет: от  (бетінен оты шығу – ұялу)
6) Шапан, тон, ішік,тақия: бау (тонның ішкі бауындай – 

тату)
7) Сүйек, тері, қаңқа, ет: қаптау  (ит терісін басына 

қаптау – ұрсу)
8) Ат, жылқы, мал, қой: із  (ат ізін салмау – хабар алмау)
9) Топырақ, саз, құм, балшық: су  (құмға сіңген судай – 

тез жоғалу)
10) Қабақ, көз, кірпік, қарашық: ашық (көзі ашық – 

оқыған)
11) Жіп, сым, арқан, мата: тұсау (ұзын арқан, кең тұсау – 

жайбарақат)
12) Жылқы, қой, түйе, сиыр: шөп (қой аузынан шөп алмас 

– момын)
13) Су, бу, мұз, қар: отырғызу (мұзға отырғызу – алдау)
14) От, күл, шала, қоламта: ұшыру (күлін көкке ұшыру – 

жоқ қылу)
15) Тіс, тіл, жақ, ерін: батыру (тісін батыру – жәбірлеу)
Сайыскерлердің ұпайын есептеп, ұпайы аз екі ойыншы-

мен қоштасамыз.
«Мықты болсаң, тауып көр»  кезеңі. 
Бұл кезеңде берілген сөздермен мақал құрастырамыз.
1) Аға, ата, қария, әке: дария (Ақылды қария – ағып 

жатқан дария)
2) Тау, тас, жер, құм: бұлақ (Әке –асқар тау, бала – ағып 

жатқан бұлақ)
3) Жақсы, үлгілі, ұқыпты, сыпайы: орамал (Жақсының 

ашуы шәйі орамал кепкенше, жаманның ашуы басы жерге 
жеткенше)

4) Қант, тәтті, бал, ащы: у (Бал тамған тілден у да тамар)
5) Дала, үй, орын, ел: түтін (Туған үйдің түтіні жылы)
6) Көрші, дос, ағайын, бауыр: жылату (Дос жылатып 

айтады)

7) Ата, бала, аға , іні: базар (Балалы үй – базар)
8) Ана, апа, әже, әке: Мекке (Анаңды Меккеге үш рет 

арқалап апарсаң да қарызынан құтыла алмайсың)
9) Атты, топ, жаяу, жүргінші: шаң (Жаяудың шаңы 

шықпас, жалғыздың үні шықпас)
10) Көп, аз, үлкен, тайыз: терең (Көп қорқытады, терең 

батырады).
Ұпайы аз екі ойыншы ойыннан шығады.
«Ойлы болсаң, озып көр». Тілімізде көнерген сөздер өте 

көп. Сол сөздердің мағынасын ашамыз, сол сөздерді бүгінгі 
өмірде қолдансақ, пайдалансақ – нұр үстіне нұр болар еді!

1) Құрал, ыдыс, мата, жер: саба (Қымыз құятын ыдыс)
2) Дәстүр, киім, тамақ, мата: мыңсымдық (Сымы көп 

мата)
3) Тағам, киім, құрал, дәстүр: белкөтеру (Қарияларға 

арнайы даярланатын тағам. Тағам астың ең дәмді, әл беретін 
ет, айран, құрт, кеспе қосу арқылы дайындалады)

4) киім, дәстүр,сайман, тағам: аушадияр (Үйлену тойы 
кезінде айтылатын дәстүрлі өлең-жыр)

Ұпайын есептеп жеңімпазды анықтау.
Жүргізуші: - Кіршіксіз қардай сақтаңдар
                       Ана тілін, жамағат!
                       Шұбарлама тіліңді,
                       Аманат саған, аманат!
Ата-бабаларымыздың аманаттап кеткен асыл қазынасын 

мына жаһандану заманында жоғалтпай, құндылығын 
арттыра берейік!

Ұлттық ұлағат

Меңдібай ӘБІЛҰЛЫ,
Тараз инновациялық-гуманитарлық

 университетінің доценті, ф.ғ.к,
Қазақстан Журналистер одағының мүшесі.

ЖОҚТАУШЫ  ҚАЙДА     
ЖОҒАЛДЫ?

Өтім жырау Балтуғанұлының жоқтаушы  Балабекке 
жоқтау өлеңдер жазып бергені мәлім. «Дәуқара» өңіріне 
қарайтын «Балапан ауылда» қайтыс болған болыс 
Балғынбекке жазған жоқтау жырды жоқтаушы  Балабек 
айтып берген. Балғынбек болыстың батырлығы да, сөзге 
шешендігі де бар. Өз халқын Хиуа ханының езгісінен талай 
мәрте қорғап қалған. Хиуа ханы жіберген нөкерлермен 
айтысып, оларға сес көрсеткен. Түсі сұсты Балғынбек 
шешеннің өткір сөздеріне иілген Хиуа ханының нөкерлері 
«Балапан ауылдағы» қазақтарға тиісе алмапты. 

Балғынбек болыс  туралы ел аузында аңыз-әңгімелер 
баршылық. Сол Балғынбек 92 жасқа шығып қайтыс болғанда 
жоқтаушының орнына Өтім жырау Балтуғанұлының 
айтқан жоқтау жыры:

 ...Балғынбек атамыздың жасын берсін,
 Көре алмаған қызығын Қасым көрсін.
 Ел-жұрты риза еді атамызға,
 Айтқан әрбір сөздерін жасын дерсің.
  Қамын жеген халықтың бұл атамыз,
  Осындай азаматты ұнатамыз.
  Ер еді елге жақын терең ойы,
  Халқы үшін ғұмыр кешкен, сұрасаңыз.

 Балғынбек ұшқыр ойдың тарланы еді,
 Еңбегін өз халқына арнап еді.
 Жүйрігін асыл сөздің ерттеп мініп,
 Құс болып көк аспанды шарлап еді...
  Қарағым, айналайын, қайран бабам,
  Зарланып алаңдайды мына балаң.
  Әділдік өлкесінің ақ патшасы
                     Балғынбек атамды мен қайдан табам?..
Жоқтау жыры қазақ халқының ежелгі дәстүрі бойынша 

қайтыс болған адамға арнап айтылады. Жоқтау жырының 
өзіне тән әуені болады. Әрине, бұл әуен қайғылы, жүректі 
езіп жібере жаздайтын әсері болатыны белгілі.

Ғалым Б.Уахатов жоқтау жыры туралы былай деп жазады: 
«Жоқтау – ежелгі көшпелі тайпалар – сақ, ғұндардан бері 
сақталып келіп, бүгінгі қазақ пен қырғыз халқына дейін 
жеткен тарихи жоралардың бірі. Махмұд Қашқаридың 
жазуы бойынша, жоқтау – ежелгі түркі тайпаларының ерлік 
тұрмысынан туған жырдың бір түрі. Мұның бір жарқын 
түрін «Қорқыт» жырында кездесетін Бамсыбұйрықты 
жоқтаудан көруге болады» дейді Әлкей Марғұлан... Өлген 
адамды жоқтап, жылап-сықтау – түркі халықтары тарихында  
бар дәстүр... Қазақ дәстүрі бойынша өлген адамның артында 
қалған әйелі, қызы, қарындасы, келіні, басқа да туыстары 
оның жылы толып асы берілгенше  жоқтау айтатын болған. 
Жоқтау бір-біріне, негізінен айтар ой сарыны, ұйқасы, 
сөз кестесі, бейнелі, образды суреттері жағынан өзара 
ұқсас болып келеді... Жоқтаудың поэтикалық бітімінде  
келісті көркем теңеулер мен салыстырулар, эпитеттер мен 
метафоралар жиі ұшырасады... Жоқтау – қазақ халқының 
күнделікті тұрмысынан, ел мұңы, жұрт қайғысынан 
туған салт жырларының ең бір мол түрі...» («Қазақ ССР 
энциклопедиясы». А., 1989, 258-бет).

Қазақтың жоқтау жырлары – ұлттық идеологияның 
қалыптасуына әсер ететін факторлардың бірі. Сондықтан 
бұл салтты тұрмысымызға тартынбай енгізуіміз қажет. 
Мұның тәрбиелік мәні зор. Мұнда ән де, әуен де, өлең-сөз де 
бар. Әдебиетші Тоқтар Арынов жоқтауды  күй жоқтау, ән 
жоқтау, жыр жоқтау деп үшке бөледі.

Бесқала (Қарақалпақстан) қазақтарының салт-дәстүрінде 
жоқтау жырлары кешегі кеңестік кезеңде де тоқтаған жоқ.

Енді жоқтаушыға  келейік. Жоқтаушы туралы мәліметті 
Қазақ энциклопедиясынан кездестіре алмадық. Бесқала 
қазақтарының салт-дәстүрлерінде жоқтау жырлары қазіргі 
кезде де айтылатыны һәммеге аян. Бұл өлкеде  жоқтаушы  
деп аталатын өнер адамы кездеседі. Осы жоқтау жырды 
айтатын адамды жоқтаушы деп атайды. Жоқтаушының 
міндеті не? Жоқтаушының негізгі міндеті: жоқтау жырды 
жазып береді һәм оны өмірден өткен адамның  әйелінің, 
қызының, келінінің, қарындасының, т.б. орнына айтып 
береді. Жоқтау жырды айтудың да өзіндік әдісі болатыны 
белгілі. Жоқтау айтатын адам  (о дүниелік болған адамның 
әйелі, қызы, қарындасы, келіні, т.б.) жоқтау жырды көбіне 
зарланып, қайғылы әуенмен айтады. Жоқтаушы  да сондай. 
Жоқтау жырды бұл өлкеде ер адамдар да айтады. Қаза болған 
адамның жақын туыстарының ішінде жоқтау айта алмайтын 
(жоғарыда жоқтау айтудың өзіндік ерекшелігі болатынын 
айттық) жағдай туындағанда  жоқтау жырды жоқтаушы 
айтады.

Бұрын Бесқала қазақтарында аттары әйгілі жоқтаушылар 
болған. Олардан Балабек, Кәрібай, Ниетқабыл, Тұрсынбек, 
Дәрібике, Тебінген, т.б. айтуға болады. Кей жағдайда 
жоқтаушының  рөлін жыршы-жыраулар, халық ақындары 
да орындай беретін болған. Көбінесе жоқтаушының  
қызметін жыршы-жыраулар, халық ақындары орындайтын 
болған соң жоқтаушы  деген атау ұмытылып кеткен сияқты. 

Мәселен, «Дәуқара» өңірі қазақтарында жоқтаушының  
рөлін Мыңбай жырау, Омар жырау, Өтім жырау, Теңізбай 
жырау, Бекенқұл ақын, Ұлжан ақын да орындаған. Осы 
өңірде Әлімбай, Тобылғы, Ермахан деген  жоқтаушылар 
болған.

Демек, жоқтаушы – өнер адамы. Онда жыраулық һәм 
ақындық қабілет болатыны анық. Дегенмен, жоқтаушы 
жырау немесе ақын болуы шарт емес, жоқтаушы  жазып 
берген жоқтау жырды орындаушы қызметін де атқарады. 
Кейде жоқтаушының қызметін қиссашылар да орындаған.

Қиссашылар бұрынғы кезде ауыл аралап жүріп атақты 
ғұламалардың сөздерін, ақындар мен жыраулардың өлең-
жырларын, толғауларын ауызша белгілі бір мақаммен жатқа 
айтатын болған. Бұрын Жамбыл облысы Жуалы ауданында 
Айтқұл Рысқұлов деген қиссашы болған. Ол халық ауыз 
әдебиеті үлгілерін, атап айтқанда, қисса-дастандарды, 
ертегілерді, термелер мен толғауларды мәнерлеп оқып та, 
айтып та беретін болған. Қиссашылар кітапқа немесе өзі 
көшіріп алған қолжазбаны белгілі бір әуенге салып ырғақ-
пен орындап беретін болған. Қазіргі таңда қиссашыларды 
тәрбиелеудің де маңызы зор. Қазақ теледидарынан, 
қазақ радиосынан қиссашылардың өнерін тамашалаудың 
ешқандай артықтығы жоқ.

Ұлжан ақынның жоқтау жырлары ССРО-Германия 
соғысында қаза болған жауынгерлерге арналған. Өтім 
жыраудың жоқтау жырлары, көбінесе, ел тізгінін ұстаған 
билер мен болыстарға, шешендер мен батырларға, 
балуандарға, аңшыларға арналған.

Фольклорлық тәжірибе кезінде А.Иассауи атындағы 
халықаралық қазақ-түрік университеті филология 
факультетінің білімгерлері Сарыкемер, Талас, Мойынқұм, 
Шу, Байзақ, Жамбыл аудандарында бұрын жоқтау айтатын 
Естемір, Өскенбай атты жоқтаушыларды анықтады. Бұл 

жоқтаушыларда қиссашылық қабілет болған.
Қазалы үйде жоқтау айтып отыратын жоқтаушының 

жоғалып кеткені бәлкім ғылыми-техникалық прогрестің 
жедел дамып бара жатқандығынан шығар. Бірақ ұлттық 
салт-дәстүрлерімізді Батыстан ағылып келіп жатқан 
техногендік өркениетке қарсы қойып, ұлттық санамызды 
сансыратпауымыз қажет. Біз қайтыс болған өнегелі адамның 
жарқын істерін, халыққа жасаған қайырымды, өнегелі істерін 
кейінгі ұрпаққа жеткізіп отыруды дәстүрге айналдырдық. 
Олардың атына ауылдар мен қалаларда көше, мектеп  аттарын 
береміз, ескерткіш орнатамыз. Кітаптар жазамыз. Құжатты 
фильмдер түсіреміз. Ал жаназасында неге жоқтау жырларын 
айтпаймыз? Жаназада жоқтау айтатын өнер  адамдарын неге 
тәрбиелемейміз?  Жоқтау жыр айтатын жоқтаушының  
өнері қоғамымызға жат па? Бұл да ұлттық идеологиямыздың 
бір бұтағы емес пе?

Ұлы Абай «Туғанда дүние есігін ашады өлең, өлеңмен 
жер қойнына кірер денең...» деп өсиет айтып кетті. Қайтыс 
болған адамның ізінен жоқтау айтатын жоқтаушыны 
тәрбиелеп, тұрмысымызға енгізудің ешқандай сөкеттігі жоқ. 
Бұл – біздің ұлттық дәстүріміз.

Шешсең жұмбақ – көңіл тынбақ

Шеңбер жасап өседі,
Желмен бірге көшеді.
Ол не?                              (Қаңбақ)

Тіріден өлі туады,
Өліден тірі туады.
Ол не?                              (Жұмыртқа мен балапан)
(Жеті жүз жұмбақ. А., «Жалын», 1985, 7, 9-беттер.)

Жас маманға жәрдем

Жанна НҰҒМАНОВА, 
Батыс Қазақстан облысының 

Қаратөбе ауданындағы
«Шөптікөл» жалпы орта білім 

беретін мектебінің мұғалімі.

АҚСАҚ ҚҰЛАН, ЖОШЫ ХАН
(5-сынып)

Сабақтың мақсаты: білімділік – ауыз әдебиетінің 
балаларға лайықты таңдаулы үлгілерімен танысу; 
дамытушылық – халық ауыз әдебиетін, өрнекті сөз бен 
асыл ойдың мәнін терең ұғынуы; тәрбиелік – балалардың 
тілін ұстартып, дүниетанымын кеңейту, көркемдікке, өнер 
құдіретін түсінуге, жалпы адамгершілік рухта тәрбиелеу. 

Түрі: жаңа сабақты оқып үйрену. Әдісі:  түсіндіру, 
әңгімелеу, сұрақ-жауап. Пәнаралық байланыс:  музыка, 
кино өнері, бейнелеу. Оқыту құралдары:  интерактивті 
тақта,  мультимедиалық  проектор, мультфильм. 

Сабақтың барысы.
Ұйымдастыру.
Үй тапсырмасын тексеру (Сұрақтар қою арқылы оқу-

шы білімін пысықтау)
1. «Аңыз әңгімелер» сызбасын сөйлету.
2. Асан қайғы бабамыз туралы не білеміз? Асан қайғының 

жерұйық іздеудегі мақсаты. Асан қайғы сияқты өзіміз 
тұратын жерге баға беру.

3.  «Қой үстіне бозторғай жұмыртқалайтын заман» деген 
не?   

Жаңа материалды түсіндіру.

1. Қызығушылықты ояту.  «Қазақфильм» киносту-
диясында Әмен Хайдаровтың басшылығымен түсірілген 
«Ақсақ құлан»  мультфильмін көрсету.     

2. Мағынаны ашу. 
 «Ақсақ құлан, Жошы хан» аңызы туралы. Мультимедиа-

лық проектор арқылы күйдің айтқанын тыңдату. 
Шыңғыс хан мен оның ұлы Жошы туралы не білеміз?
(Слайд арқылы мәліметтер беру)
Күйші және күй құдіреті (Слайд арқылы ХІІ-ХІІІ ғасырда 

өмір сүрген, тарихта болған белгілі күйші, жырау болған 
Кетбұғы туралы айту). 

Жаңа білімді бекіту.  Өтілген материалдар бойынша 
пысықтау сұрақтары.

1. Аңыз әңгіме сендерге ұнады ма? 2. Басты кейіпкерлер 
кімдер? 3. Сендерге қай кейіпкер ұнады? Неге? 4. Қай 
кейіпкер ұнамады? 

Кейіпкер моделін құрастырып көрейік. 
Кейіпкер Іс-әрекеті Бойындағы

 қасиеті
Халық ойы немесе 

соңғы түйін
Шыңғыс хан
Жошы хан
Венн диаграммасы бойынша қорытындылау.  
Ертегі мен аңыздың ұқсастығы, өзіндік ерекшелігі.

Ертегі Екеуі де Аңыз әңгіме

Оқушылар күнделікті өмірде, тұрмыста естіп жүрген  
аңыз әңгімелерді еске түсіріп, берілген тапсырмалар мен 
сұрақтарды мұқият тыңдай жауап береді.

Үйге  тапсырма: мәтінді түсініп оқу; Кетбұғы күйшіге 
мінездеме беру. 

Гүлнар СЛАНОВА,
Атырау облысының 

Қызылқоға ауданындағы
«Қарабау» орта мектебінің мұғалімі.

ЕСІМДІКТЕН ӨТКЕНДІ   
ҚАЙТАЛАУ

(7-сынып)

Сабақтың  мақсаты:  білімділігі –  есімдіктен   өткенді
пысықтау, жинақтау; тәрбиелігі – баланың қызығушылығын 
арттыра отырып адамгершілік тәрбиесін беру; дамы-
тушылығы – шығармашылықпен жұмыс істеуге ықпал 
жасау. 

Түрі: аралас сабақ. Әдісі: сұрақ-жауап. Көрнекілігі: 
«Табиғат» көрінісіне арналған плакаттар, үлестірмелі 
кәртішкелер, балық, аңдар, т.б. суреттері.

Сабақтың жүрісі.
Ұйымдастыру.
Үй  тапсырмасын тексеру.
Жаңа сабақ.
Кейбіреулер біздің «Қызыл кітапқа» енген 

балықтарымызды қүртуда. Балықтары ауға түсіп қалған 
екен. Соларды өз мекеніне жіберіп құтқаруымыз керек.

№1. Есімдік деген не? Олардың түрлену жолдары.
№2. Өздері сөзіне сатылай кешенді талдау жаса. 
№3. Сіздер сөзіне математикалык талдау жаса.
Мына андар кейбір адамдардың әрекетінен кейін 

орманнан безіп кеткен екен. Оларды орманына жіберуіміз 
керек.

1. Етікші аспабының бірімен ұқсас есімдік. 
2. Басқаның бәрін өзі сұрайды, өзінен ешкім сұрамайды.

3. Көпшіл және көңілшек,
    Ештемені бөліп жармайды.
    Көпшілік ұғым беріп,
    Көпшілікті қармайды.
4. Құрамындағы сөздің көбін көршісінен сұрап алыпты,
Алдына бір буын қосыпты да, есімдіктің бір түрі болып 

тұра қалыпты
Қазіргі табиғаттың түрлі құбылыстарына байла-

нысты тұрғьн үйлер құлап, халық кей жерлерде баспанасыз 
қалуда. Сол үшін үй тұрғызуымыз керек. Ол үшін газет-
жұрналымыздың кеңесіне құлақ түрелік.

1. Атырау жариялар әділетін, 
    Оқыған оқырмандар бас иетін. 
    Есімдік қандай түрге бөлінеді, 
    Ал, көрсет біліміңнің касиетін.
2. «Жас алаш» алсаң егерде, 
     Білімің толар кемерге. 
     Сөзжұмбақты шешсең егер, 
     Сөз табының бірі болар.
Қорытындылау.

1. Жіктеу есімдігі.
2. Сілтеу есімдігі.
3. Сұрау есімдігі.
4. Өздік есімдігі.
5. Белгісіздік есімдігі.
6. Болымсыздық есімдігі.
7. Жалпылау есімдігі.

Айнұр ӘЛШЕРІ, 
қазақ тілі мен әдебиеті 

пәнінің мұғалімі.
Оңтүстік Қазақстан облысы,

Отырар ауданы.

СӘКЕН СЕЙФУЛЛИН 
ШЫҒАРМАШЫЛЫҒЫ

Сабақтың мақсаты: а) Сәкен шығармашылығын талдау 
арқылы оқушылардың шығармашылығын тиянақтау; ә) өз 
ойларын қорытып, тұжырым жасай білу дағдысына үйрету, 
түсініктерді дәйек сөздермен  дәлелдеуге жаттықтыру, ой 
жиілігін, сөйлеу шеберлігін дамыту; б) өміртануға, үлкен 
арманға, эстетикалық идеяға тәрбиелеу.

Түрі: дәстүрлі емес. Типі: білімді бекіту. Әдіс-тәсілі: 
топтық, жұптық, жеке, сын тұрғысынан ойлау стратегиялары. 
Көрнекілігі: жазушы портреті, суреттер, ақпараттық 
құрылғылар, таратпа материалдар. Пәнаралық байланыс: 
тарих, саз, информатика.

Сабақтың барысы. 
Ұйымдастыру.
Біз өткен сабақта Сәкен Сейфуллиннің өмір жолы, 

шығармашылығымен толық танысқанбыз. Бүгінгі сабағымыз 
Сәкен шығармашылығын талдап қорытындылауға арнала-
ды. Бұл сіздердің тараптарыңыздан тапқырлық, жүйріктік, 
білгірлікті қажет етеді. 

«Бұрын атым тұлпар еді бәйге көк, 
Енді, міне, пойыз болды, тұлпар жоқ»,- дегеніндей, қазір 

мына пойыз вагондарындағы тапсырмаларды орындап, 
Сәкен Сейфуллин шығармашылығын әбден терең талдап, 
өзіміздің білім деңгейімізді байқатамыз.

І аялдама – «Таныстыру». Әр топ өз тобының атын 
таныстырады.

ІІ аялдама – «Өткен күндер». «Сөздер сөйлейді» 
стратегиясы бойынша әр топқа тапсырма беріледі. 

1) Ағадыр 1894. 2) Сәкен, студент оқытушы. 3) Вагон.     
4) Өлең оқу.

ІІІ аялдама – «Дауылды ақын».
1-тапсырма. Екі түрлі түсініктеме күнделігі.
                       Жеке, топпен, жұппен жұмыс істейді.
Көкпеңбек шың басынан мұнар кетпес,
Басына шықсаң-дағы оғың жетпес.
Бір жұтсаң Көкшетаудың жұпарынан 
Өлгенше көкірегіңнен құмар кетпес.
               ***************
Сары алтын Көкшетаудың ерте кеші. 
Тау мен күн сүйіскендей еркелесіп.
Суретті шежіресі өткен күннің,
Сілекей ағызады ертегісі.
2-тапсырма. Венн диаграммасы. 
Сәкеннің «Көкшетау» поэмасы мен Мағжанның «Батыр 

Баян» поэмасын салыстыру.
3-тапсырма. Терминдер арқылы болжау. Өлең жолда-

рынан троптың түрлерін табу. 
Арқада бір жер бар еді,
Жібек самал саясы.
Саяда бір көл бар еді,
Сырлы кесе аясы.
        *********
Маржан құмы, күміс суы,
Көл еді кең айнадай.
Көлдің басы ертелі-кеш
Мың құбылған ән еді. 

Екі ғашық ертегідей
Көлдің көркі сән еді. 
4-тапсырма. Өлең құрылысына талдау.
Сыр сандықты ашып қара, 
Ашып қара, сырласым.
Сым пернені басып қара, 
Басып қара, жырласын!
         ********
Досыңмын деп ант береді
Жем іздеген жанама.
Жем таусылса жалт береді,
Сенерлік дос санама.
ІV аялдама – «Сәкен прозасы».
1. «Жұбату» әңгімесі. 2. «Жер қазғандар» повесі. 3. «Тар 

жол, тайғақ кешу» романы. 4. «Бандыны қуған Хамит» 
әңгімесі.

V аялдама – «Сәкен – драматург».
1. «Қызыл сұңқарлар». 2. «Бақыт жолында». 
VІ аялдама – «Сәкен – сазгер». 
Әндерін орындау.
VІІ аялдама – «Сәкен туралы ойтолғау».
1. Сәкен – лирик. 2. Сәкен – прозаик. 3. Сәкен – драмашы. 

4. Сәкен – сазгер.
Бағалау.
Қорытындылау. ББЖ стратегиясы бойынша 

Білемін Білдім Үйренгім келеді

Гүлнар КЕНДІРБЕКҚЫЗЫ,
Алматы қаласындағы

№43 жалпы білім беретін 
мектептің мұғалімі.

«БОРАН» ӘңГІМЕСІ
(3-сынып)

Сабақтың мақсаты: оқушыларға Мұхтар Әуезовтің 
«Боран» әңгімесінің мазмұнын түсіндіру, автор туралы 
мағлұмат беру; білімділігі – қыста ауа райындағы 
өзгешеліктерді айта отырып, басқа жыл мезгілдерімен 
салыстыру, мәнерлеп оқу дағдыларын қалыптастыру; 
дамытушылығы – оқушылардың тіл байлығын 
дамыту, сөздік қорын молайту, байланыстырып сөйлеуге 
машықтандыру; тәрбиелігі – оқушыларды  табиғатты 
қорғауға, аялауға тәрбиелеу, эстетикалық әсемдікке баулу.

Көрнекілігі: қыс мезгілінің суреті, Абай мен Мұхтардың 
портреті, жұмбақтар, дидактикалық материалдар. Әдісі: 
сұрақ-жауап, түсіндіру, әңгімелеу. Түрі: аралас сабақ. 
Пәнаралық байланыс: сурет, ән, әдебиет, табиғаттану.

Сабақтың жүру барысы.
I. Ұйымдастыру.
II. Үй тапсырмасын тексеру.
III. «Сөзжұмбақ» шешу.
- Оқушылар, бүгін жаңа сабақты бастамас бұрын 

мына сөзжұмбақты шешелік. Мұның шешуі бүгінгі жаңа 
сабағымыздың тақырыбы болады.

1. Қуып едім мойнын бұрмады,
    Ұстайын деп едім қолға тұрмады.
2. Шапса жұбын жазбайды,
    Бір-бірінен озбайды.

3. Аппақ-аппақ ақ мамық,
    Жерде жатыр тапталып.
4. Қолы жоқ, сурет салады,
    Тісі жоқ, тістеп алады.
5. Қыста зымырайды,
    Жазда тынығады.

Жаңа сабақ.
- Сонымен, оқушылар, бүгін біз Мұхтар Әуезовтің 

«Боран» әңгімесімен танысамыз. Дәптерлерімізді ашып, осы 
тақырыпты жазамыз.

1. Кіріспе әңгіме.
Мұхтар Әуезов 1897 жылы дүниеге келіп, 1961 жылы 

дүниеден өткен. Оның көптеген әңгімелері бар. 
(Тақтаға қыс мезгілі бейнеленген сурет ілінеді).
«Боран» әңгімесін оқушыларға түсіндіремін. 
Кітаппен жұмыс. - Оқушылар кітабымызды ашып, осы 

Мұхтар Әуезовтің «Боран» мәтінін оқиық. 
Өзім оқушыларға оқып беремін. Содан соң оқушыларға 

кезекпен оқытамын.
Өлең оқу.
- Оқушылар, «Боран» әңгімесінде Мұхтар Әуезов кім 

туралы айтады?
- Абай Құнанбайұлы туралы.
- Абай кім еді?

    

Б о р а н 

А я з 

- Абай – ақын, жазушы, сазгер.
- Бұл әңгімеде қай жыл мезгілі туралы сөз болады?
- Қыс мезгілі.
- Ал, қыс мезгіліне байланысты кім қай ақынның өлеңін 

оқып береді?
Топ бойынша жұмыс.
Мына өлең-жұмбақты оқимын, сендер жауабын 

шешесіңдер (әнімен айтылады).
Бұл қай кезде болады?
Аяз қысып, өрнек сызып,
Терезеңді торлайды.
Қарға омбығып, бет домбығып
Балдырғандар ойнайды...
I, II топ оқушылары қыс мезгіліне байланысты «Қаһарлы 

қыс» тақырыбына шағын әңгіме жазады.
III топ оқушылары «Қыс келді» тақырыбына сурет 

салады.
Жақсы жазылған шығармаларды оқушыларға оқытамын.
III топтың жұмысын тексеріп, жақсы салынған суреттерді 

оқушыларға көрсетемін.
Жаңа сабақты бекіту (анкеталық сұрақтар арқылы)
- Оқушылар, енді «Боран» әңгімесі бойынша сұрақтарға 

жауап берейік.
1. Әңгімеде жазушы боранды қалай суреттейді?
2. Боранның күшейе түскенін қай сөйлемдерінен білуге 

болады?
3. Әңгіменің соңғы екі сөйлемін қалай түсінесіңдер?
Үйге тапсырма: «Боран» әңгімесінен түсінгендерін 

айтып келу.  

Зәуре САТЫБАЛДИНОВА,
Розыбакиев атындағы 

орта мектептің мұғалімі.
Алматы облысы,

Панфилов ауданы,
Пенжім ауылы.

ТІЛ ҰСТАРТУ: «БЕРМЕГЕНДІ 
БЕРІП ҰЯЛТ»

(7-сынып)

Сабақтың мақсаты: 1) әр оқушының өзін жеке тұлға 
ретінде тануына жол ашу, өз ойын еркін айтуға үйрету, 
ынтымақты қарым-қатынас негізін қалау; 2) ақпаратты өз 
бетінше меңгеруге, белсенді шығармашылықпен ойлауға, 
бір-бірінің пікірін тыңдауға, бір-біріне құрметпен қарауға 
тәрбиелеу; 3) оқуға деген жауапкершілігін арттыру, 
ойлау және сөйлеу тілін дамыту, байқампаздыққа баулу.
Түрі: жаңа білімді меңгерту. Тегі: топпен жұмыс. Әдісі: 
психологиялық дайындық, ұжымдық оқыту. Көрнекілігі: 
үлестірмелі тапсырмалар, мәтін жазылған текшелер, топтың 
реті жазылған төсбелгілер, аспан әлемі бейнеленген плакат. 
Технологиясы: сын тұрғысынан ойлау. Пайдаланылған 
әдебиеттер: 1) М.Қойшыбаева, С.Баймұханова. Мазмұн-
дамалар жинағы (А., 2003, 37-бет); 2) Оқушылардың көркем 
шығармашылық қабілетін дамыту (А., «Рауан», 1994); 3) 
Интернет материалдары (Джиксо әдісі туралы).

Сабақтың барысы.
1. Ұйымдастыру. Қызығушылықты ояту  
(Тақтаға аспан әлемі бейнеленген плакат ілінеді).
- Қане, балалар, бәріміз көзімізді жұмып, бір сәтке аспан 

әлемінде шарықтап ұшып  келе жатқандай сезінейік. Айнала 
сондай керемет! Ғаламшарлар әлемі қызық пен  құпияға 
толы. Енді көзімізді ашайық.  Бүгінгі сабағымыз дәл сондай 
биіктен көрінсін. Ол үшін бар ынтамызды сабаққа аударайық.   

Ұжымдық оқыту әдісі бойынша алдымен сынып 
оқушыларын 5 адамнан тұратын топтарға бөлемін. Бұл 
«Отбасы» тобы деп аталады. Содан кейін «1,2,3,4,5» деп 
санау арқылы 1-лер бөлек, 2,3,4,5-тер бөлек  өз алдына 
«Жұмыс» тобын құрайды. 

2. Мақсат қою. Бүгінгі сабағымызда «Отбасы»  және 
«Жұмыс» тобында тапсырмалар орындаймыз. «Жұмыс» 
тобында мәтіннің тиісті бөлігін жақсы меңгеру керек. 
Өйткені сол бөлікті «Отбасы» тобында оқушыларға 
түсіндіруге жауапты боласыңдар. 

3. Жаңа тақырыпты меңгерту. Сабақтың басында 5 топқа 
бөліндік. Сендерге «Бермегенді беріп ұялт»  тақырыбында 
мәтін ұсынылады. Мәтін  логикалық 5 бөлікке бөлінген. 
Мәтіннің 1-бөлігін 1-лер, 2-бөлігін 2 санын алғандар,  3,4,5 
бөлігін осы сандарға сәйкес топтар алып оқиды. 

Бермегенді беріп ұялт 
№1 логикалық бөлік
Шешесі Жомартбектің қолына аузы желімделген бір 

конверт ұстатты да:
- Осыны Қаратал ауылындағы Зияда апайыңа апарып 

кел,- деді.
- Жарайды,- деді де, Жомартбек конвертті екі бүктеп, 

шалбар қалтасына салып алды.
Шешесі жұмысына кеткен соң ол велосипед іздеп көшеге 

шықты. Ойланып келеді. Бұлардың өз ауылы Теректі қаладан 
қашық, он бес шақырым жерде. Ал Қаратал – қаланың 
жанындағы үлкен ауыл. Сонда тұратын шешесінің сіңлісі 
Зияда – кәсіпкер, арасында шетелге де барып жүр. Таяуда 
Түркияға кеткелі жатыр екен. Шешесі соған байланысты 

хатында бір өтініш айтқан шығар...
№2 логикалық бөлік
Ойда-жоқта алдынан Есіркеп шыға келді. Екеуінің 

қарым-қатынасы жақсы еді. Одан ештеңе алмаса да, талай 
рет сұраған затын бергені Жомартбектің есінде. Алғаш рет 
өтініш жасаудың реті келіп тұр. Осыдан жарты сағаттай 
бұрын Есіркептің велосипедімен көшеде кетіп бара жатқанын 
терезеден көріп еді.

- Есіркеп, қалаға барып қайтуға велосипедіңді бере 
тұршы.

- Өзіңде бар емес пе?
- Білмеуші ме ең? Қоймай сұрап алып, Құттыбек мініп 

кетті ғой. Сонау Балбұлаққа нағашыларына мініп кетті.
- Қап-п !
- Не болып қалды?
- Кешеден бері менің де велигім сынып жатыр.
№3 логикалық бөлік
Жомартбек оның беті шылп етпей өтірік айтып тұрғанына 

қатты таңданды. Сынғанына өкініп, даусы дірілдеп, досына 
жаны ашып тұрғандай түрі. «Мана көшеде велигіңмен 
зымырап жүргеніңді көріп едім ғой. Сонда кеше сынғаны 
қалай?» деген сөз тіл ұшында тұрса да, Жомартбек 
сыпайылық сақтап оны айтпады.

- Е, онда жарайды. Басқалардан сұрастырайын,- деді, 
екеуі екі жаққа кетті.

№4 логикалық бөлік
Жомартбек содан кейін төрт балаға жолығып велосипедін 

сұрап көрді. Төртеуі де берген жоқ. Екеуі «Өзіме керек» деп, 
қалған екеуі «Сынып қалды» деген сылтау айтты.

Солардың жаман қылығы мен сараңдығына ыза болған 
Жомартбек барлығына қолын бір сілтеп, он бес шақырым 
жердегі Қаратал ауылына жаяу тартып кетті.

Жаяу жүріп шаршап қалған Жомартбек ертеңіне 

әдеттегіден кеш тұрады, шайын ішкен соң үй ішін жинастыра 
бастады. Жалғыз өзі. Әке-шешесі жұмыста.

№5 логикалық бөлік
Күтпеген жерден Есіркеп жетіп келді. Өзі көңілді. 

Кешегі оқиға көңіліне дақ салған Жомартбек салқын 
амандасса да, сыныптасы түк болмағандай мәз-мейрам 
болып сөйлеседі. Сөйтсе, атақты Ермек Серкебаевтың  
әндері жазылған ленталарын сұрай келіпті. Магнитофонға  
көшіріп жаздыратынын, қолма-қол әкеп беретінін екі-үш 
рет қайталап айтты. Жомартбек оған тесіле қарап еді, досы 
кешегі оқиғаны есіне алғандай көзін төмен түсірді. Өтірік 
айтқанынан қысылғаны ғой. Әйтеуір мүлдем ұятсыз емес 
сияқты.  Кешегі реніші әлі тарқай қоймаса да, Есіркепке 
сұраған затын  берейін деді. « Бермегенді беріп ұялт» деген 
бар емес пе?

4. Жаңа сабақта түсінгенін тексеру.  «Жұмыс» тобын-
да мәтіннің тиісті бөлігін  меңгеріп келген оқушылар 
«Отбасы» тобына қайта оралып, өз топтарына мәтінді 
меңгеруге көмектеседі (Алдымен жұпта, сонан соң ұжымда 
талқылайды).

«Екі жақты түсіндірме күнделік» әдісі
Мәтіннің қатты әсер 

еткен тұсы
   Менің пікірім

Мәтіннің әсер еткен 
үзінділерін жазу

Нені еске түсіреді?
Себеп-салдары қандай?
Қандай сұрағың бар?

Әр оқушы  мәтінмен  танысып, күнделікті толтырып 
біткен соң жұпта, топта талқылау ұйымдастырады. 

Пысықтау сұрақтар:
1. Сіздің ойыңызда не сақталып қалды? 2. Автор 

оқырманды қалай қызықтырады? 3. Кейіпкерлердің іс-
әрекетін қалай бағалайсыңдар? 4. Өз досың үшін қимас 
затыңды бере аласың ба? 5. Есіркептің істеген ісі дұрыс па? 6. 
Жомартбек қандай бала, сипаттама беріңдер. 7. Осы сыныпта 

нағыз достар бар ма? 8. Сенің басыңнан дәл осындай оқиға 
өтті ме? 9. Досыңнан көңілің қалған сәттер болды ма? 10. 
Нағыз достың бойында қандай қасиеттер болу керек ?

5. Жаңа сабақты бекіту.  «Еркін жазу» әдісі.
«Нағыз дос деген кім?» , «Доссыз өмір – тұзсыз ас» 

тақырыптарында эссе жаздырту.
 Эссе жазар алдында «Алтын ережелермен» таныстыру.
1. Айналаға ғашық көзбен қараңдар.
2. «Дос» деген ұғымның тереңіне бойлаңдар.
3. «Қарасазым» әніндегідей тарихта қалған Мұқағали мен 

Еркіннің достығын елестетіңдер.
4. Менің қолымнан бәрі келеді деп есептеңдер.
5. Біз бағындырмайтын белес жоқ  екенін ұмытпаңдар.
Венн диаграммасы. Мәтіннің негізгі кейіпкерлері –  

Жомартбек пен Есіркепке салыстырмалы мінездеме беру.
Рефлексия.  Бүгінгі сабақ сендерге ұнады ма?
- Қандай әсер алдыңдар?
- Өз әсерлеріңді мына жұлдызшалар арқылы білдіріңдер.
Егер сабақ ұнаса, қызыл жұлдызды аспан әлеміне 

іліңдер. Егер сәл түсінбеген жерлерің болса, сары жұлдыз 
іліңдер. Егер сабақ мүлдем ұнамаса, күлгін түсті жұлдызды 
таңдаңдар.

6. Баланың білімін бағалау. Оқушыларды пікір 
талқысына сала отырып, сабаққа қатысқан 1,2,3,4,5 
топтардағы әр баланы бағалау.

7. Үйге тапсырма: «Менің досым» тақырыбында 
шығармашылық жұмыс (өлең шығару, әңгіме жазу, ойтолғау, 
т.б.).

А.БЕЙСЕНБАЕВА,
Астана қаласындағы 

№8 орта мектептің мұғалімі.

ҚАДЫР МЫРЗА ӘЛИ.                  
«КӘРІ ҚЫРАН»

(7-сынып)

Сабақтың мақсаты:  1) жазушының өмірінен мәлімет 
беру, өлеңнің көркемдік мазмұнын ашу, бүркіттің өзіндік 
қасиеттерін таныту; 2) оқушылардың еркін, тиянақты, 
білімді сөйлеуін, сын тұрғысынан ойлау қабілеттерін 
дамыту; 3) оқушыларды қыран құстың бойындағы тектілік 
қасиеттерден үлгі алуға тәрбиелеу.

Түрі: аралас сабақ. Әдісі: баяндау, талдау, салыстыру, 
сындық ойлау, деңгейлік тапсырма. Көрнекілігі: сурет, 
кітаптар, сызба, кеспе қағаздар, жұрнал, қосымша 
әдебиеттер.  

Сабақтың барысы.
І. Ұйымдастыру. Оқушылардың сабаққа дайындығы мен 

қатысын тексеру.
ІІ. Үй тапсырмасын сұрау.
Қалихан Ысқақ. «Қоңыр күз еді».
1. Кесте бойынша кейіпкерлерге қысқаша сипаттама беру.
Қасым мен беймәлім автордың кездесе алмау себебі не? 

Шығармадағы күз сипатының сыры неде?
Кейіпкерлерді талдау кестесі
Кейіпкер Негізгі 

(басты) 
кейіпкер

Орталық 
кейіпкер 

Қосымша 
(көмекші) 
кейіпкер

Ұнамды 
кейіпкер

Ұнамсыз 
кейіпкер

Қасым 
Алматай 

Жарық 
жұлдыз 
(Қомшабай)
Алтын
Қаламтай 
Маймұрын)
Бүкір 

ІІІ. Үй тапсырмасын жүйелеу, қорытындылау.
ІV. Жаңа сабақ.
Қадыр Мырза Әли. «Кәрі қыран» өлеңі.
Кіріспе сөз.
а) Ақын өмірінен қысқаша мәлімет беру.
ә) Оқушыларды Зейнолла Қабдолов сөзімен таныстыру.
2. Оқушылардың қызығушылығын ояту.
Не білеміз? «Қыран» сөзінің мәні, қыран туралы 

білімдерін байқау.
3. Мұғалімнің сөзі. Қыран туралы мәлімет.
Қыран туралы халықтық ұғым (тотемдік сипаты)
Қыран – бәйтерек – адам болмысы
Мұхтар Шахановтың «Қыран тағдыры», «Барселона әуе-

жайындағы сұңқарлар» өлеңдерімен таныстыру.
4. Мағынаны тану.
«Кәрі қыран» өлеңін мәнерлеп оқу, мазмұнын түсіндіру, 

өлеңдегі қыран бейнесін ашу.
Деңгейлік тапсырмалар (Оқулықпен жұмыс)
□ ○ Венн диаграммасы (қасиет)

                                        
 
                                          Қыран

◊  Венн диаграммасы (қимыл-әрекет)

                                      Кәрі қыран

☼  Еркін жазу стратегиясы
Қыранша өмір сүргенің –
Қандай бақыт!
Қандай бақыт –
Қыранша өле білген!
Өлең жолдары бойынша өз ойы мен пікірін жазу. 

Оқушылардың тапсырмасын тексеру, жауаптарын тыңдау.
5. Не білдік? «Не білдім, қандай тағылым алдым?» 

тапсырмасын жазбаша орындау, жауаптарын тыңдау. 
6. Зерттеу. 
а) Өлеңді баллада жанрына жатқызуға бола ма? 
ә) Соңғы шумақта қандай тұспал бар?
7. Мұғалімнің сөзі.
Қыран жайлы мақалдарға талдау. Бәйтерек. Көк байрақ.
8. Қорытынды. «Бес жолды өлең».
V. Бағалау. Не білгім келеді? Оқушы ойы.
VІ. Үйге тапсырма. 1. Өлеңді мәнерлеп оқу, ұнаған 

шумақтарын жаттау. 2. «Қырандай қалықтау – арманым» 
тақырыбына шығарма жазу. 3. Қыран, оның түрлері туралы 
мәліметтер жинау, сурет салу, өлең жазу.

Жаңылқан ИМАНҒОЖАҚЫЗЫ,
Стамшал Аманбайұлы атындағы

 орта мектептің мұғалімі.
Алматы облысы,

Панфилов ауданы,
Ынталы ауылы.

ЖҮСІПБЕКТІң ӨМІРІ МЕН 
ШЫҒАРМАШЫЛЫҒЫ

(9-сынып)

Сабақтың мақсаты: а) оқушыларға Жүсіпбек 
Аймауытовтың өмірі мен шығармашылығы туралы 
мағлұмат беру, өнегелі өмірімен таныстыру; ә) оқыған, 
білгендері арқылы ойларын қорытындылауға талпындыру, 
ізденуге, дәлелді мысалдар арқылы сауатты сөйлеуге, 
шығармашылыққа баулу, танымдық қабілеттерін арттыру, 
қосымша тың деректер арқылы оқушының дүниетанымын 
кеңейту; б) елжандылыққа, адамгершілікке, ұқыптылыққа 
тәрбиелеу.

Түрі: дәріс сабақ. Типі: жүйелеу. Әдісі: баяндау, іздену, 
түсіндіру, көрнекілік, сұрақ-жауап. Пәнаралық байланыс: 
тарих, география, театр өнері, музыка. Көрнекілік: 
Қазақстанның географиялық картасы, «Ұлтын сүйген 
ұлылар», «Жазықсыз жаланың құрбандары» плакат-көрме, 
портреттер, баспасөз материалдары.

Сабақтың жүрісі.
1. Ұйымдастыру.
2. Зерделеу стратегиясы.
а) XX ғ. басында баспасөз, ағарту жүйесі қалай дамыды? 

ә) Қандай медреселер ашылды? б) Ахмет Риза медресесінде 
кім оқыды? Медресе қай жерде орналасты? в) «Таныстыру» 
өлеңі жайлы не білесіңдер?

3. Іздену стратегиясы (Жаңа сабақ).
XX ғ. басындағы тарихи жағдай.
Жазықсыз жаланың құрбандары.
Ұлтын сүйген ұлылар.
Жүсіпбек Аймауытов – ұлтын сүйген ұлылардың бірі. 

Ол 1889 жылы Павлодар облысының Баянауыл ауданында 
дүниеге келген.

Жүсіпбектің бір қыры

1. Баянауыл – 1907 ж. орыс мектебі.
2. Кереку – 1911 ж. 2-сынып орыс-қазақ мектебі.
3. Семей – 1914-1919 ж. мұғалімдер семинариясы.
4. 1929 ж. Жүсіпбек ұсталып айыпталды.
5. Балалары Бектұр, Жанақ, Қырғызстандағы Ново-

павловка селосында тұрған.
6. Жанақтың қыздары Валентина, Надежда Мәскеуде, 

ұлы Шурик Ленинградта тұрған.
7. Жүсіпбектің кіші қызы Муза Юрьевна Сахно 

«Ақтөберентген» бірлестігінде істеген.

 Ағаш шебері 

 
Кәсіби  Ер шабу Темір ұста 

Домбырамен ән салу Домбыра жасау 

Топтастыру схемасы бойынша әр түрлі жанрдағы 
шығармаларына сүйене отырып оқушыларға түсіндіремін, 
мәлімет беремін.

Магнитофоннан Жүсіпбектің «Екі жирен» әні тыңдалады. 
Оқушылардың жаңа тақырыпты түсінгенін INSERT 
стратегиясын қолдана отырып тексеремін.

Білемін Білдім Мен үшін жаңа 
ақпарат

Мені таң 
қалдырады

Оқушылардың сабаққа қатысуларына қарай білімдерін 
бағалаймын.

Үйге тапсырма: «Әнші» әңгімесінен үзінді оқу.

 

Жүсіпбек 
Аймауытов 
(1889-1931) 

психолог 

ақын 

прозаик 

ғалым-
зерттеуші 

драматург 

аудармашы 

журналист 

ағартушы 

Роза БАЙКУБЕНОВА, 
Абай атындағы орта мектептің мұғалімі.

Шығыс Қазақстан облысы,
Көкпекті  ауданы,
Бастаушы ауылы.

«КӨКСЕРЕК» ӘңГІМЕСІНДЕГІ 
НЕГІЗГІ МӘСЕЛЕ

(7-сынып)

Мақсаты: 1) әңгіме мазмұны арқылы басты кейіп-
керлердің іс-әрекеттеріне, автордың көзқарасына бойлау; 2) 
оқушылардың тақырыпқа қызығушылығын ояту, мағынаны 
тануға, ой толғауға дағдыландыру, іздендіру; 3) табиғатты 
қорғауға, аялауға, адамгершілікке баулу.

Тәсілі: сын тұрғысынан ойлау.   Көрнекілігі: жазушының 
портреті, табиғат аясындағы қасқырдың  суреті, куб, кеспе 
қағаздар. 

Сабақтың барысы.
Ұйымдастыру.
Ой қозғау. Қай жазушының шығармасын алсақ та, 

табиғат мәселесі назардан тыс қалған емес. Балалар, мына 
сөйлемге назар аударайық.

Табиғат – күллі тіршілік атаулының құтты қоныс-
мекені, алтын ұя, талбесігі.

1. Осы сөйлемді оқығанда еске, ойға алдымен не түседі ? 
Табиғат дегеніміз не?

Табиғат -------   Қоршаған орта
              --------  Халық қазынасы
2. Табиғатқа шабуыл жасау, оның тылсым тыныштығын 

бұзу мәселесіне қалай қарайсыңдар?

Енді әңгіменің композициялық құрылысын талдайық.
І. Басталуы               Қасқырлар мекені.  Бөлтіріктер.
ІІ. Байланыс             Көксеректің ұяластарымен табысуы.
ІІІ. Дамуы.   Қараадыр еліндегі мазасыздық.
ІV. Шарықтау шегі  Құрмаштың қазасы.
V. Шешімі   Көксеректің жазасы.
Әңгіменің басты кейіпкерлерін жүйелейік.
Сынып оқушыларын екі топқа бөлу.
Ойға келген сөз бен сөз тіркестерін жаз.

    Дала санитары, ит-құс, саналы, перзент, қомағай, 
қасқыр, жыртқыш, тірі ағза, адам, еңбектенуші, табиғат, 
перзенті, дала тағысы, ой иесі, әрекеттенуші.

Кубизм стратегиясы. 
1. Суретте.           Көксеректің портреті.
2. Зертте.                Қасқыр туралы  тағы қандай әңгімелерді 

білесіңдер ?
3. Салыстыр.        Дала тағысы – Көксерек.
4. Қолдан.          Көксерек туралы ел не дейді?
5. Дәлелде.      Көксеректің Құрмашқа бас салуының 

себебі не ?
6. Талда.           Көксеректің қатыгездігі.
Еркін жауап. 
1. Қасқыр апанын адамдар неліктен ойрандады? Адамның 

әрекетін бағала.
2. Қасқыр мен адамның іс-әрекетінде ұқсастық бар ма?
Венн диаграммасы. 
Көксерек                   ортақ         Аққасқа 
Қасқырға байланысты мақал-мәтелдерді жи-

нақтаңдар.
1. Қасқырды қанша асырасаң да тоғайға қарап ұлиды.
2. Қасқырдың ауызы жесе де қан, жемесе де қан. 
3. Қасқырды сұрлығы үшін емес, ұрлығы үшін ұрады.
4. Иттің иесі болса, бөрінің тәңірісі бар. 

5. Ауыл иті ала болса да, бөрі келгенде бірігеді.
Проблемалық сұрақтарға жауап алу.
1. Көксерек неге адамдар арасына сіңісіп кете алмады?
2. Неге Көксерек Құрмаштан гөрі ақ қасқырмен тез 

бауырласты?
3. Қасқырды қолға үйретуге бола ма?
4. Құрмаштың өліміне кім кінәлі?
Таблицаны толтырыңдар.

Тарау Бөлімі Оқиға Іс-әрекет Мінездеме

Сабақты қорытындылау.
Үйге:  әңгімеде көтерілген мәселе бойынша  «Табиғат-

Адам» тақырыбына байланысты ойбөліске дайындалып 
келу.

Шешсең жұмбақ – көңіл тынбақ

Тау басына шөп шықты,
Шөп шыққанда көп шықты.
Ол не?
                                (Бас пен шаш)

Тұмсығы мықты,
Қыр мен ойды тегістеп шықты.
Ол не?
                                (Үтік) 
(Жеті жүз жұмбақ. А., «Жалын», 1985, 9, 10-беттер.)

Жанна БАҚЫТЖАНҚЫЗЫ,
Батыс Қазақстан облысының

Ақжайық ауданындағы 
«Алғабас» жалпы орта білім 
беретін мектебінің мұғалімі.

ФАРИЗА ӨЛЕңДЕРІНІң 
КӨРКЕМДІК ӨРНЕКТЕРІ

Фариза Оңғарсынова өзінің әрбір туындысында сөзбен 
сурет салады, оның балаларға арналған өлеңдерінің көбі өте 
кестелі, тілге оралымды. 

Ақын өлеңдерінде антоним сөздерді өзінің жанына 
жақын тұтып, ерекше  ой мен көңілдің әуендеріне бүйрегі 
бұрғаны айқын аңғарылады. Фариза Оңғарсынованың 
«Бала» атты өлеңінің барлық шумағында да антоним 
сөздер кездеседі. Әсіресе, «жақсы» мен «жаман» сөзі төрт 
шумақта да қайталаумен берілген (Өлеңнен үзінділер 
ақынның «Атамұра» баспасынан 2002 жылы шыққан «Дауа» 
жинағынан алынды). Қайталау – оқырман назарын айрықша 
аударуға ерекше мән беру дегенді білдіреді. 

Бала сүйсең, жаныңда таң атады,
Сәбисіздің жазылмас жара табы.
Жақсы бала дос-жарды сүйсіндіріп,
Жаман бала жауына талатады.
Бала өсірсең, өміріңнің сол тірегі,
Байқалмайды балаңның олқы жері.
Жақсы бала жоқтатпай жоқтығыңды,
Жаман бала тірілей өлтіреді (263-бет).
«Жүрек , сенсің Отаным, қоғамым да» атты өлеңінде:
Сенсіз жоқпын ғұмырға бұл түріммен,
Сенен бөлек тыншыман, кірпік ілмен.
Менің барлық жек көру, сүюлерім

Басталады өзіңнің лүпіліңнен,- деп толғанады.
Тойған жер, тойымсыз жер, тойлы дала
бай әлі сүріндірер ой-жыраға.
Сұңқар жыр аспанында саңқылдайды,
мұң тастап ойсызға да, ойлыға да. 
(«Мақатаев туралы жыр», 195-бет)
Бұл шумақтың төртінші тармағында «ойсыз» бен 

«ойлы» деген сөздер болымды және болымсыз мағынада 
қолданылған. 

Арман деген елесті қуып келем
алып-ұшқан жастықтың тұлпарымен.
Бірде ысиды, біресе суып денем
алған сайын әр белес, қырқаны мен. 
(«Арман деген елесті қуып келем», 6-бет).
Бұл үзіндіде бірінші,екінші және төртінші тармақтар 

бірыңғай дауысты «а» дыбысы қайталанып келген болса, 
поэзияда қайталанып келетін бірыңғай дауысты дыбыстар 
ассонанс болып есептеледі. Олар өлеңнің көркін келтіріп, 
құлаққа жағымды естіледі. Ал үшінші тармақта кездескен 
«ысиды», «суып» деген антонимдер «денем» деген сөзбен 
тіркеседі. 

Дара күндерімнің,
нала түндерімнің
серігі болғаның үшін,
сенімі болғаның үшін
мен сені аялаймын. («Өлең», 38-бет).
Ақын өлеңінде күн мен түннің, жансыз заттардың 

күресі суреттелуі кейіпкердің жан дүниесіндегі алай-түлей 
сезіммен ұштасып, астарласып жатыр.

Жалған достар ертең жоқ, бүгін бірге
(көрмегендей сырт берер – сүріңдің бе).
Ісі бітсе, ісі жоқ сеніменен,
өлдің бе, тірілдің бе.  

Көгершін ТӨЛЕУБАЕВА,
Семей қаласындағы

 жалпы орта білім беретін
№3 мектеп-кешенінің мұғалімі.

СӘКЕН СЕЙФУЛЛИН  
ШЫҒАРМАЛАРЫНЫң МӘНІ

(9-сынып)

Сәкен Сейфуллин поэтикасында рәміз дәрежесіне 
көтерілген бірнеше тұрақты образ бар: асау тұлпар, қызыл 
сұңқар, аққу, домбыра, экспресс, альбатрос, сырсандық, 
толқын. Осылардың  ішінде  сұлулық, тазалық идеалы 
ретінде алынатын бейне – аққу. 

«Аққудың айырылуы» поэмасында ақын аллегориялық 
тәсілмен көркем ой айта білген, мәңгілік махаббатты 
жырлаған.

(«Жалған достар ертең жоқ, бүгін бірге», 265-бет).
Ақын өлеңдерінде антонимдік ойларды орынды жұмсай 

отырып, қазақ тілінің мағыналық жағына нұр құяды, 
поэтикалық әсерді арттырады. Аталған антонимдердің көбі 
сырттай қарағанда, тіпті де, антоним еместей, мағыналы 
антоним туып кеткендей: «көтерілу» – «құлау», «жалғыздық» 
– «топтану» , «шаттық» – «мұң», т.б. Осыларды иіп әкеліп 
өлеңге салғанда антоним бола кетеді.

Фариза ақын шағармасындағы өзекті өрімінің бір бағыты 
алдыңғы буынның кейінгі толқынға әсерінен көрінсе, екінші 
арнасы аға ұрпақтың соңғы өскінінің үйренері бар өнегесінен 
де әдемі жарастық тауып жатады.  

Сәкен Сейфуллин өз шығармашылығында азаматтық 
позицияны бірінші қатарға қойған, өнердің әлеуметтік, 
тәрбиелік мәнін аса қатты құнттаған, шығармалары арқылы 
қоғамға қолма-қол ықпал жасауды ойлаған. Оның барлық 
жанрдағы туындыларының басты бір ерекшелігі – өз 
заманының, уақыттың көкейкесті мәселелерін көтеріп, 
соларға көркемдік идеялық саралау жасауында жатыр. 
Кезінде көп дау-дамай тудырған «Қызыл ат» поэмасында 
ақын өзі бұрыннан да сәтімен қолданған, аллегориялық 
әдіспен Қазақстандағы коллективтендіру кезінде кеткен 
үлкен қателіктерді, солардың кесапатынан туған трагедиялық 
қиындықтарды, ащы шындықтарды жасырмай айтады.  
Ақын мен Қызыл аттың айтысына құрылған бұл туындыны 
қазақ поэзиясындағы ең уытты әлеуметтік сатира деуге 
болады. Саяси сауаттары төмен белсенділер әшкерлене 
сыналады, аштық кеселінен адам шығындары болғанын 
патриот ақын жасырмай айтады. «Қызыл ат» поэмасында 
Сәкен Сейфуллин өмірдің трагедиялық қайшылықтарын 
ашық айтып, дәл бейнелеп, болашақ бағдарларды көрсетуге 
мүмкіндік беретін әр түрлі көркемдік формаларды, 
шарттылық тәсілдерді пайдаланды.  

Сөзге шешен, домбырашы, саятшы, аңшы әкесі 
Сейфолланың көп істері, әрекет-қимылы, мінез қалыбы 
болашақ ақынның өр, қайсар, әділ болып өсуіне әсер етеді. 
Еркелікті білмейтін, орынсыз күлкіге, жылауға жоқ бала 
шешесі Жамалдың ертегілерін тыңдаудан жалықпайды. 
Ауыл молдасынан тілін сындырып, арабша хат танып, қисса-
хикаяны өзі оқи алатын деңгейге жеткен Сәкенді «Орысша 
тіл үйрен, орысша оқу үйрен» деп Нілді зауытына жібереді. 
Тоғыз жасында ауылдан кетіп, кенішке келген Сәкен бір 
орыстың сиырын бағып, пешке тас көмір жағып, су әкеп, әр 
түрлі жұмыстар істей жүріп, әуелі сол үйдің кемпірінен бір 
жыл орысша тіл үйреніп, екі жыл зауыт мектебінде оқиды. 

Кеше ата-ана алақанына салған бақытты бала – бүгін кісі 
есігінде. Кеше кеш жатып, кеш оянған ұйқыдағы жайбарақат 
ауылда болса, бүгін түтіні аспанға шаншылған зауыт, 
балғаларды дүрсілдете соғып, көк темірді сағызша илеген 
ұсталар, есе, теңдік бостандық талап етіп ереуілге шыққан 
жұмысшылардың арасында. Жеті қат жер астындағы 
шыңырауға түсіп, көздері ғана жылтырап, шаршап 
шалдығып  шахтадан шығып келе жатқан кеншілер, сан алуан 
машиналарды жүргізіп, тас қопарып жатқан жұмысшылар, 
жатақ үйлер, ауыр тұрмыс, тартысты өмір суреттері алғыр, 
зерек, есті бала жүрегіне ыза, намыс,кек болып байланады. 
Кейін олар ақынның көптеген шығармаларына арқау болады. 

«Тар жол, тайғақ кешу» деп аталатын романы Омбы 
семинариясын бітіріп, 1916 жылы Ақмола уезіне келіп, 
Бұғылы еліндегі ауылдық мектепке мұғалім болып 
тағайындалған жас Сәкен Сейфулиннің оқу басталғанға 
дейін жалпы Ресейде өтіп жатқан санақ жұмысына қалай 
араласқанын баяндаудан басталады.

Туындыдағы барлық негізгі сюжетті ақынның өзі бастан 
кешкен, не өзі көзімен көрген, не өзі естіген оқиғалар 
жүйесі құрайтындықтан, шығарманың автобиографиялық, 
тіпті мемуаралық сипаты сезіліп тұрады. Мұның үстіне 
Қазақстан өміріндегі аса маңызды әлеуметтік қоғамдық 
істер, күрделі тартыстар, дәлірек айтқанда, 1916 жылғы ұлт-
азаттық қозғалысы, төңкеріс жылдарының көрінісі нақты 
дерекпен объективті тұрғыда көрсетілгендіктен  де, бұл 
туындыда саяси роман қасиеттері мол. Әр түрлі партиялар 
бағдарламаларын, түрлі қоғам қайраткерлерінің дүние 
танымын, мақсаттарын, заман шындығын дәл беру үшін 
жазушы тарихи деректерді, газет материалдарын өзгеріссіз 
қалпында дәйексөз түрінде алып отырады. Ондай көркемдік 
тәсілдер шығармаға көсемсөз, журналистика элементтерін 
ендірген.

Ақмарал ҮМБЕТИЯРОВА,
Жаңаөңір негізгі 

мектебінің мұғалімі.
Батыс Қазақстан облысы,

Сырым ауданы.

БОЛЫМДЫ ЖӘНЕ БОЛЫМСЫЗ 
ЕТІСТІК

(6-сынып)

Сабақтың мақсаты: а) болымды және болымсыз 
етістіктің жасалу жолдарын, айырмашылықтарын түсіндіру, 
меңгерту; ә) адамгершілікке, салауатты өмірге, спортпен 
шұғылдануға тәрбиелеу; б) теориялық білімін жетілдіру, 
сатылай кешенді талдауға үйрету.

Түрі: жаңа материалды меңгерту. Әдісі: жарыс сабақ. 
Көрнекілігі: болымды және болымсыз етістіктің кестесі, 
спорттық жарыс түрлерінің суреттері. Пәнаралық 
байланыс: әдебиет, дене шынықтыру. 

Қазақ әдебиетінің барлық жанрында тамаша туындылар 
берген жаңашыл жазушы қаламынан туған шығармалар 
халық өмірінің ең бір көкейкесті тақырыптарын қопара 
көрсетіп, жанды бейне, көркем образдар арқылы терең 
идеялар айтып, эстетикалық игіліктер жасады. Ұлттық 
әдебиетке төңкерістік мазмұн, жаңа форма, асқақ идея 
әкелген жазушы туындылары халқымыздың рухани 
қазынасын қорландыра түсті.

Сабақтың өту барысы. 
1. Ұйымдастыру. Сынып оқушыларымен амандасу, 

түгелдеу. Сабаққа даярлығын тексеру.
2. Үй тапсырмасын тексеру. 226, 227-жаттығулар.
«Хоккей» ойынын ойнау арқылы тексеремін.
3. Жаңа сабақты түсіндіру.
1. Қимылдың, іс-әрекеттің болуын білдіретін етістікті 

болымды етістік деп атайды. Мысалы: бар, оқы, айт, біл, 
көр, т.б.

2. Қимылдың, іс-әрекеттің болмауын, іске аспауын 
білдіретін етістікті болымсыз етістік деп атайды. Олар -ма, 
-ме, -ба, -бе, -па, -пе жұрнақтары арқылы және жоқ, емес 
көмекші сөздерінің тіркесуі арқылы жасалады. Мысалы: 
бар-ма, айт-па, айтқан жоқ, жазар емес.

4. Деңгейлік тапсырмалармен жұмыс.
1-деңгей. «Біліміңді байқап көр». Шаңғы тебу арқылы 

жарысамыз.
1. Етістік дегеніміз не?
2. Құрамына қарай нешеге бөлінеді?
3. Тұлғасына қарай нешеге бөлінеді?
4. Етістік мағынасына қарай нешеге бөлінеді?
5. Болымды етістік дегеніміз не?
6. Болымсыз етістік дегеніміз не?
Мақал-мәтелдерден етістікті тауып, сатылай кешенді 

талдау жүргіз.
1. Көп қорқытады,
    Терең батырады.
2. Сыпайыны үйде көрме, түзде көр.
3. Анаңа ауыр сөз айтпа,
    Атыңа ауыр жүк артпа.
4. Жаман атқа жал бітсе,
    Жанына торсық байлатпас.

2-деңгей. Конькимен сырғанау. 
228, 229, 230, 231, 232-жаттығулар.
3-деңгей. Биатлонмен жарыс.
Терме диктант.
Шаңғы тебу шеберлігі.
Шаңғы қарға батпайды, оңай сырғанауға көмектеседі. 

Демек, сен қармен жаяу жүргендей немесе құм кешкендей 
қиналмай, ауқымды қашықтықты қиындықсыз жүріп өте 
аласың. Бір кездері шаңғылар ауыр әрі ыңғайсыз болса, 
қазіргілер жеңіл де берік, төзімді болып келеді.

4-деңгей. Трамплиннен секіру. «Кім көп біледі?»
Тыйым сөздер айту. Тірек сөздер: үлкен, адамгершілік, 

кемтар, құстың, шөпті. Мысалы: Үлкен адамның жолын 
кеспе. Кемтар адамға күлме. Құстың ұясын бұзба. Шөпті 
жұлма. Айға қолыңды шошайтпа. Тізеңді құшақтама.

5. Сабақты қорытындылау.
Венн диаграммасы.

6. Үйге тапсырма: көркем әдебиеттен болымды және 
болымсыз етістікке сөйлемдер тауып жазу. 

 

 
Болымды  

 
Болымсыз  

Гүлзира САҒЫНБАЙҚЫЗЫ,
Қызылорда қаласындағы 

№197 қазақ орта мектебінің
мұғалімі.

ПІКІРТАЛАС МӘДЕНИЕТІНІң     
ТАЛАПТАРЫ

Сабақтың мақсаты: 1) пікірталас қажеттілігін түсінді-
ру, маңызына,  талаптарына тоқталу; 2) өзгені тыңдай білуге, 
сараптай білуге, талаптарды сақтай білуге тәрбиелеу; 3) 
ақыл-ой қабілетін, сөйлеу тілін дамыту.

Типі:  жаңа материалды меңгерту. Әдісі:  сұрақ-жауап, 
түсіндіру, әңгімелеу. Көрнекілігі: слайдтар, шешендік 
сөздер,электрондық оқулық. Пәнаралық байланыс: 
әдебиет.

Сабақ барысы.
Ұйымдастыру: а) амандасу, түгелдеу; ә) сынып таза-

лығын қадағалау; б) сабаққа назар аударту.
Ой шақыру. Пікір дегеніміз не? Пікірталас туралы не 

ойлайсың? Оны қайдан көруге болады? Пікірталастың оң, 
теріс жақтары туралы не айтуға болады? Пікірталас және 
мәдениет сөзінің арасында жақындық бар ма?

Жаңа сабақ. Пікірталас мәдениетінің талаптары  
тақырыбындағы сабағымызды бастаймыз.

Демократиялық қоғамның басты белгілерінің бірі – сөз 
еркіндігінің өріс алуы.

Бүгінгі уақыт талабы әр адамның өз көзқарасын, пікірін 
қорғай білуін, өз ойын дұрыс жеткізе алуын қажет етеді. 
(Бұдан әрі оқулықтың 180, 181-бетіндегі теориялық мәлімет 
пайдаланылды)

223-тапсырма. Ой түйін: 1. Пікірталас – адамның ақыл-



143

  

    

ой қабілетінің дамуының басты тетігі. 2. Пікірталас – белгілі 
бір қоғамдағы айтыс, тартыс, дау. 3. Жастарды қоғамға 
араласу белсенділігін арттыру. 

224-тапсырма. 
Қорытындылау. Пікірталастың өзіне тән қағидалары, 

ережелері, заңдылықтары, тәртібі бар екенін есте сақтайық.
Пікірталаста алдыңғы орыннан көрінейік.

Үйге тапсырма: 225-тапсырма.
Бағалау.
1. Пікірталас  мәдениетінің талаптары:
А) тақырыптан ауытқымау, сөйлеу шеберлігі, регламент 

сақтау;
Ә) ақыл-ой көзқарасты жетілдіру;
Б) пікірдің дұрыстығы, шұғыл шешім қабылдау.
2. Шешенге қойылатын талаптар:
А) өзіндік айқын көзқарастың,позицияның болуы;
Ә) тілдік қабілеті мол , білімді, шыншыл, аңғарымпаз;
Б) регламент сақтау.
3. Пікірталастың сипатын анықтайтын белгілер:
А) мақсаты, әлеуметтік мәні ,қатысушы саны,өткізілу 

сипаты;
Ә) қарсыластың деңгейі.
Б) шұғыл шешім қабылдау.
4. Регламент сақтау:
А) мәжілісті жүргізудегі келісілген уақыт мөлшері, 

өлшемі (белгілеу, сақтау);
Ә) сөз тауып шығу;
Б) сөз қақтығысынан жол табу.

Бас редакторы – Зернебек ШІЛДЕБАЙҰЛЫ.

